
 

 

ᐅᑐᐱᕆ 20, 2026 
 

ᐃᕐᖐᓐᓈᖅᑕᐅᑎᒃᑯᑦ ᑭᓯᐊᓂ 

fpedersen@assembly.nu.ca  
 

ᕗᕆᑦ ᐲᑐᓴᓐ, ᐃᒃᓯᕙᐅᑕᖅ 

ᑲᑎᒪᔨᕋᓛᑦ ᖃᐅᔨᓴᖃᑦᑕᖅᓯᒪᔭᖏᓐᓂᒃ ᒐᕙᒪᒃᑯᑦ ᐊᐅᓚᓂᕆᔭᖏᓐᓄᑦ ᒐᕙᒪᒃᑯᑦ ᑮᓇᐅᔭᓕᕆᔾᔪᑎᖏᓪᓗ 
 
 

ᐱᔾᔪᑎᓕᒃ:  ᐱᒋᐊᓕᓵᖅᑎᓪᓗᒋᑦ ᐅᖃᐅᓯᒃᓴᑦ ᑲᑎᒪᔨᕋᓛᓄᑦ ᖃᐅᔨᓴᖃᑦᑕᖅᓯᒪᔭᖏᑦ ᒐᕙᒪᒃᑯᑦ 

ᐊᐅᓚᓂᕆᔭᖏᑦ ᒐᕙᒪᒃᑯᓪᓗ ᑮᓇᐅᔭᓕᕆᔾᔪᑎᖏᑦ 

ᕿᒥᕐᕈᔭᐅᓂᖏᑦ 2024-2025 ᐊᒻᒪ 2025-2026 ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᑦ ᓄᑕᖅᑲᓄᑦ 

ᒪᒃᑯᒃᑐᓄᓪᓗ ᑭᒡᒐᖅᑐᖅᑎᒧᑦ 

ᑕᓚᕖᓴᒃᑯᑦ ᓈᓚᒃᑎᑦᑎᓃᑦ: ᓯᑎᐱᕆ 24-25, 2026 
              
 

ᐱᔾᔪᑎᖓ 
 

ᐃᓄᓕᕆᔨᒃᑯᑦ ᖁᕕᐊᓱᒃᐳᑦ ᐱᑎᑦᑎᔪᓐᓇᕐᒪᑕ ᑖᔅᓱᒥᖓ ᐃᓚᒋᐊᕈᑎᒥᒃ ᑎᑎᕋᖅᓯᒪᔪᒥᒃ ᑐᓐᓂᖅᑯᑕᐅᔪᒥᒃ 

ᓴᖅᑭᓚᐅᖅᑎᓪᓗᒋᑦ ᑲᑎᒪᔨᕋᓛᑦ ᓵᑦᑎᐊᖓᓂ ᓯᑎᐱᕆ 24−ᒥ 25−ᒥᓗ, 2026−ᒥ. 
 

ᓈᓚᖕᓂᖃᓕᓵᖅᑎᓪᓗᒋᑦ, ᐱᓕᕆᕝᕕᒃ ᐅᖃᐅᔾᔨᓚᐅᖅᐳᑦ ᐱᐊᓂᒃᓯᒪᑦᑎᐊᖅᑐᓂᒃ ᓇᓗᓇᐃᖅᑕᐅᓯᒪᔪᓂᒡᓘᓐᓃᑦ 

ᑐᓴᒐᒃᓴᓂᒃ ᐊᑐᐃᓐᓇᐅᔪᖃᙱᑉᐸᑦ ᐃᖅᑲᖅᑐᐃᑎᓪᓗᒋᑦ, ᖃᐅᔨᒋᐊᒃᑲᓐᓂᕋᔭᕐᓂᖏᓐᓂᒃ ᑎᑎᖅᑲᑎᒍᑦ 

ᑲᖐᓱᑐᐃᓐᓇᙱᖔᕐᓗᑎᒃ. ᐱᓕᕆᕝᕕᒃ ᑭᖑᓂᐊᒍᑦ ᓇᓗᓇᐃᖅᓯᒪᔪᓂᒃ ᐊᖏᕈᑎᖃᓚᐅᖅᑐᑦ ᑐᓴᒐᒃᓴᒃᑲᓐᓂᕐᓂᒃ 

ᑐᓂᓯᓂᐊᕐᓂᕋᖅᖢᑎᒃ ᐱᔾᔪᑎᓕᖕᓂᒃ ᑎᒍᐊᖅᑐᓕᕆᓂᕐᒧᑦ ᐱᔨᑦᑎᕋᐅᑎᓂᒃ ᐊᒻᒪ ᓄᑖᙳᕆᐊᖅᑎᑕᐅᓂᖏᓐᓄᑦ 

ᓄᓇᕗᒻᒥ ᑎᒍᐊᕐᓂᕐᒧᑦ ᐱᖁᔭᕐᔪᐊᑦ. 
 

ᑖᓐᓇ ᑐᓐᓂᖅᑯᑕᐅᔪᖅ ᑭᐅᔾᔪᑕᐅᒋᕗᖅ ᐅᖃᐅᓯᐅᓚᐅᖅᑐᓄᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᒧᑦ 

ᐱᒋᐊᓕᓵᖅᑎᓪᓗᒍ ᐊᐃᑉᐸᖓᓂ ᐅᓪᓗᕐᒥ ᓈᓚᖕᓂᖃᖅᑎᓪᓗᒋᑦ. ᐱᓕᕆᕝᕕᒃ ᓇᓗᓇᐃᖅᓯᓚᐅᖅᑐᑦ ᑭᐅᔾᔪᑎᒥᓂᒃ 

ᑖᒃᑯᓄᖓ ᐅᖃᐅᓯᐅᓚᐅᖅᑐᓄᑦ ᑎᑎᖅᑲᑎᒍᑦ ᑐᓂᔭᐅᖁᓪᓗᒋᑦ ᐱᔾᔪᑕᐅᔪᑦ ᑲᒪᒋᔭᐅᑦᑎᐊᕈᓐᓇᕐᓂᐊᕐᒪᑕ 

ᑕᒻᒪᖅᑕᖅᓯᒪᙱᓪᓗᑎᒡᓗ ᐅᖃᖃᑎᒌᒍᑕᐅᙱᖔᕐᓗᑎᒃ ᑕᓚᕖᓴᒃᑯᑦ ᑲᑎᒪᑎᓪᓗᒋᑦ. 
 

ᐱᓕᕆᕝᕕᒋᔭᐅᔪᖅ ᐃᒃᐱᒍᓱᑦᑎᐊᖅᐳᖅ ᐃᓛᒃᑰᕐᓂᖓᓂᒃ ᒪᓕᒐᖅᑎᒍᓪᓗ ᐱᔭᒃᓴᕆᔭᖏᓐᓂᒃ ᑭᒡᒐᖅᑐᖅᑎᐅᑉ. 

ᑐᑭᓕᐊᕆᔭᕗᑦ ᑐᑭᑖᕈᑎᕗᓪᓘᓐᓃᑦ ᐊᔾᔨᒌᙱᒃᑳᖓᑕ, ᐃᒪᓐᓇᐅᖃᑦᑕᖅᐳᖅ, ᐱᒻᒪᕆᐅᓲᖑᕗᖅ ᐱᓕᕆᕝᕕᐅᑉ 

ᖃᓄᐃᓕᖓᓂᖓ ᑕᑯᒃᓴᐅᑎᑕᐅᑦᑎᐊᕌᖓᑦ ᑭᒃᑯᑐᐃᓐᓇᓄᑦ ᑎᑎᖅᑲᖁᑎᒋᔭᐅᖏᓐᓇᕐᓂᐊᓕᕐᓗᓂ. 

ᑕᐃᒪᐃᓐᓂᖓᓄᑦ ᐅᑯᐊ ᐃᓱᒪᒃᓴᖅᓯᐅᕈᑎᒋᔪᒪᕙᕗᑦ ᑲᑎᒪᔨᕋᓛᓄᑦ. 

1. ᑎᒍᐊᖅᑐᓕᕆᔩᑦ ᐊᒻᒪ ᐊᕕᒃᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᑦ ᐃᓚᐅᓂᖏᑦ 
 

ᓈᓚᖕᓂᖃᖅᑎᓪᓗᒋᑦ, ᒪᓕᒐᓕᐅᖅᑎ ᖃᒪᓂᖅ ᐊᐱᖅᑯᑎᖃᓚᐅᖅᑐᖅ ᐃᓗᓕᑯᓘᔭᖃᖅᑐᓂᒃ ᓴᖅᑭᑦᑐᓂᒃ 

ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖏᓐᓂᒃ ᐊᐅᓚᑦᑎᔨᖓᑕ ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᓯᕈᑎᓄᑦ, ᐱᖃᓯᐅᑎᓪᓗᒋᑦ 

ᖃᓄᑎᒋ ᐊᒡᒍᖅᑐᖅᓯᒪᓂᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ ᐃᓚᐅᖃᑦᑕᕐᒪᖔᑕ ᑎᒍᐊᖅᑐᓕᕆᑎᓪᓗᒋᑦ. 
 

ᒥᓂᔅᑕᐅᑉ ᑐᒡᓕᐊ ᐅᖃᓚᐅᖅᐳᖅ ᓇᓗᓇᐃᔭᖅᓯᒪᔪᑦ ᑐᑭᓯᒋᐊᒐᒃᓴᑦ ᐊᑐᐃᓐᓇᐅᓚᐅᙱᓐᓂᖏᓐᓂᒃ 

ᓈᓚᖕᓂᖃᖅᑎᓪᓗᒋᑦ ᐊᒻᒪ ᑐᓂᓯᓂᐊᕐᓂᕋᖅᖢᓂ ᑲᑎᒪᔨᕋᓛᓄᑦ ᑎᑎᖅᑲᑎᒍᑦ.  
 

ᐱᓕᕆᕝᕕᖕᒥ ᑭᐅᔾᔪᑕᐅᔪᑦ 
 

2024-2025−ᒧᑦ ᐊᕐᕌᒍᒋᔭᒧᑦ, ᐱᓕᕆᕝᕕᒃ ᒪᒃᐱᖅᓯᓚᐅᖅᐳᖅ 8−ᓂᒃ ᐱᓕᕆᕝᕕᖕᓂᑦ ᑎᒍᐊᕐᓂᕐᒧᑦ 

ᑎᑎᕋᖅᓯᒪᔪᓂᒃ ᐱᐊᓂᒃᓯᓚᐅᖅᖢᑎᒡᓗ ᒪᕐᕉᖕᓂᑦ. 12 ᓇᖕᒥᓂᖅᓱᖅᖢᑎᒃ ᑎᒍᐊᕐᓂᕐᒧᑦ ᑎᑎᖅᑲᖁᑎᒋᔭᐅᔪᑦ 

ᒪᑐᐃᖅᑕᐅᓚᐅᖅᐳᑦ; 54 ᑎᑎᖅᑲᑦ ᑲᔪᓯᑎᑕᐅᔪᑦ ᐊᕐᕌᒍᓂ ᐊᓂᒍᖅᑐᓂ ᓱᓕ ᐊᑐᖅᑕᐅᖏᓐᓇᓚᐅᖅᐳᑦ 

ᐅᑕᖅᑭᔪᓪᓘᓐᓃᑦ ᑎᒍᐊᕐᓂᕐᒧᑦ ᑎᓕᓯᔾᔪᑎᓂᒃ, ᐊᒻᒪ 19 ᒪᑐᔭᐅᓪᓗᑎᒃ ᑎᒍᐊᕐᓂᕐᒧᑦ ᑎᓕᓯᔾᔪᑎᒥᒃ 

ᐱᓚᐅᖅᑎᓪᓗᒋᑦ. ᑕᕝᕙᓂᑦᑕᐃᓐᓇᖅ, 129 ᐃᓄᐃᑦ ᑎᒍᐊᕈᓯᖏᑦ ᑎᑎᕋᖅᑕᐅᓚᐅᖅᐳᑦ. 
 

2025-2026 ᑮᓇᐅᔭᓕᕆᓐᓇᖅ ᐊᕐᕌᒍᒥ, ᐃᓄᓕᕆᔨᒃᑯᑦ ᒪᒃᐱᖅᓯᓚᐅᖅᐳᑦ ᐊᕐᕕᓂᓕᖕᓂᒃ ᐱᓕᕆᕝᕕᖕᓂ 

ᑎᒍᐊᖅᑐᓕᕆᔾᔪᑎᓂᒃ ᐱᐊᓂᒃᓯᓪᓗᑎᒡᓗ ᑕᓪᓕᒪᓂᒃ. ᐊᕐᕕᓂᓖᑦ ᓇᖕᒥᓂᖅᓱᖅᖢᑎᒃ ᑎᒍᐊᕐᓂᕐᒧᑦ 

ᑎᑎᖅᑲᖁᑎᒋᔭᐅᔪᑦ ᒪᑐᐃᖅᑕᐅᓚᐅᖅᐳᑦ; 57 ᑐᖅᑯᖅᑕᐅᓯᒪᔪᑦ ᑲᔪᓯᑎᑕᐅᔪᑦ ᐊᕐᕌᒍᓂ ᐊᓂᒍᖅᑐᓂ ᓱᓕ 

ᐊᑐᖅᑕᐅᖏᓐᓇᓚᐅᖅᐳᑦ ᐅᑕᖅᑭᔪᓪᓘᓐᓃᑦ ᑎᒍᐊᕐᓂᕐᒧᑦ ᑎᓕᓯᔾᔪᑎᓂᒃ, ᐊᒻᒪ 8 ᒪᑐᔭᐅᓪᓗᑎᒃ ᑎᒍᐊᕐᓂᕐᒧᑦ 

ᑎᓕᓯᔾᔪᑎᒥᒃ ᐱᓚᐅᖅᑎᓪᓗᒋᑦ. ᑕᕝᕙᓂᑦᑕᐃᓐᓇᖅ, 72 ᐃᓄᐃᑦ ᑎᒍᐊᕈᓯᖏᑦ ᑎᑎᕋᖅᑕᐅᓚᐅᖅᐳᑦ. 
 

ᐱᓕᕆᕝᕕᒃᑯᑦ ᐊᒻᒪ ᐃᒻᒥᒃᑯᑦ ᑎᒍᐊᖅᑐᓕᕆᓃᑦ, ᑐᑭᒧᐊᑦᑎᑦᓯᔨ ᑎᒍᐊᖅᑐᓕᕆᓂᕐᒧᑦ ᑲᒪᒋᔭᖃᖅᑐᖅ 

ᓯᕗᒧᐊᒃᑎᑦᑎᓂᕐᒥᒃ ᒪᓕᒐᖏᑦ ᑎᒍᐊᕐᓂᕐᒧᑦ ᐱᖁᔭᕐᔪᐊᑦ ᐊᒻᒪ ᒪᓕᒐᕋᓛᑦ ᒪᓕᒃᑕᐅᒐᓗᐊᕐᒪᖔᑕ. 

ᑎᑎᕋᖅᓯᒪᔪᒥᒃ ᐊᖏᖅᓯᔭᕆᐊᖃᖅᐳᑦ ᓄᑕᕋᖅ ᐃᓂᑖᖅᑎᑕᐅᓚᐅᙱᓐᓂᖓᓂ ᑎᒍᐊᖅᑕᐅᓂᐊᕐᓗᓂ. 

ᑐᑭᒧᐊᑦᑎᑦᓯᔨ ᕿᒥᕐᕈᖃᑦᑕᖅᑐᖅ ᑎᒍᐊᕐᓂᕐᒧᑦ ᑐᑦᓯᕋᐅᑎᓂᑦ ᐃᓂᑖᖅᑎᑦᓯᓚᐅᖅᑳᕋᓂᓗ ᐅᓂᒃᑳᓂᑦ, 

ᐊᖏᖅᓯᓲᖅ ᐃᓂᑖᖅᑎᑦᓯᒍᒪᓂᕐᒥᑦ, ᐊᒻᒪᓗ, ᖃᐅᔨᓴᖅᑕᐅᓚᐅᖅᑎᓪᓗᒍ ᐱᔭᕇᖅᑎᓪᓗᒍᓗ ᐃᓚᒌᑦ 

ᑲᑐᔾᔨᖃᑎᒌᖏᑦᑕ ᐅᓂᒃᑳᖓ, ᕿᒥᕐᕈᓗᓂ ᐱᐊᓂᒃᓯᒪᔪᓂᑦ ᑎᒍᐊᕐᓂᕐᒧᑦ ᑐᑦᓯᕋᐅᑎᓂᑦ ᐊᑐᐃᓐᓇᐅᑎᑦᓯᓗᓂᓗ 

ᑭᖑᓪᓕᖅᐹᒥᑦ ᐊᖏᖅᓯᓗᓂ ᑎᒍᐊᕐᓂᖅ ᑭᖑᓪᓕᖅᐹᖅᓯᐅᑎᖓ ᐋᖅᑭᑦᑕᐅᓚᐅᙱᓐᓂᖓᓂ. 
 

ᓄᑕᕋᖅ ᑲᒪᒋᔭᐅᖏᓐᓇᕐᓂᐊᓕᖅᐸᑦ ᐱᓯᒪᔭᐅᓗᓂᓗ ᐱᓕᕆᕝᕕᖕᒧᑦ, ᒪᓕᒐᖅᑎᒍᑦ ᑐᑭᒧᐊᒃᑎᑦᑎᔨ ᓄᑕᕋᐅᑉ 

ᒪᓕᒐᖅᑎᒍᑦ ᐸᖅᑭᔨᒋᔭᐅᖏᓐᓇᕐᓗᓂ ᑎᒍᐊᖅᑕᐅᓂᖓ ᐋᖅᑭᒃᑕᐅᓚᐅᙱᓐᓂᖓᓂ. ᒪᓕᒐᖅᑎᒍᑦ 

ᑐᑭᒧᐊᑦᑎᑦᓯᔨᐅᑉ ᐊᖏᕐᓂᖓ ᑕᐃᒪᐃᒻᒪᑦ ᐱᔭᕆᐊᖃᖅᑐᖅ ᐱᔾᔪᑎᓄᑦ ᐃᓗᐊᓃᑦᑐᓄᑦ ᐸᖅᑭᔨᐅᓂᕐᒧᑦ 



 

 

ᐱᔪᓐᓇᐅᑎᓕᓐᓄᑦ, ᐃᓚᒋᔭᐅᓗᓂ ᓇᓗᓇᐃᖅᑕᐅᓯᒪᔪᖅ ᐊᐅᓪᓚᕐᓂᕐᒧᑦ ᐋᓐᓂᐊᕐᓂᕐᒧᓪᓗ ᐃᓱᒪᓕᐊᕆᔭᐅᔪᑦ, 

ᑭᖑᓪᓕᖅᐹᖅᓯᐅᑎᖓᓄᓪᓗ ᑎᒍᐊᕐᓂᕐᒧᑦ. 
 

ᓄᓇᓕᖕᓂ ᐃᓄᓕᕆᔨᒃᑯᑦ ᐊᒻᒪ ᑎᒍᐊᙳᐊᖃᖅᐸᒃᑐᓄᑦ ᐊᐅᓚᑦᓯᔨᑦ ᐃᑲᔪᖅᓱᐃᓲᖑᕗᑦ ᐱᓕᕆᔾᔪᓯᕐᒥᒃ 

ᑎᒍᐊᖅᑐᓕᕆᓂᖅ ᓇᓗᓇᐃᖅᑕᐅᑎᓪᓗᒍ ᓄᑕᕋᕐᒧᑦ ᐃᓂᒋᔭᐅᖏᓐᓇᕐᓂᐊᓕᖅᑐᒧᑦ ᐸᕐᓇᐅᑎᒥᒃ. 

ᐱᓕᕆᐊᒃᓴᖏᑦ ᐃᓚᖃᖅᑐᑦ ᑐᓐᓂᖅᑯᑎᖃᕐᓂᕐᒥᒃ ᐱᔾᔪᑕᐅᔪᒥᒃ ᑎᒍᐊᖅᑐᓕᕆᓂᕐᒧᑦ ᐱᓕᕆᐊᒧᑦ, 

ᐱᑎᑦᑎᕙᒡᓗᑎᒃ ᐱᔭᐅᔭᕆᐊᓕᖕᓂᒃ ᑎᑎᕋᖅᓯᒪᔪᓂᒃ ᓇᓃᓐᓂᖏᓐᓄᓪᓗ ᑐᓴᖅᑕᐅᔪᒃᓴᓂᒃ, ᐃᑲᔪᖅᐸᒃᖢᑎᒃ 

ᖃᐅᔨᓴᖅᓯᓂᕐᒥᒃ ᑎᒍᐊᖅᑐᖃᑐᐃᓐᓇᕆᐊᖃᕐᓂᖓᓂᒃ ᐃᖃᓗᐃᑦ ᓯᓚᑖᓂ, ᐊᒻᒪᓗ, ᓇᖕᒥᓂᖅᓱᕐᓗᓂ 

ᑎᒍᐊᖅᑐᖃᖅᑎᓪᓗᒍ ᑕᐃᒪᐃᑦᑕᕆᐊᖃᕌᖓᑦ, ᐃᑲᔪᖅᐸᒃᖢᑎᒃ ᐊᖓᔪᖅᑳᓪᓚᑦᑖᕆᔭᐅᔪᓂᒃ ᐱᔭᐅᔭᕆᐊᓕᖕᓂᒃ 

ᑎᑎᕋᖅᓯᒪᔪᓂᒃ. 
 

ᑎᒍᐊᖅᑐᓕᕆᔨᑦ ᐊᖓᔪᖅᑳᓪᓚᑦᑖᑦ ᑐᓴᐅᒪᑎᑕᐅᑦᑎᐊᕋᓱᒃᐸᒃᐳᑦ ᓇᓖᕌᒐᒃᓴᖏᓐᓂᒃ ᐱᔪᓐᓇᐅᑎᖏᓐᓂᒡᓗ, 

ᐃᑲᔪᖅᐸᒃᖢᑎᒃ ᐱᐊᓂᒃᓯᓂᕐᒥᒃ ᐱᔭᐅᔭᕆᐊᓕᖕᓂᒃ ᑎᑎᖅᑲᓂᒃ, ᖃᐅᔨᓴᖅᐸᒃᖢᑎᒃ ᑎᒍᐊᑐᐃᓐᓇᕆᐊᓕᖕᓂᒃ 

ᐃᓚᒌᓂᒃ, ᕿᒥᕐᕈᕙᒃᖢᑎᒃ ᐱᓇᔫᑎᓂᒃ ᒪᓕᒐᕐᓂᒃ ᒪᓕᑦᓯᐊᕋᓗᐊᕐᒪᖔᑕ, ᐱᕙᒌᔭᖅᐸᒃᖢᑎᒡᓗ 

ᐊᐅᓚᑦᑎᕙᒃᖢᑎᒡᓗ ᑎᑎᖅᑲᓂᒃ ᐱᔭᐅᔭᕆᐊᓕᖕᓂᒃ ᐃᖅᑲᖅᑐᐃᕕᖕᒥ ᑭᖑᓪᓕᖅᐹᖅᓯᐅᑎᓂᒃ. ᐱᐊᓂᒃᓯᒪᔪᑦ 

ᐱᓇᔫᑎᑦ ᑐᓂᔭᐅᓲᑦ ᑐᑭᒧᐊᒃᑎᑦᑎᔨᒧᑦ ᑎᒍᐊᖅᑐᓕᕆᔨᒃᑯᓐᓄᑦ ᕿᒥᕐᕈᔭᐅᓂᐊᕐᒪᑦ ᐊᖏᖅᑕᐅᓗᓂᓗ. 
 

2. ᐊᕕᒃᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᑦ ᐱᓕᕆᐊᒃᓴᖏᑦ ᑎᒍᐊᖅᑐᓕᕆᑎᓪᓗᒋᑦ 
 

ᓈᓚᖕᓂᖃᖅᑎᓪᓗᒋᑦ, ᑲᑎᒪᔨᕋᓛᑦ ᐅᖃᐅᓯᖃᓚᐅᖅᐳᑦ 2024-2025-ᒧᑦ ᐊᕐᕌᒍᑕᒫᖅᓯᐅᑦ ᐅᓂᒃᑳᖓᓂᒃ 

ᑐᑭᒧᐊᒃᑎᑦᑎᔨᐅᑉ ᓄᑕᖅᑲᓄᑦ ᖃᑕᙳᑎᒌᓄᓪᓗ ᐱᔨᑦᑎᕋᖅᑎᒃᑯᓐᓄᑦ, ᐅᖃᖅᓯᒪᓪᓗᓂ, ᒫᓐᓇ ᓄᓇᕗᒻᒥ 

ᐱᐅᓯᕆᔭᐅᔪᒃᑯᑦ, ᐊᕕᒃᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᑦ ᐊᓯᖏᓪᓗ ᐊᑐᕈᓐᓇᖅᑐᑦ ᓄᓇᖃᖅᑳᖅᓯᒪᔪᑦ 

ᑲᑐᔾᔨᖃᑎᒌᑦ ᖃᐅᔨᒃᑲᖅᑕᐅᓲᖑᓂᖏᓐᓂᒃ ᑎᒍᐊᖅᑕᐅᔪᒪᔪᖃᕌᖓᑦ ᓄᑕᖅᑲᒥᒃ ᐸᖅᑭᔭᐅᖏᓐᓇᕐᓂᐊᓕᖅᑐᒥᒃ 

ᑭᐅᖁᔭᐅᓪᓗᑎᒡᓗ ᐃᓂᑖᖅᑎᑕᐅᓚᐅᙱᓐᓂᖏᓐᓂ. ᑲᑎᒪᔨᕋᓛᑦ ᐊᐱᕆᓚᐅᖅᑐᑦ ᐱᓕᕆᕕᒻᒥᒃ 

ᑐᓂᓯᖁᔨᓪᓗᑎᒃ ᑐᓴᒐᒃᓴᒃᑲᓐᓂᕐᓂᒃ ᐱᔾᔪᑎᓕᓐᓂᒃ ᖃᓄᑎᒋ ᐊᒡᒍᖅᑐᖅᓯᒪᓂᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ 

ᐃᓚᐅᖃᑦᑕᕐᒪᖔᑕ ᑕᒪᓐᓇ ᐱᓕᕆᐊᖑᑎᓪᓗᒍ. ᐱᓕᕆᕝᕕᖕᒥᐅᑦ ᑐᓂᓯᓂᐊᕐᓂᕋᖅᓯᒪᕗᑦ ᑖᒃᑯᓂᖓ 

ᓇᓗᓇᐃᔭᖅᓯᒪᔪᓂᒃ ᑎᑎᖅᑲᑎᒍᑦ.  
 

ᐱᓕᕆᕝᕕᒋᔭᐅᔪᖅ ᐃᓕᓴᖅᓯᓯᒪᕗᖅ ᐃᓚᐅᑎᑦᑎᓂᖅ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐱᓗᐊᙳᐊᖅᖢᓂ 

ᐱᒻᒪᕆᐊᓘᓂᖓᓂᒃ ᑕᒪᒃᑯᐊ ᐋᖅᑭᒃᓯᒪᓕᖅᑎᑕᐅᔪᑦ ᐱᔾᔪᑎᖃᕐᓗᑎᒃ ᐃᓂᒋᔭᐅᖏᓐᓇᕐᓂᐊᓕᖅᑐᒥᒃ, 

ᖃᑕᙳᑎᒌᑦ ᐊᒃᑐᐊᓂᕆᔭᖏᓐᓂᒃ, ᓄᓇᓕᖕᒥᐅᓂᒃ ᐃᓕᖅᑯᓯᕆᔭᐅᔪᓂᒡᓗ ᐃᓱᒪᒃᓴᖅᓯᐅᕈᑕᐅᑎᓪᓗᒋᑦ 

ᐃᓄᖕᓄᑦ ᓄᑕᖅᑲᓄᑦ. 
 

ᑎᒍᐊᕐᓂᕐᒧᑦ ᐱᖁᔭᖅ ᐅᖃᖃᑎᖃᕆᐊᖃᖅᑎᑦᑎᕗᖅ ᐊᑐᖅᑐᓂᒃ ᐊᕕᒃᑐᖅᓯᒪᓂᕐᒥ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ 

ᑐᑭᒧᐊᖅᑎᑦᑎᔨ ᑎᒍᐊᖅᑐᓕᕆᓂᕐᒧᑦ ᐃᓱᒪᓕᐅᕆᓚᐅᙱᓐᓂᖓᓂ ᑎᒍᐊᖅᑕᐅᔪᒪᔪᒧᑦ. ᓄᑕᕋᖅ 



 

 

ᑲᒪᒋᔭᐅᖏᓐᓇᕐᓂᐊᓕᖅᑐᒥᒃ ᐱᓯᒪᔭᐅᓕᖅᑐᒥᒡᓗ ᐱᓕᕆᕝᕕᒋᔭᐅᔪᒥ, ᐊᑐᕈᓐᓇᖅᑐᖅ ᐊᒡᒍᖅᑐᖅᓯᒪᓂᕐᒥ 

ᐃᓄᐃᑦ ᑲᑐᔾᔨᖃᑎᒌᖏᑦ ᖃᐅᔨᒃᑲᖅᑕᐅᕙᒃᐳᑦ ᑎᒍᐊᕐᓂᖅ ᓇᓗᓇᐃᖅᑕᐅᑐᐊᕌᖓᑦ ᓄᑕᕋᐅᑉ 

ᐃᓂᒋᓂᐊᓕᖅᑕᖓᓄᑦ ᐸᕐᓇᐅᑦ ᐃᓂᑖᖅᑎᑕᐅᓂᐊᕐᓂᖓᓄᓪᓗ ᐋᖅᑭᒃᓯᒪᓕᖅᑎᑦᑎᔪᖃᓚᐅᙱᓐᓂᖓᓂ. 

ᐃᖅᑲᖅᑐᐃᕝᕕᒃᑯᑦ ᑎᒍᐊᖅᑐᖃᖅᑎᓪᓗᒍ, ᐃᓄᓕᕆᔨᒃᑯᑦ ᐊᖓᔪᖅᑳᓪᓚᑦᑖᖏᑦ ᐊᖏᕆᐊᖃᖅᐳᑦ 

ᖃᐅᔨᒋᐊᓚᐅᙱᓐᓂᖏᓐᓂᒃ ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ. 
 

ᐊᕕᒃᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᑕ ᐱᓕᕆᐊᒃᓴᖃᖅᐳᑦ ᐅᖃᐅᔾᔪᐃᒋᐊᖃᖅᖢᑎᒃ. ᐱᓕᕆᕝᕕᒃ 

ᑐᓴᕐᕕᒋᔪᒪᕙᒃᑕᖏᑦ ᑐᑭᒧᐊᒃᑎᑦᓯᔨ ᑎᒍᐊᖅᑐᓕᕆᔨᒃᑯᓐᓄᑦ ᐃᓱᒪᓕᐅᕆᓚᐅᙱᓐᓂᖓᓂ; ᑲᒪᒋᔭᐅᓂᖓ 

ᒪᓕᒐᖅᑎᒍᑦ ᐃᓱᒪᓕᐅᕈᑕᐅᔪᖅ ᑐᑭᒧᐊᒃᑎᑦᓯᔨᒧᑦ ᑎᒍᐊᖅᑐᓕᕆᓂᕐᒧᑦ. ᐱᓕᕆᕝᕕᒋᔭᐅᔫᑉ ᒫᓐᓇ ᓄᓇᕘᓕᒫᒥ 

ᐱᓕᕆᓂᕆᕙᒃᑕᖓᑦ ᐊᑐᖅᑎᑦᑎᕙᒃᐳᖅ ᐊᔾᔨᖏᓐᓂᒃ ᐱᖁᔭᕐᓄᑦ ᐊᑐᖅᑕᐅᔭᕆᐊᓕᖕᓂᒃ ᑕᒪᐃᓐᓂ 

ᐊᕕᒃᓯᒪᓂᐅᔪᓂ. 
 

ᑐᓴᒐᒃᓴᑦ ᒫᓐᓇ ᐊᑐᐃᓐᓇᐅᔪᑦ ᑖᔅᓱᒧᖓ ᑐᓂᓯᔾᔪᑕᐅᓂᐊᖅᑐᑦ ᓇᓗᓇᐃᖅᓯᕗᑦ ᒪᓕᒐᖅᑎᒍᑦ 

ᑐᓴᕋᓱᐊᕐᓂᐅᓚᐅᖅᑐᒥᒃ ᑭᓯᐊᓂ ᐱᑕᖃᖅᑎᑦᑎᙱᖦᖢᓂ ᓱᓕᔪᓂᒃ ᐊᑕᐅᓯᐅᓈᖅᑎᕐᓗᒋᑦ 

ᐊᔾᔨᒌᓕᖅᑎᑦᑎᓂᕐᒥᒃ ᖃᔅᓯᐅᓂᕆᔭᖏᓐᓂᒃ ᐊᕕᒃᓯᒪᓂᐅᔪᓂ ᐃᓄᐃᑦ ᑲᑐᔾᔨᖃᑎᒌᖏᑕ ᖃᐅᔨᒃᑲᐃᔾᔪᑎᖏᑦ, 

ᑭᐅᔾᔪᑎᑦ ᐱᔭᐅᔪᑦ, ᐅᕝᕙᓘᓐᓃᑦ ᐱᔾᔪᑕᐅᔪᑦ ᐊᕕᒃᓯᒪᓂᕐᒥ ᐃᓄᐃᑦ ᑲᑐᔾᔨᖃᑎᒌᖏᑕ ᐅᖃᐅᓯᕆᓯᒪᔭᖏᑦ 

ᐊᒃᑐᐃᓯᒪᓂᖃᓚᐅᕐᒪᖔᑕ ᐃᓂᑖᕆᔭᐅᔪᒪᔪᒧᑦ ᐅᓂᒃᑳᓕᐅᕐᓇᐅᑎᓪᓗᒍ. ᐱᓕᕆᕝᕕᒋᔭᐅᔪᖅ 

ᐅᖃᐅᓯᖃᓗᐊᕈᒪᙱᓚᖅ ᒪᓂᒪᔪᓂᒃ ᖃᐅᔨᔾᔪᑕᐅᔪᓐᓇᖅᑐᓂᒃ ᓴᙱᒃᑎᒋᐊᖅᑎᑦᑎᕙᓪᓕᐊᖏᓐᓇᕐᓂᐊᖅᖢᑎᒡᓗ 

ᑎᑎᕋᖅᓯᒪᓕᖅᑎᑦᑎᓂᕐᒥᒃ ᑕᒪᑐᒧᖓ ᐃᓚᐅᑎᑦᑎᓂᕆᔭᐅᔪᒧᑦ ᑕᒪᓐᓇ ᖃᓄᐃᓕᖓᓂᖓ 

ᖃᓄᐃᓕᖓᓕᕐᓂᕆᔭᐅᔪᕐᓗ ᐊᕕᒃᓯᒪᓂᐅᔪᓂ ᐃᓄᐃᑦ ᑲᑐᔾᔨᖃᑎᒌᖏᑕ ᐃᓚᐅᓂᕆᔭᖏᑦ 

ᐅᓂᒃᑲᐅᓯᐅᑦᑎᐊᕈᓐᓇᕐᓂᖅᓴᐅᖁᓪᓗᒋᑦ. 
 

ᐃᓕᖅᑯᓯᒃᑯᑦ ᑎᒍᐊᕐᓂᖅ ᐊᔾᔨᒋᙱᒻᒪᒍ ᐃᓄᓕᕆᔨᒃᑯᑎᒍᑦ ᐊᒻᒪ ᓇᖕᒥᓂᖅᓱᕐᓗᓂ ᑎᒍᐊᕐᓂᖅ. ᐃᓄᐃᑦ 

ᑲᑐᔾᔨᖃᑎᒌᒃᑯᖏᑦ ᒫᓐᓇ ᐃᓚᒋᔭᐅᙱᑦᑐᑦ ᐊᑎᓕᐅᕆᕙᓪᓕᐊᓂᕐᒧᑦ ᐅᑯᑎᒎᓇᖅ, ᓄᓇᖃᖅᑳᖅᑐᑦ 

ᐃᓕᖅᑯᓯᑐᖃᖏᑎᒍᑦ ᑎᒍᐊᕐᓂᕐᒧᑦ ᐃᓕᓴᕆᔭᐅᓯᒪᓂᕐᒧᑦ ᐱᖁᔭᕐᒥ. ᐃᓕᖅᑯᓯᑐᖃᒃᑯᑦ ᑎᒍᐊᕐᓂᖅ 

ᑐᑭᓯᐅᒪᔭᐅᕗᖅ ᒪᓕᒃᖢᒍ ᓄᓇᖃᖅᑳᖅᑐᑦ ᐃᓕᖅᑯᓯᑐᖃᒃᑯᑦ ᒪᓕᒐᖏᓐᓂᒃ ᐃᓂᑖᖅᑎᑕᐅᑎᓪᓗᒋᑦ, ᑖᓐᓇ 

ᐱᖁᔭᖅ ᐱᑎᑦᑎᕙᒃᖢᓂ ᐊᑐᖅᑕᐅᔪᓐᓇᖅᑐᒥᒃ ᐃᓕᓴᖅᓯᓂᐊᕐᓗᓂ ᐃᓕᖅᑯᓯᑐᖃᒃᑯᑦ ᑎᒍᐊᕈᓯᕐᓂᒃ 

ᑲᒥᓯᓇᒋᔭᐅᔪᓄᑦ ᑎᒃᑯᐊᖅᑕᐅᓯᒪᔪᓄᑦ ᒥᓂᔅᑕᒧᑦ ᖃᐅᔨᒪᓂᖏᓐᓄᑦ ᐃᓕᖅᑯᓯᑐᖃᒃᑯᑦ ᐱᖁᔭᕐᒥᒃ. ᑖᓐᓇ ᒪᓕᒐᖅ 

ᑐᓴᕋᓱᐊᕆᐊᖃᙱᑦᑐᖅ ᐊᕕᒃᓯᒪᓂᒃᒥ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐃᓚᒋᓪᓗᓂᐅᒃ ᐃᓕᓴᖅᓯᕙᓪᓕᐊᓂᖅ. 
 

ᐃᓄᓕᕆᔨᒃᑯᑦ ᖃᐅᔨᓇᓱᒃᑐᑦ, ᓄᓇᕗᑦ ᑐᙵᕕᒃᑯᑦ ᐊᓯᖏᓪᓗ ᐱᓕᕆᖃᑎᒋᔭᖏᑦ, ᐱᓕᕆᐊᖑᖔᕈᓐᓇᖅᑐᓂᒃ 

ᓴᙱᒃᑎᒋᐊᕈᑎᒃᓴᓂᒃ ᐃᓄᐃᑦ ᓯᕗᓕᖅᑎᖏᓐᓂᒃ ᐃᑲᔪᖅᓱᐃᔾᔪᑎᖏᓐᓂᒡᓗ ᐊᒃᑐᐊᓂᓕᖕᓂᒃ ᐃᓄᐃᑦ 

ᑎᒍᐊᕈᓯᖏᑦᑎᒍᑦ. ᑖᓐᓇ ᐃᖅᑲᓇᐃᔮᖅ ᐃᓚᖃᖅᐳᖅ ᕿᒥᕐᕈᓂᕐᒥᒃ ᐋᖅᑭᒋᐊᖅᓯᓂᕐᒥᒡᓗ ᑎᒍᐊᕐᓂᕐᒧᑦ 

ᒪᓕᒃᑕᐅᕙᒃᑐᓂᒃ ᐃᓕᓐᓂᐊᖅᓯᓐᓈᑦ ᑲᑎᒪᓯᓐᓈᑦ ᐃᓄᐃᑦ ᑎᒍᐊᕈᓯᖏᑎᒍᑦ ᑲᒥᓯᓇᐃᑦ ᐊᔪᕆᖅᓲᔾᔨᕙᒡᓗᑎᒃ, 

ᐃᑲᔪᖅᑐᐃᓗᑎᒃ ᐊᔾᔨᒌᒡᔫᒥᔪᓂᒃ, ᓴᖅᑭᑦᑎᓗᑎᒡᓗ ᐱᕕᒃᓴᓂᒃ ᑲᒥᓯᓇᓄᑦ ᓇᓗᓇᐃᖅᓯᔪᓐᓇᕐᓗᑎᒃ ᐃᓱᒫᓘᑕᐅᔪᓂᒃ 



 

 

ᐊᒻᒪ ᐱᐅᓯᒋᐊᕈᑎᒃᓴᓂᒃ ᑐᒃᓯᕋᕐᓗᑎᒃ. ᑖᒃᑯᐊ ᐃᓕᓐᓂᐊᖅᓯᓐᓈᑦ ᑲᑎᒪᓯᓐᓈᑦ ᐊᕐᕌᒍᑕᒫᖅ 

ᐱᓕᕆᐊᖑᖃᑦᑕᕐᓂᐊᖅᐳᑦ ᐃᓄᒋᐊᒍᓐᓇᕌᖓᑕ. 
 

ᐱᓕᕆᕝᕕᒋᔭᐅᔪᖅ ᐃᓕᓴᖅᓯᓯᒪᕗᖅ ᒪᓕᒐᖅᑎᒍᑦ ᐅᖃᖃᑎᖃᕐᓂᖅ ᐃᑲᔪᖅᑐᐃᓪᓗᐊᕐᓂᖓᓂᒃ ᑐᑭᖃᑦᑎᐊᖅᑐᒥᒃ 

ᐃᓚᐅᔪᓂᒃ ᐃᒪᓐᓇᐅᙱᖔᖅᑐᖅ, ᐊᐅᓚᑎᑕᐅᙱᖔᕐᓗᓂ ᖃᐅᔨᑎᑦᑎᓂᕐᒧᑦ ᐱᓕᕆᐊᕆᔭᒧᑦ. 

ᓄᑖᕈᕆᐊᖅᑕᐅᓂᖏᑦ ᑎᒍᐊᕐᓂᕐᒧᑦ ᐱᖁᔭᕐᔪᐊᑦ ᐊᒻᒪ ᐊᒃᑐᐊᓂᓖᑦ ᒪᓕᒃᑕᐅᔭᕆᐊᖃᖅᑐᑦ 

ᑐᑭᓯᓇᖅᓯᑎᑦᑎᔾᔪᑕᐅᔪᓐᓇᖅᐳᑦ ᓴᙱᒃᑎᒋᐊᕈᑕᐅᔪᓐᓇᖅᖢᑎᒡᓗ ᖃᓄᖅ ᐃᓄᐃᑦ ᑎᒥᖁᑎᖏᑦ 

ᐃᓚᐅᖃᑦᑕᕐᒪᖔᑕ ᐃᓱᒪᓕᐅᕈᑕᐅᔪᓂᒃ ᐊᒃᑐᐃᔪᓂᒃ ᓇᔪᐃᓐᓇᕐᓂᐊᓕᖅᑕᖏᓐᓂᒃ, ᐃᓚᒌᖕᓂᖏᓐᓂᒃ, 

ᐃᓕᖅᑯᓯᕆᔭᐅᔪᓂᒃ ᑲᔪᓯᑎᑦᑎᓂᕐᒥᒃ ᐊᒻᒪ ᐃᓚᒌᑦ ᐊᒃᑐᐊᓂᕆᔭᖏᓐᓂᒃ. 
 

3. ᓄᑖᙳᕆᐊᖅᑎᑦᑎᓂᖅ ᑎᒍᐊᕐᓂᕐᒧᑦ ᒪᓕᒐᓕᐊᖑᔪᒪᔪᒥᒃ: ᖃᖓᒃᑰᕋᔭᕐᓂᖏᑦ ᐊᒻᒪ ᓄᓇᕗᑦ ᑐᙵᕕᒃᑯᑦ 

ᑎᒥᖓᑦ ᐃᓚᐅᑎᑕᐅᓂᖏᑦ 
 

ᓈᓚᒃᑎᐅᓪᓗᑎᒃ ᑲᑎᒪᑎᓪᓗᒋᑦ, ᑲᑎᒪᔨᕋᓛᑦ ᐅᔾᔨᕈᓱᓚᐅᖅᑐᑦ ᐃᓚᒌᑦ ᖃᓄᐃᙱᑦᑎᐊᕐᓂᖏᓐᓄᑦ 

ᐊᖓᔪᖅᑳᖃᕐᕕᒃ ᐱᓕᕆᖃᑎᖃᖅᓯᒪᓂᖏᓐᓂᒃ ᓄᓇᕗᑦ ᑐᙵᕕᒃᑯᓐᓂᒃ ᓴᓇᕙᓪᓕᐊᓪᓗᑎᒃ ᐊᑐᐊᒐᓕᐅᕐᓂᕐᒧᑦ 

ᐱᓂᐊᕐᓂᕐᒧᑦ ᑎᑎᖅᑲᓂᒃ ᐱᔾᔪᑎᖃᖅᑐᓂᒃ ᓄᑖᕈᕆᐊᖅᑕᐅᓂᖏᓐᓄᑦ ᑎᒍᐊᕐᓂᕐᒧᑦ ᐱᖁᔭᖅ ᐊᒻᒪᓗ 

ᓄᓇᖃᖅᑳᖅᓯᒪᔪᑦ ᑎᒍᐊᕈᓯᖏᓐᓂᒃ ᐃᓕᓴᕆᔭᐅᓯᒪᓂᕐᒧᑦ ᐱᖁᔭᖅ. ᑲᑎᒪᔨᕋᓛᑦ ᐊᐱᕆᓚᐅᖅᑐᑦ ᖃᖓ 

ᐋᖅᑭᒋᐊᖅᑕᐅᓂᐊᕐᒪᖔᑕ ᑖᒃᑯᐊ ᐱᖁᔭᑦ.  
 

ᐱᓕᕆᕝᕕᒃ ᐅᖃᐅᔾᔨᓚᐅᖅᑐᖅ ᑲᑎᒪᔨᕋᓛᓂᒃ ᐊᑐᐊᒐᐃᑦ ᐱᓂᐊᕐᓂᖏᑕ ᐸᐃᑉᐹᑦ ᓱᓕ ᓴᓇᔭᐅᕙᓪᓕᐊᒻᒪᑕ 

ᐊᒻᒪᓗ ᑐᓴᕆᐊᕐᕕᖃᒃᑲᓐᓂᕆᐊᖃᕐᓂᐊᖅᑐᑎᒃ ᖃᐅᔨᒪᓇᑦᑎᐊᖁᓪᓗᒍ ᓯᕗᓂᒃᓴᒥ ᒪᓕᒐᒃᓴᑦ 

ᒪᓕᑦᑎᐊᕋᓗᐊᕐᒪᖔᑕ ᐃᓄᐃᑦ ᐃᓕᖅᑯᓯᖏᓐᓂᒃ, ᐃᓄᐃᑦ ᐱᖅᑯᓯᖏᓐᓂᒃ, ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 

ᐊᒻᒪᓗ ᓄᓇᕗᒻᒥᐅᑦ ᐃᓱᒪᒋᔭᖏᓐᓂᒃ. ᒥᓂᔅᑕᐅᑉ ᑐᒡᓕᐊ ᑐᓂᓯᓂᐊᕐᓂᕋᓚᐅᖅᐳᖅ ᑲᑎᒪᔨᕋᓛᓄᑦ 

ᓇᓗᓇᐃᔭᑦᑎᐊᖅᓯᒪᓂᖅᓴᒥᒃ ᖃᖓᒃᑰᕋᔭᕐᓂᖓᓂᒃ ᑎᑎᖅᑲᑎᒍᑦ ᐱᑎᑦᑎᙱᖔᕐᓗᓂ ᑕᑎᒋᔭᒃᓴᐅᙱᑦᑐᓂᒃ 

ᖃᔅᓯᑐᕐᓂᐊᕋᓱᒋᔭᐅᔪᓂᒃ ᓈᓚᖕᓂᖃᖅᑎᓪᓗᒋᑦ. 
 

ᒫᓐᓇ ᖃᓄᐃᓕᖓᓂᖓ ᐊᒻᒪ ᖃᖓᒃᑰᕋᔭᕋᓱᒋᔭᐅᓂᖓ 
 

ᐱᓕᕆᕝᕕᖕᒥ ᒫᓐᓇ ᐱᑎᑦᑎᔪᓐᓇᓕᖅᐳᑦ ᐅᑯᓂᖓ ᓂᕆᐅᒋᔭᐅᔪᓂᒃ ᑭᖑᓕᕇᒃᑐᓂᒃ ᐱᓕᕆᐊᖑᓂᐊᖅᑐᓂᒃ: 
 

ᓄᕕᐱᕆ 2026 — ᐊᑐᐊᒐᕐᓄᑦ ᐱᓂᐊᕐᓂᕋᖅᑕᐅᓯᒪᔪᑦ ᑎᑎᕋᖅᓯᒪᔪᑦ: 

ᐱᐊᓂᒡᓗᒍ ᒫᓐᓇᓕᓴᖅ ᑎᑎᕋᖅᑕᐅᒋᐊᕐᖓᖅᑐᖅ ᐊᒻᒪ ᐱᓕᕆᕝᕕᖕᒥ ᕿᒥᕐᕈᔭᐅᓂᖓ ᐊᑐᐊᒐᕐᒧᑦ ᑐᕌᒐᕆᔭᐅᔪᑦ 

ᑎᑎᕋᖅᓯᒪᔪᑦ. 
 

ᐅᑭᐅᖅ 2027 — ᑎᑎᕋᖅᓯᒪᓂᓕᒃ 32 / ᓄᓇᕗᑦ ᑐᙵᕕᒃᑯᑦ ᑎᒥᖓᑦ ᐃᓚᐅᑎᑦᑎᓂᖅ: 



 

 

ᓯᕗᒻᒧᐊᒃᑎᒋᐊᕐᓗᒍ ᐊᑐᐊᒐᕐᒧᑦ ᐱᓂᐊᕐᓂᕋᖅᑕᐅᓯᒪᔪᑦ ᑎᑎᕋᕐᕕᒃᓴᑦ ᓈᒻᒪᒃᑐᒃᑯᑦ ᑎᑎᕋᖅᓯᒪᓂᓕᒃ 32 

ᑲᑐᔾᔨᖃᑎᒌᖕᓂᒃᑯᑦ ᐱᓕᕆᔾᔪᓯᒃᑯᑦ ᐱᓕᕆᖃᑎᖃᐃᓐᓇᕐᓗᑎᒡᓗ ᓄᓇᕗᑦ ᑐᙵᕕᒃᑯᓐᓂ. 
 

ᐅᐱᕐᖔᖅ 2027 — ᐅᓄᕐᓂᖅᓴᓂᒃ ᐃᓚᐅᑎᑦᑎᓂᖅ ᐊᒻᒪ ᑐᓴᕋᓱᖕᓂᖅ: 

ᐱᓕᕆᖃᑎᒋᓗᒋᑦ ᐊᒃᑐᖅᑕᐅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ, ᑎᒍᐊᖅᑐᓕᕆᔩᑦ ᐱᖃᖃᑕᐅᔪᑦ, ᓄᓇᕗᒻᒥᐅᑦ 

ᐊᓯᖏᓪᓗ ᐱᓕᕆᖃᑎᒋᔭᐅᔪᑦ ᐃᓱᒪᒋᔭᖏᑦ ᑐᓴᖅᑎᑦᑎᓪᓗᐊᖅᑐᑦ ᑐᒃᓯᕋᐅᑕᐅᓯᒪᔪᒧᑦ ᒪᓕᒐᓕᐊᖑᔪᒪᔪᒧᑦ 

ᐱᓕᕆᔾᔪᑕᐅᓂᐊᖅᑐᒧᑦ. 
 

ᐊᐅᔭᖅ 2027 − ᑭᖑᓪᓕᖅᐹᖅᓯᐅᑎᖏᑦ ᐊᑐᐊᒐᑦ ᑐᑭᒧᐊᒍᑎᒃᓴᖏᑦ ᐊᒻᒪ ᒪᓕᒐᓕᐊᖑᔪᒪᔪᑦ 

ᐱᕙᓪᓕᐊᑎᑕᐅᓂᖏᑦ: 

ᐃᓚᓕᐅᑎᓗᒋᑦ ᖃᐅᔨᔭᐅᔪᑦ ᑐᓴᕋᓱᒃᑎᓪᓗᒋᑦ ᐊᒻᒪ ᐊᑐᐊᒐᕐᒥᒃ ᕿᒥᕐᕈᓚᐅᖅᑎᓪᓗᒋᑦ, ᑭᖑᓪᓕᖅᐹᖅᓯᐅᑎᖏᑦ 

ᐋᖅᑭᒡᓗᒋᑦ ᐊᑐᐊᒐᑦ ᑐᑭᒧᐊᒍᑎᒃᓴᖏᑦ, ᐋᖅᑭᒃᓱᐃᓗᑎᒃ ᑎᑎᕋᖅᑕᐅᒋᐊᕐᖓᖅᑐᓂᒃ ᐊᔪᕆᖅᓲᔾᔨᔾᔪᑎᓂᒃ, 

ᑲᔪᓯᓗᑎᒡᓗ ᓄᓇᕗᑦ ᒐᕙᒪᒃᑯᑦ ᒪᓕᒐᓕᐊᖑᔪᒪᔪᓂᒃ ᐊᒻᒪ ᐊᖏᖅᑕᐅᕙᓪᓕᐊᓂᖏᓐᓂᒃ. 
 

2027-2028 — ᑐᒃᓯᕋᐅᑕᐅᓯᒪᔪᑦ ᒪᓕᒐᓕᐊᖑᔪᒪᔪᑦ: 

ᒪᓕᒡᓗᒋᑦ ᖃᓄᐃᓕᖓᓕᕐᓂᖏᑦ ᑐᓴᕋᓱᓚᐅᖅᑎᓪᓗᒋᑦ, ᐊᑐᐊᒐᑦ ᐊᖏᖅᑕᐅᔪᑦ ᐊᒻᒪ ᒐᕙᒪᒃᑯᑦ 

ᒪᓕᒐᓕᐊᖑᔪᒪᔪᑦ ᓯᕗᓪᓕᐅᑎᔪᒪᔭᖏᑦ, ᐃᓕᓐᓂᐊᕐᓂᓕᕆᔨᒃᑯᑦ ᓂᕆᐅᒃᐳᑦ ᓴᖅᑭᑦᑎᓛᕈᒪᓪᓗᑎᒃ 

ᒪᓕᒐᓕᐊᖑᔪᒪᔪᓂᒃ ᓴᖅᑭᑕᐅᔪᒃᓴᓂᒃ 2027−ᒥ ᐊᒻᒪ 2028−ᒥ ᐅᐱᕐᖔᒃᑯᑦ. 
 

ᑖᒃᑯᐊ ᐅᓪᓗᐃᑦ ᑐᑭᓯᔭᐅᔭᕆᐊᖃᖅᐳᑦ ᐸᕐᓇᐃᓂᕐᒧᑦ ᑐᕌᒐᕆᔭᐅᓂᖏᓐᓂᒃ ᐋᖅᑭᒃᑕᐅᓯᒪᕙᒌᖅᑐᓂᒃ 

ᓴᖅᑭᑎᑕᐅᙱᖔᕐᓗᑎᒃ. ᑐᑭᖃᑦᑎᐊᖅᑐᒥᒃ ᐃᓚᐅᑎᑦᑎᓂᖅ ᓇᓗᓇᐃᖅᓯᑐᐃᓐᓇᕆᐊᖃᖅᐳᖅ ᐃᓱᒪᒋᔭᒃᓴᓂᒃ 

ᐊᑐᐊᒐᓕᐅᒃᑲᓐᓂᕆᐊᖃᖅᑐᓂᒃ, ᐱᓕᕆᕝᕕᒋᔭᐅᔪᕐᓗ ᐃᓱᒪᒋᔭᖃᖅᐸᒌᕈᒪᙱᖦᖢᓂ ᑕᒪᑐᒥᖓ ᐱᓕᕆᐊᖑᔪᒥᒃ 

ᐊᖑᒻᒪᑎᔪᒪᑐᐃᓐᓇᕐᓗᓂ ᐱᓪᓚᑦᑖᖑᙱᑦᑐᒥᒃ ᐱᖁᔭᓕᐅᕐᓂᕐᒧᑦ ᐃᓱᓕᕝᕕᒃᓴᕆᔭᐅᔪᒥᒃ. 
 

ᓄᓇᕗᑦ ᑐᙵᕕᒃᑯᑦ ᑎᒥᖓᑦ ᐃᓚᐅᑎᑦᑎᓂᖅ 
 

ᓄᓇᕗᑦ ᑐᙵᕕᒃᑯᑦ ᐱᒻᒪᕆᐅᓪᓗᑎᒃ ᐱᓕᕆᖃᑕᐅᖃᑦᑕᖅᓯᒪᕗᑦ ᐊᑐᐊᒐᓕᐅᖅᐸᓪᓕᐊᑎᓪᓗᒋᑦ ᒫᓐᓇᒧᑦ 

ᑎᑭᖦᖢᒍ. ᐅᖃᐅᓯᐅᓚᐅᖅᑎᓪᓗᒍ ᓈᓚᖕᓂᖃᖅᑎᓪᓗᒋᑦ, ᑖᓐᓇ ᐱᓕᕆᕝᕕᖕᒥᐅᑦ ᐱᓕᕆᖃᑎᖃᖅᓯᒪᕗᑦ ᓄᓇᕗᑦ 

ᑐᙵᕕᒃᑯᓐᓂᒃ ᐋᖅᑭᒃᓱᐃᕙᓪᓕᐊᓪᓗᑎᒃ ᐊᑐᐊᒐᕐᓄᑦ ᖃᓄᐃᓕᐅᕈᒪᓂᕐᒧᑦ ᑎᑎᕋᖅᓯᒪᔪᓂᒃ 

ᓂᕆᐅᒋᔭᖃᖅᖢᑎᒡᓗ ᐃᓱᒪᒃᓴᖅᓯᐅᕈᑕᐅᒃᑲᓐᓂᓛᕐᓂᖓᓂᒃ ᐅᑯᑎᒎᓇᖅ, ᑎᑎᕋᖅᓯᒪᓂᓕᒃ 32−ᒥ 

ᑲᑐᔾᔨᖃᑎᒌᖕᓂᖅ ᐊᑐᖅᑕᐅᕙᒃᑐᖅ.  
 

ᐱᔾᔪᑎᒋᔭᖓ ᑖᔅᓱᒪ ᐃᓚᐅᑎᑦᑎᓂᐅᑉ ᑐᓴᕋᓱᓵᓕᓂᐅᕗᖅ ᑐᓴᖅᑎᑦᑎᔪᒪᓪᓗᑎᒃ ᐊᑐᐊᒐᕐᒧᑦ 

ᐱᓂᐊᕐᓂᕋᖅᑕᐅᓯᒪᔪᓂᒃ ᑎᑎᕋᖅᓯᒪᔪᓂᒃ ᐊᖏᓂᖅᓴᒥᒡᓗ ᓄᑖᙳᕆᐊᖅᑎᑦᑎᓂᕐᒥᒃ ᓄᓇᕗᒻᒥ ᑎᒍᐊᕐᓂᕐᒧᑦ 

ᒪᓕᒐᕆᔭᐅᔪᒥᒃ. ᐃᓄᓕᕆᔨᒃᑯᑦ ᑕᐅᑐᒃᐳᑦ ᑕᒪᓐᓇ ᐃᓚᐅᑎᑦᑎᓂᖅ ᐱᒻᒪᕆᐅᓂᖓᓂᒃ ᓇᓗᓇᐃᖅᓯᓂᕐᒧᑦ 



 

 

ᑐᒃᓯᕋᐅᑕᐅᓯᒪᔪᑦ ᓄᑖᙳᕆᐊᖅᑎᑕᐅᔪᑦ ᐊᒃᑐᐊᓂᖃᕋᓗᐊᕐᒪᖔᑕ ᐃᓄᐃᑦ ᑕᐅᑐᖅᑰᖅᑕᖏᓐᓂᒃ 

ᐱᓪᓚᑦᑖᖑᓂᖏᓐᓂᒡᓗ ᑎᒍᐊᕐᓂᐅᑉ ᖃᑕᙳᑎᒌᓪᓗ ᐃᓅᖃᑎᒌᒃᐸᖕᓂᖏᑦ ᓄᓇᕗᒻᒥ. 
 

ᐃᓄᓕᕆᔨᒃᑯᑦ ᐃᓕᓴᖅᓯᓯᒪᖕᒥᔪᑦ ᓄᓇᕗᑦ ᑐᙵᕕᒃᑯᑦ ᑎᒥᖓᑦ ᐃᓚᐅᑎᑦᑎᓂᖅ ᐃᓇᖐᔾᔮᙱᓐᓂᖓᓂᒃ 

ᐊᖏᓂᖅᓴᒥᒃ ᐃᓚᐅᑎᑦᑎᓂᕐᒥᒃ ᐊᕕᒃᓯᒪᓂᕐᒥ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, ᓄᓇᓕᖕᓂᒃ, ᖃᑕᙳᑎᒌᓂᒃ, 

ᑎᒍᐊᖅᑐᓕᕆᔨᓂᒃ ᓄᓇᕗᒻᒥᐅᓂᒡᓗ. ᓄᑖᙳᕆᐊᖅᑎᑦᑎᕙᓪᓕᐊᓂᖅ ᑕᐃᒪᐃᓐᓂᖓᓄᑦ ᐱᑎᑦᑎᓂᐊᖅᐳᖅ 

ᐱᕕᒃᓴᒃᑲᓐᓂᕐᓂᒃ ᑕᒪᒃᑯᓄᖓ ᐃᓱᒪᒋᔭᐅᔪᓄᑦ ᑐᓴᖅᑎᑦᑎᔪᒪᓪᓗᑎᒃ ᐊᑐᖅᑕᐅᔪᒪᔪᒥᒃ ᐱᖁᔭᓕᕆᓂᕐᒧᑦ 

ᐊᑐᖅᑕᐅᕙᒃᑐᒥᒃ. 
 

ᐱᓕᕆᕝᕕᒋᔭᐅᔪᖅ ᐅᔾᔨᕐᓇᖅᓯᑎᑦᑎᓪᓚᕆᒃᐳᖅ ᑐᑭᖃᑦᑎᐊᖅᑐᒥᒃ ᐃᓚᐅᑎᑦᑎᕙᖕᓂᕐᒥᒃ ᐱᒻᒪᕆᐊᓘᓂᖓᓂᒃ 

ᑕᒪᑐᒧᖓ ᐱᓕᕆᐊᖑᔪᒧᑦ. ᑎᑭᑕᐅᓇᓱᐊᖅᑐᖅ ᐋᖅᑭᒋᐊᖅᓯᓂᑐᐃᓐᓇᐅᙱᓚᖅ ᓄᑕᐅᙱᓗᐊᓕᖅᑐᓂᒃ 

ᒪᓕᒐᕐᓂᒃ, ᑭᓯᐊᓂᓗᑦᑕᐅᖅ ᓇᓗᓇᐃᖅᐸᒡᓗᒍ ᑖᓐᓇ ᐱᖁᔭᓕᕆᓂᕐᒧᑦ ᐊᑐᖅᑕᐅᕙᒃᑐᖅ ᐱᐅᓂᖅᓴᒃᑯᑦ 

ᐊᒃᑐᐊᓂᖃᕋᓗᐊᕐᒪᖔᑦ ᓄᓇᕘᑉ ᐃᓅᖃᑎᒌᒃᐸᖕᓂᕐᒧᑦ ᐃᓕᖅᑯᓯᑐᖃᕐᓄᓪᓗ ᐃᓗᓕᖏᓐᓄᑦ ᐃᓄᐃᓪᓗ 

ᐊᑐᖅᐸᒃᑕᖏᓐᓄᑦ ᐃᓚᒌᓄᑦ, ᐃᓚᒌᖕᓂᕐᒧᑦ ᑎᒍᐊᕐᓂᕆᔭᐅᕙᒃᑐᓄᓪᓗ. 
 

4. ᓱᕈᓯᕐᓂ ᖁᓄᔪᕐᓂᐊᖅᑕᐅᖃᑦᑕᖅᑐᓄᑦ ᖃᓄᐃᓕᐅᕈᑎᒃᓴᓄᑦ ᐸᕐᓇᐅᑎᑦ 
 

ᑲᑎᒪᔨᕋᓛᑦ ᐊᐱᕆᓚᐅᖅᐳᑦ ᖃᓄᐃᓕᖓᓕᕐᒪᖔᑦ ᓄᑕᖅᑲᑦ ᖁᓄᔪᕐᓂᐊᖅᑕᐅᕙᒃᑐᑦ ᐱᓕᕆᔾᔪᑎᒃᓴᓄᑦ 

ᐸᕐᓇᐅᑎᑦ. 
 

ᐱᓕᕆᕝᕕᒋᔭᐅᔪᖅ ᐅᖃᐅᔾᔨᓚᐅᖅᐳᖅ ᒥᓂᔅᑕᐅᖃᑎᒌᑦ ᓇᓗᓇᐃᖅᓯᓚᐅᕐᓂᖏᓐᓂᒃ ᐊᓯᔾᔨᕆᐊᖅᑕᐅᓯᒪᔪᒥᒃ 

ᓄᑕᖅᑲᓂᒃ ᐱᑦᑎᐊᖅᑕᐅᕙᙱᑦᑐᓂᒃ ᐃᒃᓯᓐᓇᑰᔪᖃᖅᐸᖕᓂᖓᓄᓪᓗ ᑭᐅᓯᓂᕐᒧᑦ ᐊᖏᖃᑎᒌᒍᑎᒥᒃ ᔫᓂ 

2026−ᖑᑎᓪᓗᒍ ᑖᒃᑯᐊᓗ ᐊᒃᑐᐊᓂᓖᑦ ᑲᑎᒪᔨᕋᓛᑦ ᐊᐅᓚᔾᔭᒃᑕᐅᒃᑲᓐᓂᓕᓚᐅᕐᓂᖏᓐᓂᒃ 

ᑲᔪᓯᑎᑦᑎᓂᐊᕐᓗᑎᒃ ᐱᓕᕆᐊᖃᕐᓂᕐᒥᒃ ᐱᓕᕆᐊᖃᕐᓂᕐᒧᑦ ᐸᕐᓇᒃᑕᐅᓯᒪᔪᒥᒃ. ᒥᓂᔅᑕᐅᑉ ᑐᒡᓕᐊ 

ᐅᖃᐅᔾᔨᓚᐅᖅᐳᖅ ᓯᕗᓪᓕᖅᐹᖅᓯᐅᑎᒥᒃ ᑎᑎᕋᖅᑕᐅᒋᐊᕐᖓᖅᑐᒥᒃ ᕿᒥᕐᕈᔪᖃᖅᐸᓪᓕᐊᓂᖓᓂᒃ 

ᓇᓗᓇᐃᖅᓯᓪᓗᓂᓗ ᐃᒪᓐᓇ, ᐱᓕᕆᐊᖃᓪᓚᕆᒍᒪᙱᒃᑲᓗᐊᖅᖢᓂ ᖃᔅᓯᑲᓪᓚᖕᓂᒃ ᐱᓕᕆᖃᑎᒌᓂᒃ 

ᑲᑎᒪᔨᕋᓛᓂᒃ ᖃᖓᒃᑰᕋᔭᕐᓂᖓᓂᒃ, ᑖᓐᓇ ᐱᓕᕆᕝᕕᒋᔭᐅᔪᖅ ᓂᕆᐅᒋᔭᖃᓚᐅᖅᐳᖅ ᑭᓱᒥᒃ 

ᓴᖅᑭᑎᑦᑎᔪᖃᑐᐃᓐᓇᕆᐊᖃᕐᓂᖓᓂᒃ ᐅᐱᕐᖔᖅ ᑲᑎᒪᓕᖅᐸᑕ.  
 

ᑐᑭᓯᓇᖅᓯᑎᒃᑲᓐᓂᕐᓗᒍ, ᑖᓐᓇ ᐱᕕᒃᓴᕆᓂᐊᕋᓱᒋᔭᐅᔪᖅ ᐊᖏᖅᓯᒪᓂᐅᙱᖦᖢᓂᓗ ᓴᖅᑭᑦᑎᓂᐊᕐᓂᕐᒥᒃ 

ᐱᐊᓂᒃᓯᒪᔪᒥᒃ ᐱᓕᕆᔾᔪᑎᒃᓴᓄᑦ ᐸᕐᓇᐅᑎᒥᒃ ᐅᓪᓗᕐᒥ ᓇᓗᓇᐃᖅᑕᐅᓯᒪᔪᒥᒃ. 
 

ᒫᓐᓇᓕᓴᑦ ᐱᓕᕆᕝᕕᐅᑉ ᑎᑎᖅᑲᖁᑎᖏᑦ ᓇᓗᓇᐃᖅᓯᕗᑦ ᐊᐅᓚᔾᔭᐃᒋᐊᕐᓂᕐᒧᑦ ᐸᕐᓇᐅᑎ 

ᓴᖅᑭᑦᑎᔾᔪᑕᐅᓇᓱᐊᕐᒪᑦ ᓄᓇᕗᒻᒥ ᐱᓕᕆᔾᔪᑕᐅᓂᐊᖅᑐᒥᒃ ᓄᖅᑲᖓᑎᑦᑎᓂᕐᒧᑦ, ᑭᐅᓂᕐᒧᑦ, ᒪᒥᓴᕐᓂᕐᒧᑦ 

ᐃᑲᔪᖅᑐᐃᓂᕐᒧᑦ ᐊᒻᒪ ᐱᓕᕆᔾᔪᑎᓄᑦ ᐊᐅᓚᑕᐅᓂᖏᓐᓄᑦ. ᐱᓕᕆᐊᖑᓯᑲᐅᑎᒋᔪᖅ ᐃᓚᖃᖅᐳᖅ 



 

 

ᐱᓕᕆᖃᑎᒌᒃᑐᓂᒃ ᕿᒥᕐᕈᓂᕐᒥᒃ ᐋᖅᑭᒋᐊᖅᓯᓂᕐᒥᒡᓗ ᓄᑕᖅᑲᓂᒃ ᐃᑲᔪᖅᑎᒌᑦ ᑲᑎᒪᔨᕋᓛᖏᑎᒍᑦ, ᓄᓇᓕᖕᓂ 

ᐅᖃᖃᑎᖃᕐᓂᕐᒥᒃ ᐱᕙᓪᓕᐊᑎᑦᑎᓂᕐᒥᒡᓗ ᑲᑐᔾᔨᓗᑎᒃ ᐱᓕᕆᐊᒃᓴᕆᔭᐅᔪᓂᒃ ᐊᑐᓕᖅᑎᑦᑎᓂᕐᒧᑦ 

ᑮᓇᐅᔭᖁᑎᒋᔭᐅᔪᓂᒃ.  
 

ᐱᓕᕆᕝᕕᖕᒥ ᐱᓕᕆᖃᑎᖃᐃᓐᓇᕐᓂᐊᖅᐳᖅ ᑕᒪᑐᒥᖓ ᐱᓕᕆᖃᑎᖃᕐᓂᕐᒥᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ, 

ᒪᓕᒐᓕᕆᔨᒃᑯᓐᓂ, ᐃᓕᓐᓂᐊᕐᓂᓕᕆᔨᒃᑯᓐᓂ, ᐸᓖᓯᒃᑯᓐᓂ, ᐅᒥᖕᒪᒃ ᐅᐸᒡᕕᖕᒥ, ᐃᓄᐃᑦ ᑲᑐᔾᔨᖃᑎᒌᖏᓐᓂᒃ 

ᐊᓯᖏᓐᓂᒡᓗ ᐱᓕᕆᖃᑎᒋᔭᐅᔪᓂᒃ. 
 

5. ᐱᔨᑦᑎᕋᖅᑕᐅᔪᓄᑦ ᐱᓕᕆᖃᑎᒌᑦ 
 

ᐱᔨᑦᑎᕋᖅᑕᐅᔪᓕᕆᔨᑦ ᓴᖅᑭᑕᐅᓚᐅᖅᐳᑦ ᒫᔾᔨ 13, 2025−ᒥ. ᑕᐃᒪᙵᓂᑦ, ᐃᒻᒪᖄ 125 ᐅᖃᐅᓯᒃᓴᑦ, 

ᐊᐱᖅᑯᑎᑦ ᐃᓱᒫᓘᑕᐅᔪᓪᓘᓐᓃᑦ ᐱᔭᐅᓯᒪᓕᖅᑐᑦ. ᐅᖃᐅᓯᐅᒐᔪᖕᓂᖅᐹᖑᔪᑦ ᐅᓂᒃᑲᐅᓯᐅᔪᑦ 

ᓄᑕᖅᑲᑦ−ᓴᐳᔾᔭᐅᓯᒪᓂᖏᓐᓄᑦ ᐃᓱᒫᓘᑕᐅᔪᑦ, ᐃᓱᒫᓘᑎᑦ ᐱᔾᔪᑎᖃᖅᖢᑎᒃ ᐊᐅᓚᑦᑎᓂᕐᒥᒃ ᐃᓛᒃᑰᖅᑐᓂᒃ 

ᑎᑎᖅᑲᖁᑎᒋᔭᐅᔪᓂᒃ, ᐱᔪᒪᔾᔪᑕᐅᔪᓂᒡᓗ ᐊᑐᖅᑕᐅᔪᓐᓇᖅᑐᓂᒃ ᓯᓚᑖᓂᓘᓐᓃᑦ ᐃᑲᔪᖅᑐᖅᑕᐅᔪᒪᔪᓂᒃ. 

ᑕᒪᕐᒥᑲᓴᒃ ᑐᓐᓂᖅᑯᑕᐅᔪᑦ ᐱᔭᐅᕙᒃᐳᑦ yourvoicematters@gov.nu.ca ᐅᖄᓚᐅᑎᒃᑯᓪᓘᓐᓃᑦ ᐅᕗᖓ, 

1-867-975-5243, ᐃᓚᖏᑦ ᐱᔾᔪᑕᐅᔪᑦ ᑐᓐᓂᖅᑯᑕᐅᕙᒃᑭᓪᓗᑎᒃ ᒥᓂᔅᑕᐅᑉ ᑎᑎᕋᕐᕕᖓᑎᒍᑦ. 
 

ᐱᐅᓯᕚᓪᓕᖁᓪᓗᒍ ᑭᒃᑯᑐᐃᓐᓇᑦ ᐊᑐᕈᓐᓇᕐᓂᖏᑦ ᐱᓕᕆᐊᖑᕙᓪᓕᐊᔪᒧᑦ, ᐃᓕᓐᓂᐊᕐᓂᓕᕆᔨᒃᑯᑦ 

ᐋᖅᑭᒃᓯᓚᐅᖅᐳᑦ ᓂᐱᓯ ᐊᑑᑎᖃᖅᑐᑦ ᐅᖃᓕᒫᒐᕋᓛᓂᒃ. ᓇᓗᓇᐃᔭᐃᓯᒪᔪᖅ ᖃᓄᖅ ᐃᓄᒃ ᐃᓱᒫᓘᑎᒥᓂᒃ 

ᓴᖅᑭᑦᑎᔪᓐᓇᕐᒪᖔᑦ ᐃᓄᓕᕆᔨᒃᑯᑦ ᒥᒃᓵᓄᑦ, ᑭᓱᓂᑦ ᓂᕆᐅᒍᓐᓇᖕᒪᖔᑕ ᕿᒥᕐᕈᑎᓪᓗᒋᑦ, ᓇᓖᕌᒐᒃᓴᓪᓗ 

ᐊᑐᐃᓐᓇᐅᔪᑦ ᐃᓱᒫᓘᑎᖃᕐᓗᑎᒃ ᐱᔨᑦᑎᕋᐅᑎᓂᑦ, ᐃᓱᒪᓕᐊᓂᑦ ᐱᓕᕆᐊᒃᓴᓄᑦ ᓈᒻᒪᒃᑲᓗᐊᕐᒪᖔᑕ, 

ᓴᖅᑭᔮᑦᑎᐊᕐᒪᖔᑕᓗ ᐃᓕᖅᑯᓯᕐᒧᓪᓗ ᒪᓕᖕᒪᖔᑕ. 
 

ᐱᓕᕆᕝᕕᒋᔭᐅᔪᖅ ᓴᙱᒃᑎᒋᐊᖅᑎᑦᑎᒋᕗᖅ ᐱᓕᕆᕝᕕᒋᔭᐅᕙᒃᑐᓂᒃ ᐱᓕᕆᖃᑎᖃᖅᐸᖕᓂᕐᒧᑦ 

ᐅᓂᒃᑲᐅᓯᖃᖅᐸᖕᓂᕐᒧᑦ ᐊᑐᖅᑕᐅᕙᒃᑐᒥᒃ. ᒪᓕᒃᑕᐅᒋᐊᖃᖅᑐᖅ 114 ᐊᑐᓕᓚᐅᖅᐳᖅ ᓯᑎᐱᕆ 9, 

2025−ᒥ, ᐊᒻᒪ ᖃᕆᑕᐅᔭᒃᑯᑦ ᑐᖅᑯᖅᑐᐃᕕᒃ ᐱᐊᓂᒃᑕᐅᓪᓗᓂ. ᐱᑕᖃᖅᐸᒌᖅᑐᑦ ᑐᓴᖅᑕᐅᔪᒃᓴᑦ 

ᐱᕙᒌᔭᖅᑕᐅᕙᓪᓕᐊᕗᑦ ᓅᑎᑕᐅᔪᒃᓴᐅᑕᐅᓪᓗᑎᒃ ᓄᑖᙳᕆᐊᖅᓯᒪᔪᒧᑦ ᐊᑐᖅᑕᐅᕙᒃᑐᒧᑦ, ᑕᒪᒃᑯᐊ 

ᐊᒃᑐᐊᓂᓖᑦ ᐅᓂᒃᑲᐅᓯᖃᕐᓂᕐᒧᑦ ᑲᔪᓯᔾᔪᑕᐅᕙᒃᑐᑦ ᐊᑐᓕᖅᑎᑦᑎᓂᕐᒧᓪᓗ ᐱᓕᕆᔾᔪᑕᐅᕙᒃᑐᑦ 

ᐋᖅᑭᒃᓱᖅᑕᐅᕙᓪᓕᐊᖏᓐᓇᖅᖢᑎᒃ. 
 

ᑖᓐᓇ ᐱᓕᕆᕝᕕᒋᔭᐅᔪᖅ ᑭᖑᓂᑦᑎᓐᓂ ᐃᓱᒪᒋᔭᖃᖅᓯᒪᕗᖅ ᐊᑯᓚᐃᑦᑐᒃᑯᑦ ᑲᔪᓯᕙᓪᓕᐊᓂᕐᒧᑦ ᐅᓂᒃᑲᐅᓯᕐᓂᒃ. 

ᐊᑐᖃᑦᑕᖅᓯᒪᔭᖏᑦ ᑕᑯᑎᑦᑎᓯᒪᕗᑦ ᐱᕙᒌᔭᐃᓂᖅ ᐊᒻᒪ ᓴᖅᑭᑦᑎᓂᖅ ᑖᒃᑯᓂᖓ ᐅᓂᒃᑳᓂᒃ ᐃᖅᑲᓇᐃᔭᖅᑎᓂᒃ 

ᐱᓕᕆᔭᕆᐊᖃᕐᓇᕐᒪᑦ ᐊᒻᒪ ᐱᐅᓯᒋᐊᖅᑕᐅᔭᕆᐊᖃᕆᓪᓗᑎᒃ ᐱᐅᓯᒋᐊᕈᑎᒃᓴᑦ. ᐱᓕᕆᕝᕕᖕᒥ ᑕᐃᒪᐃᓐᓂᖓᓄᑦ 

ᐱᑎᑦᑎᔪᒪᕗᖅ ᑲᔪᓰᓐᓇᖅᑐᒥᒃ ᓄᑖᙳᕆᐊᖅᓯᒪᔪᓂᒃ ᑕᐃᒪᐃᑦᑕᕆᐊᖃᕌᖓᒥᒃ ᑲᑎᑎᑦᑎᔪᒪᓂᕐᒧᓪᓗ 

ᐅᓂᒃᑲᐅᓯᐅᓪᓚᑦᑖᖅᐸᒃᑐᓂᒃ ᑐᑭᒧᐊᖅᑎᑦᑎᔨᐅᑉ ᐊᕐᕌᒍᓕᒫᖅᓯᐅᑎᓄᑦ ᐅᓂᒃᑲᐅᓯᖓᑎᒍᑦ. ᑖᓐᓇ ᐱᓕᕆᔾᔪᓯᖅ 



 

 

ᑐᕌᖓᑎᑕᐅᕗᖅ ᐸᐸᑦᑎᔾᔪᑕᐅᓇᓱᒃᖢᓂ ᓵᑕᐅᔪᓐᓇᕐᓂᕐᒥᒃ ᐱᕕᖃᖅᑎᑦᑎᓯᓐᓈᑦ ᐊᐅᓚᑦᑎᓂᕐᒧᑦ 

ᐊᔪᙱᓐᓂᕆᔭᐅᔪᓂᒃ ᑲᒪᒋᕙᒡᓗᒋᑦ ᐱᔨᑦᑎᕋᐅᑎᑦ ᐱᐅᓯᒋᐊᖅᑕᐅᒋᐊᓕᑦ ᐊᑐᓕᖅᑎᑦᑎᕙᓪᓕᐊᓗᑎᒡᓗ. 
 

6. ᑭᒡᒍᓯᐅᔪᖅ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᐅᑉ ᓯᑎᐱᕆ 25−ᒥ ᐅᖃᐅᓯᕆᓚᐅᖅᑕᖏᓐᓄᑦ 
 

ᐱᒋᐊᓕᓵᖅᑎᓪᓗᒍ ᐊᐃᑉᐸᖓᓂ ᐅᓪᓘᑉ ᓈᓚᖕᓂᖃᖅᑎᓪᓗᒋᑦ, ᑭᒡᒐᖅᑐᐃᔨ ᐅᖃᐅᓯᒃᓴᒃᑲᓐᓂᕐᓂᒃ 

ᐅᖃᐅᓯᖃᓚᐅᖅᐳᖅ ᐱᔾᔪᑎᓕᖕᓂᒃ ᐱᓕᕆᕝᕕᐅᑉ ᐱᓕᕆᖃᑎᖃᖅᐸᖕᓂᖏᓐᓂᒃ ᑎᑎᕋᕐᕕᖓᓂ, ᒪᓕᒃᑕᐅᕙᒃᑐᑦ 

702 ᐊᒻᒪ 117, ᐃᓚᐅᕙᖕᓂᖏᑦ ᐱᓕᕆᐊᓄᑦ−ᐊᐅᓚᑦᑎᓂᕐᒧᑦ ᑲᔪᓯᓂᕆᔭᐅᕙᒃᑐᓄᑦ, ᐱᓕᕆᕝᕕᒋᔭᐅᔪᒥ 

ᑎᑎᖅᑲᖁᑎᒋᔭᐅᔪᓄᑦ ᐱᒻᒪᕆᐊᓗᖕᓄᓪᓗ−ᖃᓄᐃᓐᓂᕆᔭᐅᔪᓄᑦ ᐅᓂᒃᑲᐅᓯᖃᕐᓂᕐᒥᒃ. 
 

ᐱᓕᕆᕝᕕᒋᔭᐅᔪᖅ ᖁᔭᓕᕗᖅ ᐱᕕᒃᓴᖃᖅᑎᑕᐅᓂᕐᒥᓂᒃ ᑐᑭᓯᓇᖅᓯᑎᑦᑎᔪᓐᓇᕐᓂᕐᒥᒃ ᖃᓄᐃᓕᖓᓂᕆᔭᒥᓂᒃ. 
 

6.1 ᐊᑐᖅᑕᐅᔭᕆᐊᓖᑦ 702 ᐊᒻᒪ 117 
 

ᑭᒡᒐᖅᑐᖅᑎ ᐅᖃᓚᐅᖅᐳᖅ ᒪᓕᒃᑕᐅᕙᒃᑐᖅ 702 ᑎᑎᕋᕐᕕᖓᓄᐊᖅᑕᐅᓚᐅᕐᓂᖓᓂᒃ ᑭᖑᓪᓕᖅᐹᖅᓯᐅᑎᖓ 

ᐋᖅᑭᒃᑕᐅᕌᓪᓚᓚᐅᖅᑎᓪᓗᒍ ᐊᑐᓕᖅᑎᑕᐅᓚᐅᖅᑎᓪᓗᒍᓗ, RCYO−ᑯᑦ ᐅᖃᖃᑎᒋᔭᐅᓚᐅᙱᓐᓂᖏᓐᓂᒃ 

ᐋᖅᑭᒃᓱᖅᑕᐅᕙᓪᓕᐊᑎᓪᓗᒍ, ᑖᓐᓇᓗ ᒪᓕᒃᑕᐅᕙᒃᑐᖅ ᑕᒻᒪᖅᑕᖅᓯᒪᙱᖦᖢᓂ ᐅᓂᒃᑲᐅᓯᖃᓚᐅᕐᓂᖓᓂᒃ 

RCYO−ᑯᑦ ᒪᓕᒐᖅᑎᒍᑦ ᐱᔪᓐᓇᐅᑎᒋᔭᖏᓐᓂᒃ ᖃᖓᒃᑰᕋᔭᕐᓂᖏᓐᓂᒡᓘᓐᓃᑦ ᐃᓗᐊᓃᑦᑐᓂᒃ ᓄᓇᕗᑦ 

ᒐᕙᒪᒃᑯᑦ−ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᑦ ᑎᑎᕋᕐᕕᖓᑕ ᒪᓕᒋᐊᖃᖅᐸᒃᑕᖏᓐᓂᒃ.  
 

ᐱᓕᕆᕝᕕᒋᔭᐅᔪᖅ ᐃᓕᓴᖅᓯᕗᖅ ᐃᓱᒫᓘᑕᐅᔪᓂᒃ ᓴᖅᑭᑎᑕᐅᔪᖃᓚᐅᕐᓂᖓᓂᒃ ᑭᒡᒐᖅᑐᐃᔨᒥᑦ ᐱᔾᔪᑎᖃᖅᖢᓂ 

ᐊᑐᖅᑕᐅᕙᒃᑐᒥᒃ 702−ᒥᒃ. 
 

ᑕᒪᒃᑯᐊ ᐃᓱᒫᓘᑕᐅᔪᑦ ᓴᖅᑭᑎᑦᑎᓕᓚᐅᖅᐳᑦ ᐱᓕᕆᖃᑎᖃᒃᑲᓐᓂᕐᓂᕐᒥᒃ ᐅᑯᖕᓄᙵ, ᐱᓕᕆᕝᕕᒋᔭᐅᔪᒥ 

RCYO−ᑯᓐᓄᓪᓗ, ᑭᖑᓂᐊᒍᓪᓗ ᐋᖅᑭᒃᓱᐃᕙᓪᓕᐊᓕᖅᖢᑎᒃ ᐊᑐᖅᑕᐅᕙᒃᑐᒥᒃ 117−ᒥᒃ, ᑖᓐᓇᓗ 

ᐊᑐᓕᓚᐅᖅᖢᓂ ᒫᔾᔨ 30, 2026−ᒥ. ᑭᒡᒐᖅᑐᖅᑎ ᓇᖕᒥᓂᖅ ᓇᓗᓇᐃᖅᓯᓚᐅᖅᐳᖅ ᓈᓚᖕᓂᖃᖅᑎᓪᓗᒋᑦ 

ᐱᓕᕆᕝᕕᒃ ᐃᓚᐅᓚᐅᕐᓂᖓᓂᒃ ᑲᑐᔾᔨᖃᑎᒌᖕᓂᒃᑯᑦ ᐱᓕᕆᕙᓪᓕᐊᓂᕐᒥᒃ ᐋᖅᑭᒃᓱᐃᔪᒪᓪᓗᑎᒃ ᐃᓇᖐᔪᒥᒃ 

ᒪᓕᒃᑕᐅᕙᒃᑐᒥᒃ.  
 

ᐱᓕᕆᕝᕕᒃ ᐃᓱᒪᒋᔭᖃᖅᑐᖅ ᐊᓯᔾᔨᐸᓪᓕᐊᓂᖅ ᐱᒻᒪᕆᐅᓂᖓᓂᒃ. 
 

ᐱᕙᓪᓕᐊᑎᑕᐅᓂᖏᑦ ᐊᒻᒪ ᐋᖅᑭᒋᐊᖅᑕᐅᓂᖏᑦ ᒪᓕᒃᑕᐅᕙᒃᑐᑦ ᐃᓚᒋᔭᐅᕗᑦ ᐱᓕᕆᐊᖑᐃᓐᓇᖅᑐᓄᑦ 

ᓴᙱᒃᑎᒋᐊᖅᑎᑦᑎᓇᓱᒃᖢᑎᒃ ᐱᓕᕆᔾᔪᓯᕐᓂᒃ. ᒪᓕᒃᑕᐅᕙᒃᑐᖅ ᐃᓱᒪᒃᓴᖅᓯᐅᕈᑕᐅᒃᑲᓐᓂᓚᐅᕐᓂᖓ 

ᐃᓱᒫᓘᑕᐅᔪᓂᒃ ᓴᖅᑭᑕᐅᓚᐅᖅᑐᓂᒃ ᐃᓛᒃᑰᖅᑐᒧᑦ ᐱᓕᕆᔨᒧᑦ ᐃᒪᐃᑦᑕᕆᐊᖃᙱᓚᖅ, ᐱᓕᕆᕝᕕᐅᑉ 

ᑕᐅᑐᒃᑕᖓᒍᑦ, ᓇᓗᓇᐃᕈᑕᐅᓗᓂ ᐱᓕᕆᕝᕕᖕᒥ ᐱᔪᒪᙱᓐᓂᕐᒥᒃ. ᑕᑯᒃᓴᐅᑎᑦᑎᕗᖅ ᐃᓱᒫᓘᑕᐅᔪᑦ 



 

 

ᑐᓴᖅᑕᐅᓚᐅᕐᓂᖏᓐᓂᒃ, ᐃᓱᒪᒃᓴᖅᓯᐅᕈᑕᐅᓚᐅᕐᓂᖏᓐᓂᒃ ᑭᖑᓂᐊᒍᓪᓗ ᓴᖅᑭᑎᑦᑎᓕᓚᐅᕐᓂᖏᓐᓂᒃ 

ᐊᓯᔾᔨᕆᐊᖅᑕᐅᓯᒪᔪᒥᒃ ᐊᔪᕈᓐᓃᖅᓴᕐᓂᕐᒧᑦ ᐱᓕᕆᔾᔪᑕᐅᓂᐊᖅᑐᒥᒃ. 
 

ᐱᓕᕆᕝᕕᒋᔭᐅᔪᖅ ᐱᓕᕆᐊᖃᓪᓚᕆᒍᒪᕗᖅ ᐊᑐᖅᑎᑦᑎᓂᕐᒥᒃ ᐊᑐᖅᑕᐅᕙᒃᑐᒥᒃ 117−ᒥᒃ ᓄᓇᕗᑦ 

ᒐᕙᒪᖓᑕᓗ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᐅᑉ ᑎᑎᕋᕐᕕᐊᑕ ᒪᓕᒋᐊᖃᖅᐸᒃᑕᖏᓐᓂᒃ ᒪᓕᑦᑎᐊᕐᓗᑎᒃ 

ᐃᒃᐱᒋᔭᐅᑦᑎᐊᖅᑐᓂᒃ ᒪᓕᒐᖅᑎᒍᑦ ᑲᒪᒋᔭᒃᓴᕆᔭᐅᔪᓂᒃ ᑕᒪᐃᓐᓄᑦ ᑲᑐᔾᔨᖃᑎᒌᓄᑦ. 
 

6.2 RCYO−ᑯᑦ ᐃᓚᐅᕙᖕᓂᖏᑦ ᐱᓕᕆᐊᒃᓴᕆᔭᐅᔪᓂᒃ−ᐊᐅᓚᑦᑎᕕᖃᖅᐸᖕᓂᕐᒧᑦ ᑲᑎᒪᓂᕆᔭᐅᔪᓂᒃ 
 

ᑭᒡᒐᖅᑐᖅᑎ ᐅᖃᐅᓯᖃᓚᐅᕆᕗᖅ ᐊᖏᖃᑎᖃᙱᓐᓂᕐᒥᓂᒃ ᐱᓕᕆᕝᕕᒋᔭᐅᔫᑉ ᑐᑭᓕᐊᕆᓯᒪᔭᖓᓂᒃ 

RCYO−ᑯᑦ ᐱᔭᒃᓴᕆᔭᖏᓐᓂᒃ ᐱᓕᕆᕝᕕᒋᔭᐅᔪᓄᑦ−ᐊᐅᓚᑦᑎᕕᖃᖅᐸᖕᓂᕐᒧᑦ ᑲᔪᓯᓂᕆᔭᐅᕙᒃᑐᓄᑦ. 
 

ᐅᖃᐅᓯᖃᓚᐅᖅᐳᖅ ᐃᓄᖕᒧᑦ ᐊᑕᐅᓯᕐᒧᑦ ᑭᒡᒐᖅᑐᖅᑎᒧᑦ ᐱᔾᔪᑕᐅᔪᒥᒃ ᑎᑎᕋᕐᕕᖓ ᐃᓚᐅᔪᒪᓚᐅᕐᓂᖓᓂᒃ 

ᐱᓕᕆᐊᒃᓴᓂᒃ ᐊᐅᓚᑦᑎᓂᕐᒧᑦ ᑲᑎᒪᓂᕆᔭᐅᔪᓂᒃ ᐅᖃᐅᓯᖃᖅᖢᓂᓗ ᐱᓕᕆᕝᕕᒋᔭᐅᔫᑉ ᖃᓄᐃᓕᖓᓂᖓᓂᒃ 

ᑲᔪᓯᓂᖃᑦᑎᐊᖅᑐᒃᑯᑦ ᓄᑕᖅᑲᓂᒃ−ᓴᐳᔾᔨᓯᒪᓂᕐᒧᑦ ᐱᔾᔪᑕᐅᔪᓂᒃ ᐊᐅᓚᑦᑎᕕᖃᕐᓂᖅ ᐃᓛᓐᓂᒃᑯᑦ ᐃᓛᒃᑰᖅᑐᒥᒃ 

ᐃᓱᒪᒃᓴᖅᓯᐅᕈᑎᖃᕆᐊᖃᖅᐸᖕᓂᖓᓂᒃ ᑕᒪᒃᑯᐊ ᐱᓕᕆᔨᒻᒪᕇᑦ ᖃᐅᔨᓴᕈᓐᓇᑦᑎᐊᕐᓗᑎᒃ ᑐᓴᖅᑕᐅᔪᒃᓴᓂᒃ.  
 

ᑖᓐᓇ ᐱᓕᕆᕝᕕᒋᔭᐅᔪᖅ ᐃᒃᐱᒋᔭᖃᑦᑎᐊᖅᖢᓂ ᑲᔪᓯᑎᑦᑎᕙᒃᐳᖅ ᐱᒻᒪᕆᐊᓗᖕᒥᒃ ᐊᔾᔨᐅᙱᓐᓂᕆᔭᐅᔪᒥᒃ. 
 

ᐱᓕᕆᕝᕕᒋᔭᐅᔪᖅ ᐃᓕᓴᖅᓯᓯᒪᑦᑎᐊᖅᐳᖅ RCYO−ᑯᑦ ᒪᓕᒐᖅᑎᒍᑦ ᑭᒡᒐᖅᑐᐃᕙᖕᓂᕐᒧᑦ ᐱᔭᒃᓴᕆᔭᖏᓐᓂᒃ 

ᐱᒻᒪᕆᐊᓘᓂᖓᓂᒡᓗ ᓇᓗᙱᑦᑎᐊᕈᒪᓂᕐᒧᑦ ᑕᐅᑐᖅᑰᖅᑕᐅᔪᑦ ᐱᔪᓐᓇᐅᑎᒋᔭᐅᔪᓪᓗ ᓄᑕᖅᑲᓄᑦ 

ᒪᒃᑯᒃᑐᓄᓪᓗ ᑐᓴᖅᑕᐅᒐᓗᐊᕐᒪᖔᑕ ᐃᓱᒪᒋᔭᐅᒐᓗᐊᕐᒪᖔᑕᓗ. ᐊᑕᐅᑦᑎᒃᑯᓪᓗ, ᑖᓐᓇ ᐱᓕᕆᕝᕕᒋᔭᐅᔪᖅ 

ᐱᓯᒪᐃᓐᓇᖅᐳᖅ ᒪᓕᒐᖅᑎᒍᑦ ᑲᒪᒋᔭᒃᓴᕆᔭᐅᔪᓂᒃ ᓄᑕᖅᑲᓂᒃ−ᓴᐳᔾᔨᓯᒪᓂᕐᒧᑦ ᐱᔾᔪᑕᐅᔪᓂᒃ 

ᐊᐅᓚᑦᑎᕕᖃᕐᓂᕐᒥᒃ ᐋᖅᑭᒃᓯᒪᓕᖅᑎᑦᑎᓂᕐᒥᒡᓗ. 
 

ᐃᓚᐅᖃᑕᐅᓂᖅ ᐸᕐᓇᐃᓂᕐᒥ ᑭᒡᒐᖅᑐᐃᓂᕐᒥᒡᓗ ᓅᑎᑦᑎᙱᓚᖅ ᐱᓕᕆᐊᒃᓴᒥᒃ−ᐊᐅᓚᑦᑎᓂᕐᒥᒃ ᑲᒪᒋᔭᒃᓴᓂᒃ 

ᒪᓕᒐᖅᑎᒍᓪᓘᓐᓃᑦ ᐋᖅᑭᒃᓯᒪᓕᖅᑎᑦᑎᓂᕐᒧᑦ ᐱᔪᓐᓇᐅᑎᒋᔭᐅᔪᓂᒃ ᐱᓕᕆᕝᕕᒋᔭᐅᔪᒥᑦ ᓄᑕᖅᑲᓄᑦ 

ᒪᒃᑯᒃᑐᓄᓪᓗ ᑭᒡᒐᖅᑐᖅᑎᑦ ᑎᑎᕋᕐᕕᖓᓂ. 
 

ᐃᓕᓴᕆᔭᐅᓯᒪᙱᖦᖢᑎᒡᓗ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᑦ ᑎᑎᕋᕐᕕᖓ ᐱᒻᒪᕆᐅᓪᓗᓂ 

ᑭᒡᒐᖅᑐᐃᓂᕐᒧᑦ ᐊᐅᓚᓂᕆᔭᖓ ᑐᑭᖃᙱᖦᖢᓂ ᐱᓕᕆᕝᕕᖕᒥ ᐱᓕᕆᔨᒻᒪᕇᑦ ᐅᖃᖃᑎᒌᒍᑎᓕᒫᖏᑦ 

ᐱᔾᔪᑎᓕᖕᓂᒃ ᐃᓄᖕᒧᑦ ᐱᔾᔪᑕᐅᔪᒧᑦ ᐃᓚᓕᐅᔾᔨᓯᒪᔭᕆᐊᖃᖅᐳᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᑦ 

ᑎᑎᕋᕐᕕᖓᓂ. 
 

ᓄᑕᖅᑲᓂᒃ−ᓴᐳᔾᔨᓯᒪᓂᕐᒧᑦ ᐊᑐᖅᑕᐅᕙᒃᑐᑦ ᐱᔭᕆᐊᖃᖅᑎᑦᑎᔪᓐᓇᖅᐳᑦ ᐃᓄᓕᕆᔨᓂᒃ, ᑲᒪᔨᒋᔭᐅᔪᓂᒃ, 

ᐃᓗᐊᖅᓴᐃᔨᓂᒃ, ᒪᓕᒐᕐᓂᒃ ᐅᖃᐅᔾᔪᐃᔨᓂᒃ ᐊᓯᖏᓐᓂᒡᓗ ᐱᓕᕆᔨᓪᓚᕆᖕᓂᒃ ᖃᐅᔨᓴᖅᓯᓗᑎᒃ 



 

 

ᑐᓴᖅᑕᐅᔪᒃᓴᓂᒃ, ᖃᐅᔨᓴᖅᓯᓗᑎᒃ ᑲᖐᒋᔭᐅᔪᓂᒃ, ᐃᓱᒪᒃᓴᖅᓯᐅᕈᑎᖃᕐᓗᑎᒃ ᖁᐋᖅᓵᕐᓇᕈᓐᓇᖅᑐᓂᒃ 

ᐋᖅᑭᒃᓱᐃᓗᑎᒡᓗ ᐊᑐᖅᑕᐅᖔᕈᓐᓇᖅᑐᓂᒃ ᐋᖅᑭᒃᓯᒪᓕᖅᑎᑦᑎᔪᖃᓚᐅᙱᓐᓂᖓᓂ 

ᐅᖃᐅᓯᐅᒃᑲᓐᓂᓚᐅᙱᓐᓂᖓᓂᓘᓐᓃᑦ. ᑲᔪᓯᑎᑦᑎᓂᖅ ᓈᒻᒪᒃᑐᒥᒃ ᐃᓂᒋᔭᐅᓇᔭᖅᑐᒥᒃ ᐱᓕᕆᔨᓪᓚᕆᐅᓂᕐᒧᑦ 

ᐃᓱᒪᒃᓴᖅᓯᐅᕈᑎᖃᕐᓂᐊᕐᓗᓂ, ᑖᓐᓇᑐᐊᖑᓗᓂ, ᒪᓕᙱᓚᖅ ᑕᑯᒃᓴᐅᑦᑎᐊᖅᑐᓂᒃ, ᑭᒡᒐᖅᑐᐃᔪᓂᒃ 

ᓄᑕᖅᑲᓄᓪᓘᓐᓃᑦ−ᑐᙵᕕᓕᖕᓂᒃ ᐊᑐᖅᑕᐅᕙᒃᑐᓂᒃ. 
 

ᐱᓕᕆᕝᕕᒋᔭᐅᔫᑉ ᐃᓂᒋᔭᖓ ᐃᒪᓐᓇᐅᙱᓚᖅ, RCYO−ᑯᑦ ᑭᑭᑕᐅᓪᓗᐊᕐᓂᖏᓐᓂᒃ ᑐᑭᖃᑦᑎᐊᖅᑐᓂᒃ 

ᐸᕐᓇᐃᓂᕐᒥᒃ ᐱᔾᔪᑎᖃᕐᓗᑎᒃ ᓄᑕᖅᑲᓂᒃ ᒪᒃᑯᒃᑐᓂᒡᓗ. ᐃᒪᓐᓇᖔᕐᓕ, ᐃᓚᐅᓂᖅ ᐃᓱᒪᒋᔭᐅᔭᕆᐊᖃᖅᐳᖅ 

ᒪᓕᒐᖅᑎᒍᑦ ᑲᒪᒋᔭᒃᓴᕆᔭᐅᔪᓂ ᐱᓕᕆᕝᕕᒋᔭᐅᔪᒥ ᑭᒡᒐᖅᑐᐃᔨᒥᓪᓗ ᖃᓄᐃᑦᑑᓂᖓᓗ ᐱᔾᔪᑎᖓᓗ 

ᑲᑎᒪᑎᓪᓗᒋᑦ. 
 

ᑖᓐᓇ ᐱᓕᕆᕝᕕᒋᔭᐅᔪᖅ ᐱᓕᕆᐊᖃᓪᓚᕆᒍᒪᕗᖅ ᑐᑭᓯᓇᖅᓯᑎᑦᑎᒃᑲᓐᓂᕐᓂᕐᒥᒃ ᐊᑕᐅᓰᓐᓇᒃᑰᖅᑎᑦᑎᓂᕐᒥᒡᓗ 

ᖃᓄᖅ ᑕᒪᓐᓇ ᐊᔾᔨᒌᙱᓐᓂᕆᔭᖓ ᐊᑐᖅᑕᐅᕙᖕᒪᖔᑦ. 
 

6.3 ᓇᓗᓇᐃᖅᑕᐅᓂᖏᑦ ᓄᑕᖅᑲᓄᑦ−ᓴᐳᔾᔨᔾᔪᑎᑦ 
 

ᑭᒡᒐᖅᑐᖅᑎ ᓇᓗᓇᐃᖅᓯᓚᐅᖅᑐᖅ ᐊᑐᖅᑕᐅᕙᒃᑐᓂᒃ ᐊᓪᓚᕝᕕᖕᒧᑦ ᐃᒫᒃ: 
 

"ᒪᑐᓯᒪᓪᓗᓂ, ᐱᓕᕆᕝᕕᒋᔭᐅᔪᒥ ᐊᐅᓚᑕᐅᓪᓗᓂ, ᐱᔪᓐᓇᐅᑎᖃᖅᑎᑕᐅᓪᓗᓂ" 
 

ᐅᖃᖅᖢᓂᓗ ᐊᐅᓚᓂᖃᕐᓂᕋᖅᖢᓂ ᑕᑯᒃᓴᐅᑦᑎᐊᙱᖦᖢᓂ ᓵᑕᐅᔪᓐᓇᙱᖦᖢᓂᓗ. ᐅᖃᒃᑲᓐᓂᖅᖢᓂ 

"ᐊᑐᖅᑕᐅᒐᔪᖕᓂᖓᓂᒃ" ᐱᓕᕆᐊᓄᑦ ᐊᐅᓚᑦᑎᓂᕐᒧᑦ ᐃᓱᒪᓕᐅᕆᓂᕐᒧᓪᓗ ᓄᑕᖅᑲᓂᑦ ᐃᓚᒌᓂᒡᓗ 

ᑕᐃᒃᑯᓄᙵᐅᙱᑦᑐᖅ.  
 

ᐱᓕᕆᕝᕕᒃ ᐊᖏᙱᓚᖅ ᑖᓐᓇ ᓇᓗᓇᐃᖅᑕᐅᓂᖓ ᐊᔾᔨᒌᒃᑎᑦᑎᓗᓂ ᓇᓗᓇᐃᖅᓯᓂᖓᓂᒃ 

ᓄᑕᖅᑲᓂᒃ−ᓴᐳᔾᔨᓯᒪᓂᕐᒧᑦ ᐊᑐᖅᑕᐅᕙᒃᑐᒥᒃ. 
 

ᐱᓕᕆᕝᕕᒃ ᐃᓕᑕᖅᓯᓯᒪᕗᖅ—ᐅᖃᑦᑎᐊᓚᐅᖅᖢᓂᓗ ᓈᓚᖕᓂᖃᖅᑎᓪᓗᒋᑦ—ᓱᓕ ᐊᖏᔪᑲᓪᓚᖕᓂᒃ 

ᐊᒥᒐᖅᓯᓂᖅᑕᖃᕐᓂᖓᓂᒃ ᐊᔾᔨᒌᒡᔫᒥᔪᓂᒃ ᐊᑐᖅᑕᐅᕙᒃᑐᓂᒃ, ᑎᑎᕋᖅᑕᐅᕙᓪᓕᐊᕙᒃᑐᓂᒃ, 

ᐃᖅᑲᓇᐃᔭᖅᑎᖃᑦᑎᐊᕐᓂᕐᒥᒃ, ᐱᓕᕆᐊᒃᓴᓂᒃ ᐊᐅᓚᑦᑎᕕᖃᕐᓂᕐᒥᒃ ᐱᔨᑦᑎᕋᕐᓂᕆᔭᐅᕙᒃᑐᓂᒡᓗ 

ᐊᔪᙱᓐᓂᕆᔭᐅᔪᓂᒃ. ᐱᓕᕆᕝᕕᒋᔭᐅᔪᖅ ᕿᓂᖅᓯᒪᙱᓚᖅ ᒥᑭᒡᓕᒋᐊᖅᑎᑦᑎᔪᒪᓪᓗᓂ ᑕᒪᒃᑯᓂᖓ 

ᐃᓱᒫᓘᑕᐅᔪᓂᒃ. 
 

ᐄᓛᓪᓚᑦᑖᖅ, ᐱᓕᕆᕝᕕᐅᑉ ᓄᓇᕘᓕᒫᒥ ᐱᐅᓂᖏᓐᓂᑦ ᖃᐅᔨᓴᓚᐅᖅᑐᑦ 1,438−ᓂᑦ 

ᓄᑕᖅᑲᓂᑦ−ᓴᐳᔾᔨᓂᕐᒧᑦ ᑎᑎᖅᑲᓂᑦ ᓇᓗᓇᐃᔭᐃᓪᓗᑎᒡᓗ ᐃᓚᑰᓂᐅᔪᓂᑦ ᐱᐅᓯᕚᓪᓕᕆᐊᓕᖕᓂᑦ. ᑖᓐᓇ 

ᐱᓕᕆᕝᕕᒋᔭᐅᔪᖅ ᐱᔮᕆᓯᒪᓪᓗᓂ ᐋᖅᑭᒃᓯᓯᒪᕗᖅ ᓴᙱᓂᖅᓴᒥᒃ ᐱᐅᓛᓂᒃ−ᓇᓗᙱᑦᑎᐊᖅᑎᑦᑎᓂᕐᒥᒃ, 



 

 

ᑲᒪᒋᔭᖃᖅᐸᖕᓂᕐᒥᒃ, ᐊᔪᕈᓐᓃᖅᓴᖅᑎᑦᑎᓂᕐᒥᒃ ᒪᓕᑦᑎᐊᕐᓂᕐᒧᓪᓗ ᐊᑐᖅᑕᐅᕙᒃᑐᓂᒃ ᐱᔾᔪᑎᖃᓗᐊᖅᖢᓂ 

ᐱᐅᓯᒋᐊᖅᑎᑦᑎᔭᕆᐊᖃᕐᓂᕐᒥᒃ ᓱᓕ ᑕᐃᒪᐃᑦᑕᕆᐊᖃᕐᓂᕐᒥᒃ.  
 

ᑭᓯᐊᓂ, ᖃᐅᔨᔾᔪᑕᐅᔪᑦ ᓈᒻᒪᙱᓕᐅᕈᑎᓂᒃ ᐱᓕᕆᔾᔪᓯᕐᒥ ᐊᔾᔨᖃᙱᓚᖅ ᖃᐅᔨᔾᔪᑕᐅᔪᓐᓇᖅᑐᓄᑦ 

ᐱᓕᕆᔾᔪᓯᖅ ᐊᑕᖏᖅᖢᒍ ᐱᔮᕆᔭᐅᓪᓗᓂ ᒪᑐᓯᒪᓂᖓᓂᒃ, ᐱᓕᕆᕝᕕᖕᒥ ᐊᐅᓚᑕᐅᓪᓗᓂ ᐅᕝᕙᓘᓐᓃᑦ 

ᐋᖅᑭᒃᑕᐅᓯᒪᓪᓗᓂ ᐃᓚᐅᑎᑕᐅᙱᖦᖢᑎᒃ ᓄᑕᖅᑲᑦ ᖃᑕᙳᑎᒌᓪᓗ. 
 

ᐱᓕᕆᕝᕕᒋᔭᐅᔫᑉ ᒪᓕᒋᐊᖃᖅᐸᒃᑕᖏᑦ ᐊᓯᔾᔨᕆᐊᖅᓯᓂᕐᒧᓪᓗ ᐱᓕᕆᓂᕆᕙᒃᑕᖏᑦ 

ᐅᔾᔨᕐᓇᖅᓯᑎᑦᑎᕙᓪᓕᐊᑐᐃᓐᓇᖅᐳᑦ ᓄᑕᖅᑲᓄᑦ−ᑐᕌᖓᔪᓂᒃ, ᖃᑕᙳᑎᒌᓄᑦ−ᑲᒪᒋᔭᖃᖅᑐᓂᒃ 

ᐃᓕᖅᑯᓯᑐᖃᕐᓄᓪᓗ ᑭᐅᓯᔾᔪᑕᐅᕙᒃᑐᓂᒃ ᐊᑐᖅᑕᐅᕙᒃᑐᓂᒃ. ᐱᓕᕆᕝᕕᒃ ᐊᖏᖃᑎᖃᖅᑐᖅ ᑭᒡᒐᖅᑐᐃᔨᒥᑦ 

ᓄᑕᖅᑲᑦ, ᒪᒃᑯᒃᑐᑦ ᐃᓚᒌᓪᓗ ᑐᑭᖃᑦᑎᐊᖅᑐᒥᑦ ᐃᓚᒋᔭᐅᒋᐊᖃᕐᓂᖏᓐᓂᑦ ᐃᓱᒪᓕᐅᕈᑕᐅᔪᓂᑦ 

ᐊᒃᑐᐃᓂᖃᖅᑐᓂᑦ ᑖᒃᑯᓂᖓ. 
 

ᐱᓕᕆᔾᔪᓯᖅ ᑐᖓᐅᑦᑎᓯᒪᒃᐸᑦ ᓂᕆᐅᒋᔭᐅᔪᒧᑦ, ᓇᓗᓇᐃᖅᑕᐅᔭᕆᐊᖃᖅᐳᖅ ᐋᖅᑭᒋᐊᖅᑕᐅᓗᓂᓗ. 
 

ᐱᓕᕆᕝᕕᒃ ᐃᑉᐱᒍᓱᑦᑎᐊᖅᖢᑎᒃ ᑐᓂᓯᔪᑦ, ᑭᓯᐊᓂ, ᐃᓘᓐᓇᑎᒃ ᐱᓕᕆᕝᕕᖕᒥ ᖃᓄᐃᑦᑑᓂᖏᑦ 

ᐊᔾᔨᐅᙱᑎᑕᐅᒋᐊᓖᑦ ᖃᐅᔨᔭᐅᔪᓂᑦ ᐱᔾᔪᑎᓕᖕᓂᑦ ᓇᓗᓇᐃᖅᑕᐅᓯᒪᔪᓂᑦ ᖃᓄᐃᓐᓂᐅᔪᓂᑦ 

ᑎᑎᕋᖅᓯᒪᔪᓂᓪᓘᓐᓃᑦ ᒪᓕᑦᑎᐊᙱᓐᓂᕐᒧᑦ. 
 

6.4 ᑎᑎᕋᖅᑕᐅᕙᓪᓕᐊᓂᖏᑦ ᐊᒻᒪ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᑦ ᑎᑎᕋᕐᕕᖓᑕ 

ᑐᑭᓯᒋᐊᒐᒃᓴᓄᑦ ᑐᒃᓯᕋᐅᑎᑦ 
 

ᑭᒡᒐᖅᑐᖅᑎ ᐅᖃᐅᓯᖃᓚᐅᕆᕗᖅ ᐅᖓᕙᕆᐊᖅᑕᐅᔪᓂᒃ ᐊᒃᑐᐊᓂᓕᖕᓂᒃ ᓄᑕᖅᑲᓄᑦ ᒪᒃᑯᒃᑐᓄᓪᓗ 

ᑭᒡᒐᖅᑐᖅᑎᑦ ᑎᑎᕋᕐᕕᖓᑕ ᑐᑭᓯᒋᐊᒐᒃᓴᓂᒃ ᑐᒃᓯᕋᖅᑕᖏᓐᓂᒃ. 
 

ᐅᖃᓚᐅᖅᐳᖅ ᑐᑭᓯᒋᐊᒐᒃᓴᑦ ᐱᔭᐅᔪᒪᔪᑦ ᑎᑎᕋᕐᕕᖓᓂ ᐱᑕᖃᖅᐸᒌᓪᓗᐊᕐᓂᖏᓐᓂᒃ ᐱᔾᔪᑎᑦ ᑎᑎᖅᑲᑦ 

ᐱᐊᓂᒃᑕᐅᔭᕆᐊᖃᕐᒪᑕ ᐋᖅᑭᒃᑕᐅᓯᒪᔪᑦ ᐱᕕᒃᓴᑦ ᒪᓕᒡᓗᒋᑦ. ᐅᖃᒃᑲᓐᓂᓚᐅᖅᑐᖅ ᑎᑎᕋᕐᕕᖓ 

ᖃᐅᔨᓯᒪᓂᕋᖅᖢᓂᐅᒃ ᐱᔾᔪᑕᐅᔪᑦ ᑎᑎᖅᑲᖏᑦ, ᐊᖏᕈᑎᑦ ᐅᕝᕙᓘᓐᓃᑦ ᖃᐅᔨᓴᖅᑕᐅᔪᑦ ᐅᓂᒃᑳᓕᐊᑦ 

ᐱᐊᓂᒃᑕᐅᓚᐅᕐᓂᖏᓐᓂᒃ ᐱᓕᕆᕝᕕᒃ ᖃᐅᔨᒃᑲᖅᑕᐅᓚᐅᖅᑎᓪᓗᒍ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᑦ 

ᑎᑎᕋᕐᕕᖓᑕ ᕿᒥᕐᕈᔭᐅᓂᖓᓂᒃ ᐅᕝᕙᓘᓐᓃᑦ ᑐᒃᓯᕋᐅᒻᒥᒃ ᐱᓚᐅᖅᑎᓪᓗᒋᑦ ᓇᓕᐊᖕᓂᑐᐃᓐᓇᖅ ᑎᑎᖅᑲᓂᒃ.  
 

ᐱᓕᕆᕝᕕᒃ ᐊᖏᖃᑎᖃᖅᑐᖅ ᑐᙵᕕᓪᓗᐊᑕᖏᓐᓂᑦ ᐱᔭᐅᔭᕆᐊᓖᑦ ᐱᔾᔪᑎᒧᑦ ᑎᑎᖅᑲᑦ 

ᐱᔭᕇᖅᑕᐅᖃᑦᑕᕆᐊᓖᑦ ᐊᑕᐅᑦᑎᒃᑯᑦ ᐊᒻᒪ ᒪᓕᓪᓗᒋᑦ ᐋᖅᑭᒃᑕᐅᓯᒪᔪᑦ ᒪᓕᒃᑕᐅᔭᕆᐊᓕᖕᓂᑦ. 
 

ᑎᑎᖅᑲᑦ ᐱᐊᓂᒃᓯᒪᙱᑉᐸᑕ ᐅᕝᕙᓘᓐᓃᑦ ᐱᐊᓂᒃᑕᐅᓯᒪᒃᐸᑕ ᐋᖅᑭᒃᑕᐅᓯᒪᔪᑦ ᐱᕕᒃᓴᑦ ᓯᓚᑖᒍᑦ, ᑕᒪᓐᓇ 

ᑕᑯᒃᓴᐅᑎᑦᑎᕗᖅ ᐱᓕᕆᔾᔪᓯᕐᒥᒃ ᐊᒻᒪ ᒪᓕᑦᑎᐊᕐᓂᕐᒧᑦ ᐱᔾᔪᑕᐅᔪᒥᒃ ᐅᖃᐅᓯᐅᔭᕆᐊᖃᖅᖢᓂ. 



 

 

 

ᑕᐃᒪᐃᒃᑲᓗᐊᖅᑎᓪᓗᒍ, ᐱᓕᕆᕝᕕᒃ ᐃᑉᐱᒍᓱᑦᑎᐊᖅᑐᑦ ᓇᓗᓇᐃᖅᓯᓂᕐᒥᑦ ᓈᒻᒪᙱᑦᑐᓂᑦ ᐱᔾᔪᑎᓕᖕᓂᑦ 

ᑎᑎᕋᖅᓯᒪᔪᓂᑦ ᐊᓪᓚᕝᕕᓕᕆᓂᕐᒧᓪᓗ ᐱᓕᕆᐊᓂᑦ ᐱᔭᕆᐊᖃᖅᑐᓂᑦ ᑭᐅᓂᕐᒧᑦ ᓯᓚᑖᓂᑦ ᑐᑭᓯᒋᐊᕈᑎᓂᑦ 

ᑐᒃᓯᕋᐅᑎᓂᑦ. 
 

ᑭᐅᒋᐊᕐᓂᖅ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᑎᑎᕋᕐᕕᐊᑕ ᑐᒃᓯᕋᖅᑕᖓᓄᑦ 

ᓇᓂᓯᔭᕆᐊᖃᑐᐃᓐᓇᕆᐊᓕᒃ ᑎᑎᖅᑲᓂᑦ ᐱᓕᕆᔾᔪᑎᓂᑦ ᐊᕕᒃᑐᖅᓯᒪᔪᓂᓪᓘᓐᓃᑦ, ᓇᓗᓇᐃᖅᓯᓗᓂ 

ᑭᐅᔾᔪᑕᐅᔪᑦ ᑎᑎᖅᑲᑦ ᓇᓗᓇᐃᖅᑕᐅᓯᒪᓂᖏᓐᓂᑦ, ᕿᒥᕐᕈᓗᒋᑦ ᑎᑎᖅᑲᑦ ᑕᒻᒪᖅᑕᖅᓯᒪᙱᒃᑲᓗᐊᕐᒪᖔᑕ 

ᐱᐊᓂᒃᓯᒪᒐᓗᐊᕐᒪᖔᑕᓗ, ᓴᖅᑭᑦᑎᓗᑎᒃ ᑐᓴᖅᑕᐅᔭᕆᐊᖃᙱᑦᑐᓂᑦ ᓯᓚᑖᓂᙶᖅᓯᒪᔪᓂᒡᓘᓐᓃᑦ 

ᐃᓱᒪᒋᔭᒃᓴᓂᑦ ᐊᔪᕐᓇᙱᑦᑕᕌᖓᑦ, ᐊᐅᓚᑦᑎᓗᑎᒡᓗ ᐱᓕᕆᕝᕕᐅᑉ ᑭᒡᒍᑎᖏᓐᓂᑦ. ᐱᑕᖃᕐᓂᖓ 

ᑎᑎᕋᖅᓯᒪᔪᓄᑦ ᒪᓕᒃᑕᐅᕙᒃᑐᒥᒃ ᐲᖅᓯᙱᓚᖅ ᑕᒪᒃᑯᓂᖓ ᑲᒪᒋᔭᒃᓴᕆᔭᐅᔪᓂᒃ. 
 

ᐱᓕᕆᕝᕕᒋᔭᐅᔫᑉ ᑭᖑᓂᑦᑎᓐᓂ ᐅᓂᒃᑲᐅᓯᕆᓚᐅᖅᓯᒪᔭᖓ ᐱᔾᔪᑕᐅᔪᓂᒃ ᐊᒃᑐᖅᓯᔪᓂᒃ ᑭᐅᓯᓂᕐᒧᑦ 

ᐱᕕᒃᓴᕆᔭᐅᕙᒃᑐᓂᒃ ᑕᐃᒪᐃᓐᓂᖓᓄᓪᓗ ᐃᒪᓐᓇᐅᖁᔨᓚᐅᙱᓚᖅ, ᑕᒪᒃᑯᐊ ᐃᖅᑲᓇᐃᔭᖅᑏᑦ 

ᓴᖅᑭᑎᑦᑎᓪᓗᐊᕐᓂᖏᓐᓂᒃ ᑎᑎᕋᖅᓯᒪᔪᓂᒃ ᑭᖑᒻᒧᖔᖅ ᑭᐅᓯᔪᒪᓗᑎᒃ RCYO−ᑯᑦ ᐱᔪᒪᓂᕆᔭᖏᓐᓄᑦ. 
 

ᐃᒡᓗᖔᖓᒍᓪᓕ, ᓴᙱᒃᑎᒋᐊᖅᑎᑦᑎᓂᖅ ᒫᓐᓇᓕᓴᕐᓂᒃ ᑎᑎᕋᖅᑕᐅᕙᓪᓕᐊᔪᓂᒃ ᐱᓪᓗᐊᑕᕆᔭᐅᕗᖅ 

ᐱᓕᕆᕝᕕᒋᔭᐅᔫᑉ ᒫᓐᓇ ᐱᐅᓂᖏᓐᓂᒃ−ᓇᓗᙱᑦᑎᐊᕐᓂᕐᒧᑦ ᐱᓕᕆᓂᕆᕙᒃᑕᖏᓐᓄᑦ. 
 

ᑎᑎᖅᑲᑦ ᓴᖅᑭᑕᐅᓯᒪᔪᑦ ᐱᖁᑎᓂᒡᓘᓐᓃᑦ ᐱᐊᓂᒃᑕᐅᓯᒪᔪᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᐅᑉ 

ᑎᑎᕋᕐᕕᐊᓂᑦ ᑐᒃᓯᕋᓚᐅᖅᑎᓪᓗᒋᑦ, ᐱᓕᕆᕝᕕᒃ ᐊᖏᖅᐳᑦ ᖃᓄᐃᓐᓂᐅᔪᑦ ᕿᒥᕐᕈᔭᐅᔪᓐᓇᓪᓗᐊᕐᓂᖏᓐᓂᑦ 

ᖃᖓᒃᑰᕐᓂᖓᓗ ᑎᑎᖅᑲᑦ ᓴᖅᑭᑕᐅᓂᖏᑦᑕ ᑕᑯᒃᓴᐅᑦᑎᐊᖏᓐᓇᕐᓗᑎᒃ. 
 

6.5 ᐱᕐᕈᓗᐊᕿᔪᖃᖅᑎᓪᓗᒍ ᐅᓂᒃᑲᐅᓯᖃᕐᓂᖅ ᐊᒻᒪ ᐱᐅᓂᖏᓐᓂᒃ ᓇᓗᓇᐃᖅᓯᓂᖅ 
 

ᐱᓕᕆᕝᕕᒃ ᓇᓗᓇᐃᖅᓯᑲᓐᓂᕈᒪᔪᑦ ᐱᔾᔪᑎᓕᖕᓂᑦ ᓇᓗᓇᐃᕈᑎᓂᑦ ᑲᑎᒪᔨᕋᓛᑦ ᓵᖓᓃᑦᑐᓂᑦ ᐱᔾᔪᑎᓕᖕᓂᑦ 

ᐱᕐᕈᓗᐊᕿᔪᖃᖅᑎᓪᓗᒍ ᐅᓂᒃᑳᓕᐅᕐᓂᕐᒥᑦ. 
 

ᓯᑎᐱᕆ 24−ᒥ, ᑲᑎᒪᔨᕋᓛᑦ ᐊᐱᕆᓚᐅᖅᐳᑦ ᐱᓕᕆᕝᕕᖕᒥ ᑭᐅᖁᔨᓪᓗᑎᒃ ᐊᔾᔨᒌᙱᓐᓂᖏᓐᓂᒃ 395 

ᐱᕐᕈᓗᐊᕿᕐᔪᐊᖅᑐᓄᑦ ᐅᓂᒃᑳᓕᐊᑦ ᑎᑎᕋᖅᑕᐅᓂᑯᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᑦ ᑎᑎᕋᕐᕕᖓᓂ 

ᑐᓐᓂᖅᑯᑕᐅᓚᐅᖅᑐᑦ ᐱᓕᕆᕝᕕᖕᒥ 2024-2025−ᒥ ᐊᒻᒪ 134−ᖑᓪᓗᑎᒃ ᓄᑕᖅᑲᓄᑦ ᒪᒃᑯᒃᑐᓄᓪᓗ 

ᑭᒡᒐᖅᑐᖅᑎᑦ ᑎᑎᕋᕐᕕᖓ ᑭᖑᓂᐊᒍᑦ ᖃᐅᔨᓚᐅᖅᑕᖏᑦ ᓈᒻᒪᒃᓯᓕᓚᐅᖅᐳᑦ ᐊᑐᖅᑕᐅᔭᕆᐊᓕᖕᓄᑦ 

ᐱᕐᕈᓗᐊᕿᔪᓄᑦ ᐅᓂᒃᑳᓄᑦ ᐅᑎᖅᑎᒐᒃᓴᐅᙱᑦᑐᓄᑦ. ᐱᓕᕆᕝᕕᒃ ᓇᓗᓇᐃᖅᓯᓚᐅᖅᑐᑦ ᐃᓱᒫᓘᑕᐅᔪᓂᑦ 

ᐱᔾᔪᑎᓕᖕᓂᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᑦ ᑕᑎᒋᔭᐅᔪᓐᓇᕐᓂᖏᓐᓄᑦ. ᒥᓂᔅᑕᐅᑉ ᑐᒡᓕᐊᑕ ᐃᑲᔪᖅᑎᖓ 

ᐅᖃᒃᑲᓐᓂᓚᐅᖅᐳᖅ ᐱᓕᕆᕝᕕᒃ ᕿᒥᕐᕈᓚᐅᕐᓂᖏᓐᓂᒃ ᐊᑐᖅᑕᐅᔭᕆᐊᓕᖕᓂᒃ, ᓇᓗᓇᐃᖅᓯᓪᓗᑎᒃ 



 

 

ᐃᓱᒪᒋᔭᒃᓴᓂᒃ ᐱᔾᔪᑎᓕᖕᓂᒃ ᖃᓄᖅ ᐱᕐᕈᓗᐊᕿᕐᔪᐊᖅᑐᑦ ᑐᑭᓯᔭᐅᖕᒪᖔᑕ ᐊᒻᒪ ᐋᖅᑭᒃᓱᖅᑕᐅᕙᓪᓕᐊᖕᒪᖔᑕ 

ᐊᔪᕈᓐᓃᖅᓴᖅᑕᐅᑎᓪᓗᒋᑦ, ᓄᑖᙳᕆᐊᖅᑎᑦᑎᕙᓪᓕᐊᓕᖅᖢᑎᒃ ᐅᓂᒃᑳᓕᐅᕐᓂᕐᒧᑦ ᒪᓕᒃᑕᐅᕙᒃᑐᓂᒃ, ᐊᒻᒪ 

ᐃᓕᓐᓂᐊᖅᑎᑦᑎᒃᑲᓐᓂᖅᖢᑎᒃ ᐊᔾᔨᒌᒡᔫᒥᓕᖁᓪᓗᒋᑦ ᐊᒻᒪ ᐊᔾᔨᒌᙱᓐᓂᖏᑦ ᒥᒃᖠᒋᐊᖅᑎᑦᑐᒪᓪᓗᒋᑦ 

ᐱᓕᕆᕝᕕᖕᒥ ᐊᒻᒪ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᑦ ᑎᑎᕋᕐᕕᖓᑕ ᐅᓂᒃᑳᖏᓐᓂᒃ.  
 

ᒪᑐᐃᖅᓯᓂᕐᒧᑦ ᐅᖃᐅᓯᒃᓴᖏᓐᓂ ᖃᐅᑎᓪᓗᒍ ᐅᓪᓛᖓᓂ, ᑭᒡᒐᖅᑐᐃᔨ ᐅᑎᓚᐅᖅᐳᖅ ᓇᓗᓇᐃᕈᑎᒃᓴᓄᑦ. 

ᓇᓗᓇᐃᖅᓯᓚᐅᖅᐳᖅ ᒥᓂᔅᑕᐅᑉ ᑐᒡᓕᐊᑕ ᐃᑲᔪᖅᑎᖓᑕ ᓇᓗᓇᐃᕈᑎᖏᑦ ᐊᔾᔨᒌᙱᓐᓂᖏᓐᓂᒃ 

ᓇᓗᓇᐃᖅᓯᓂᕋᖅᖢᓂ ᐊᔾᔨᒌᙱᓐᓂᖏᓐᓂᒃ ᓇᓗᓇᐃᖅᑕᐅᓂᖏᓐᓂᒃ ᐅᖃᖅᖢᓂᓗ ᑖᓐᓇ ᓇᓗᓇᐃᖅᓯᔾᔪᑎ 

ᑕᒻᒪᖅᓯᒪᓂᕋᖅᖢᓂᐅᒃ. ᑭᒡᒐᖅᑐᖅᑎ ᐅᖃᐅᔾᔨᓚᐅᖅᐳᖅ ᒪᓕᒃᑕᐅᕙᒃᑐᖅ 506 

ᐱᔭᕆᐊᖃᖅᑎᑦᑎᑐᐃᓐᓇᕐᓂᖓᓂᒃ ᖁᑦᑎᖕᓂᓕᒃ 4−ᒥᒃ ᖃᓄᐃᓐᓂᕆᔭᐅᔪᓂᒃ ᐅᓂᒃᑲᐅᓯᐅᔭᕆᐊᖃᖅᖢᓂ 

ᑎᑎᕋᕐᕕᖓᓄᑦ ᐅᖃᖅᖢᓂᓗ ᐱᓕᕆᕝᕕᒋᔭᐅᔫᑉ ᐱᐅᓂᖏᓐᓂᒃ−ᓇᓗᙱᑦᑎᐊᕐᓂᕐᒧᑦ ᑲᔪᓯᓂᕆᔭᐅᕙᒃᑐᖅ 

ᓇᒃᓯᐅᔾᔨᓯᒪᓂᕋᖅᖢᓂᐅᒃ ᐅᓂᒃᑲᐅᓯᕐᓂᒃ ᐱᔭᐅᔪᓂᒃ ᐊᕕᒃᓯᒪᓂᕐᒥ ᕿᒥᕐᕈᖅᑳᓚᐅᙱᖦᖢᑎᒃ. ᐃᓱᒪᓕᓚᐅᖅᐳᖅ 

ᐊᔾᔨᒌᙱᓐᓂᐅᔪᖅ "ᑕᐃᒪᐃᔾᔪᑎᖃᓚᐅᙱᓐᓂᖓᓂ ᓇᓗᓇᐃᖅᑕᐅᓂᖓᓂ ᐊᑲᐅᙱᓪᓕᐅᕈᑕᐅᔪᒥᒃ; 

ᑕᐃᒪᐃᔾᔪᑎᖃᓚᐅᖅᐳᖅ ᐱᑕᖃᙱᓗᐊᕐᓂᖓᓂ ᐱᐅᓂᖓᓂ ᓇᓗᓇᐃᖅᓯᓂᐅᔪᒥ."  
 

ᐱᓕᕆᕝᕕᐅᔪᖅ ᐱᒻᒪᕆᐅᓇᓱᒋᓐᓈᕗᖅ ᓇᓗᓇᐃᖅᓯᒋᐊᒃᓴᖅ ᐊᔾᔨᒌᙱᓐᓂᖏᓐᓂᒃ ᑖᒃᑯᐊ ᑮᓇᐅᔭᑦ 

ᐱᔾᔪᑎᒋᓪᓗᒋᑦ ᑕᒪᕐᒥᒃ ᐃᓚᒋᔭᐅᓕᕐᒪᑕ ᑲᑎᒪᔨᕋᓛᑦ ᑕᖅᑲᒃᑯᓄᖓ ᑎᑎᖅᑲᖁᑎᖏᓐᓄᑦ. 
 

ᒥᓂᔅᑕᐅᑉ ᑐᒡᓕᐊᑕ ᐃᑲᔪᖅᑎᖓᑕ ᓇᓗᓇᐃᕈᑎᖏᑦ ᓇᓗᓇᐃᖅᓯᔾᔪᑕᐅᓇᓱᓚᐅᙱᑦᑐᑦ ᐊᔾᔨᒌᙱᓐᓂᖏᑦ 

ᓴᖅᑭᓚᐅᕐᓂᖏᓐᓂᒃ ᒪᕐᕉᖕᓂᒃ ᑲᑐᔾᔨᖃᑎᒌᓂᒃ ᐊᑐᖅᑎᓪᓗᒋᑦ ᐊᔾᔨᒌᙱᑦᑐᓂᒃ ᑐᑭᖏᓐᓂᒃ 

ᑕᒻᒪᖅᑕᖅᓯᒪᙱᖦᖢᑎᒃ ᐱᓕᕆᐊᖑᕙᒃᖢᑎᒃ ᐅᓂᒃᑳᑦ. ᓇᓗᓇᐃᕈᑎᖏᑦ ᐅᖃᐅᓯᖃᓚᐅᖅᐳᑦ 

ᐊᐅᓚᓂᕆᔭᖓᓂᒃ ᐱᓕᕆᕝᕕᐅᑉ ᐅᓂᒃᑳᓕᐅᕐᓂᕐᒧᑦ ᒪᓕᒃᑕᐅᕙᒃᑐᓂᒃ ᐊᑐᖅᑕᐅᕙᒃᑐᓂᒃ, ᐃᓚᒋᔭᐅᓪᓗᓂ 

ᖃᓄᖅ ᖃᓄᐃᓐᓂᕆᔭᐅᔪᑦ ᑐᑭᓯᔭᐅᕙᖕᒪᖔᑕ ᐋᖅᑭᒃᓱᖅᑕᐅᕙᖕᒪᖔᑕᓗ ᐃᖅᑲᓇᐃᔭᖅᑎᓄᑦ, ᐱᔭᕆᐊᖃᕐᓂᖅ 

ᐊᔪᕈᓐᓃᖅᓴᖅᑎᑕᐅᒃᑲᓐᓂᕐᓂᕐᒥᒃ, ᑕᒻᒪᖅᓯᒪᔪᓐᓃᖅᑎᑦᑎᓂᕐᒧᓪᓗ ᐊᑐᖅᑕᐅᕙᒃᑐᓂᒃ ᐱᐅᓯᒋᐊᖅᑎᑦᑎᔪᒪᓂᕐᒧᑦ 

ᐊᑕᐅᓰᓐᓇᒃᑰᓕᖅᑎᑦᑎᓂᕐᒥᒃ. 
 

ᑕᕝᕙᓂᑦᑕᐃᓐᓇᖅ, ᑭᒡᒐᖅᑐᖅᑎᐅᑉ ᓇᓗᓇᐃᕈᑎᖏᑦ ᓴᖅᑭᑎᑦᑎᕗᑦ ᑐᕌᖓᓂᖅᓴᒥᒃ ᓱᓕᔪᒥᒃ ᐊᐱᖅᑯᑎᒥᒃ: 

ᐃᒪᓐᓇᐅᖕᒪᖔᑦ, ᐅᓂᒃᑳᓕᐅᕐᓇᐅᑎᓪᓗᒍ ᐊᐱᖅᑯᑕᐅᔪᖅ, ᐅᓂᒃᑳᓕᐊᑦ ᓇᒃᓯᐅᔾᔭᐅᓚᐅᕐᒪᖔᑕ 

ᐊᕕᒃᑐᖅᓯᒪᔪᑦ ᑎᑎᕋᕐᕕᖏᓐᓂ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᑦ ᑎᑎᕋᕐᕕᖓᓄᑦ 

ᑐᖅᑲᖅᑕᕐᕕᓪᓗᐊᑕᖃᙱᖦᖢᑎᒃ ᐱᐅᓂᖏᓐᓂᒃ−ᓇᓗᓇᐃᖅᓯᓂᕐᒧᑦ ᕿᒥᕐᕈᓂᕐᒥᒃ ᐃᓱᒪᒋᔭᐅᔪᓂᒃ ᐱᓕᕆᕝᕕᐅᑉ 

ᐱᓕᕆᔾᔪᓯᖏᓐᓂᒃ. 
 

ᑕᐃᒪᐃᓐᓂᖓᓄᑦ ᐱᓕᕆᕝᕕᒃ ᕿᒥᕐᕈᑲᓐᓂᖅᓯᒪᓕᖅᑐᖅ ᑖᔅᓱᒥᖓ. ᑐᙵᕕᒋᓪᓗᒍ ᕿᒥᕐᕈᓂᐅᔪᖅ: 
 



 

 

ᑕᒪᕐᒥᑲᓴᒃ 2024-2025−ᒥ, CIR−ᑯᑦ ᐱᐊᓂᒃᑕᐅᓚᐅᖅᐳᑦ PDF−ᒧᑦ ᑎᑎᕋᕆᐊᖑᓪᓗᑎᒃ. ᓄᓇᓕᖕᓂ 

ᐃᓄᓕᕆᔨ ᓇᒃᓯᐅᔾᔨᖃᑦᑕᓚᐅᖅᐳᖅ ᑕᒪᐃᓐᓂᒃ ᐅᓂᒃᑳᓂᒃ ᐊᖓᔪᖅᑳᒥᓄᑦ ᐅᕝᕙᓘᓐᓃᑦ ᐊᐅᓚᑦᑎᔨᒥᓄᑦ 

ᐊᖏᖅᑕᐅᖁᓪᓗᒋᑦ, ᐅᓂᒃᑳᓪᓗ ᓇᒃᓯᐅᔾᔭᐅᓕᖅᖢᑎᒃ ᐱᓕᕆᕝᕕᐅᑉ ᐊᖓᔪᖅᑳᖃᕐᕕᐊᓄᑦ. ᐊᖓᔪᖅᑳᖃᕐᕕᖕᒥ 

ᐃᖅᑲᓇᐃᔭᖅᑎ ᑎᑎᕋᖅᓯᓚᐅᖅᐳᖅ ᑐᓴᖅᑕᐅᔪᒃᓴᓪᓗᐊᑕᕐᓂᒃ ᐅᓂᒃᑳᑉ ᒥᒃᓵᓄᑦ ᓈᓴᐅᓯᕆᔾᔪᑎᒧᑦ ᑎᑎᕋᕐᕕᒃᓴᒧᑦ 

ᓇᒃᓯᐅᑎᓪᓗᓂᒋᓪᓗ ᐃᕐᖐᓐᓈᖅᑕᐅᒃᑯᑦ ᑐᑭᒧᐊᒃᑎᑦᑎᔨᒧᑦ ᓄᑕᖅᑲᓄᑦ ᖃᑕᙳᑎᒌᓄᓪᓗ ᐱᔨᑦᑎᕋᖅᑎᒃᑯᓐᓄᑦ 

ᐅᕝᕙᓘᓐᓃᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᑦ ᑎᑎᕋᕐᕕᖓᓄᑦ, ᓇᓗᓇᐃᖅᑕᐅᓂᖓ ᒪᓕᒡᓗᒍ. 

ᐃᓱᒪᓕᐊᕆᔭᐅᔪᑦ ᓇᓕᐊᒃ ᐅᓂᒃᑲᐅᓯᑦ ᑐᓐᓂᖅᑯᑕᐅᔭᕆᐊᖃᕐᒪᖔᑕ RCYO−ᑯᓐᓄᑦ ᑕᓯᐅᖅᑕᐅᓚᐅᖅᐳᑦ 

ᑎᑎᕋᖅᓯᒪᔪᓄᑦ ᖃᓄᐃᓐᓂᕆᔭᐅᔪᓄᑦ ᓇᓗᓇᐃᖅᑕᐅᓂᖏᓐᓄᑦ ᐱᑎᑕᐅᔪᓄᑦ RCYO−ᑯᓐᓂᑦ. 

ᐱᓕᕆᕝᕕᒋᔭᐅᔪᖅ ᓇᓗᓇᐃᖅᓯᓯᒪᙱᓚᖅ ᓇᓕᐊᖕᓂᑐᐃᓐᓇᖅ ᓇᒧᙵᐅᔭᕆᐊᖃᕐᓂᕐᒥᒃ ᓇᒃᓯᐅᔾᔨᓇᔭᕐᓂᕐᒥᒃ 

ᑕᒪᐃᓐᓂᑦᑎᐊᖅ CIR−ᑯᑦ RCYO−ᑯᓐᓄᑦ. 
 

ᐅᓂᒃᑳᓕᐊᑦ ᑕᐃᒪᐃᓐᓂᖓᓄᑦ, ᐊᑐᖅᑕᐅᒐᔪᒃᖢᓂ, ᓇᒃᓯᐅᔾᔭᐅᕙᓚᐅᙱᓚᑦ ᐊᕕᒃᑐᖅᓯᒪᔪᑦ ᑎᑎᕋᕐᕕᖏᓐᓂᑦ 

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᑦ ᑎᑎᕋᕐᕕᐊᓄᑦ; ᐊᖓᔪᖅᑳᖃᕐᕕᒃᑰᖅᑎᑕᐅᕙᓚᐅᖅᐳᑦ. ᑕᒪᑐᒨᓇ, 

ᐊᕕᒃᑐᖅᓯᒪᔪᓂ ᐊᖏᔪᖅᑳᕆᔭᐅᔪᑦ ᐅᕝᕙᓘᓐᓃᑦ ᐊᐅᓚᑦᑎᔨᐅᔪᑦ ᑲᒪᒋᔭᖃᓚᐅᖅᑐᑦ ᕿᒥᕐᕈᓂᕐᒥᒃ ᐊᒻᒪᓗ 

ᐊᖏᖅᓯᓂᕐᒥᒃ ᐅᓂᒃᑳᓂᒃ ᑐᓂᔭᐅᓚᐅᙱᓐᓂᖏᓐᓂ ᐊᖓᔪᖅᑳᖃᕐᕕᖕᒧᑦ. ᐊᖓᔪᖅᑳᖃᕐᕕᒃ 

ᐊᐅᓚᑦᑎᓪᓗᐊᑕᓚᐅᖅᐳᑦ ᑐᔾᔭᖅᑕᐅᔪᒃᓴᓂᒃ ᑐᓂᐅᖅᑲᐃᓂᕐᒥᒡᓗ ᐅᓂᒃᑳᓂᒃ ᐱᓕᕆᐊᖃᓚᐅᙱᖦᖢᑎᒡᓗ 

ᐃᓛᒃᑰᖅᑐᒥᒃ, ᐊᑕᐅᓰᓐᓇᒃᑰᖅᑎᑕᐅᔪᒥᒃ ᐱᐅᓂᖓᓂᒃ−ᓇᓗᙱᑦᑎᐊᕐᓂᕐᒥᒃ ᕿᒥᕐᕈᒃᑲᓐᓂᕐᓂᕐᒥᒃ ᐃᓗᓕᖏᓐᓂᒃ 

ᐅᓂᒃᑲᐅᓯᖃᕐᓂᕐᒧᓪᓗ ᓇᓗᓇᐃᖅᑕᐅᓂᖏᓐᓂᒃ. ᑕᒪᓐᓇ ᕿᒥᕐᕈᒃᑲᓐᓂᕐᓂᖅ ᓴᖅᑭᑎᑕᐅᓚᐅᖅᐳᖅ ᒫᔾᔨ 

2025−ᒥ, CIR−ᑯᑦ ᓅᑎᓪᓗᒋᑦ Matrix−ᒧᑦ ᐱᓕᕆᓂᕆᔭᐅᕙᒃᑐᒥᒃ ᐱᔭᕆᐊᖃᖅᑎᑦᑎᓪᓗᑎᒃ ᐱᐅᓛᓂᒃ 

ᓇᓗᙱᑦᑎᐊᕐᓂᕐᒥᒃ ᕿᒥᕐᕈᒃᑲᓐᓂᕐᓂᕐᒥᒃ ᐊᖏᖅᓯᓂᕐᒥᒡᓗ ᑕᒪᐃᓐᓂ ᐅᓂᒃᑲᐅᓯᕐᓂᒃ. ᐱᓕᕆᕝᕕᒋᔭᐅᔪᖅ 

ᐃᓕᓴᖅᓯᓯᒪᕗᖅ ᑭᖑᓂᑦᑎᓐᓂ ᑲᔪᓯᓂᕆᔭᐅᕙᒃᑐᖅ ᐃᓚᖃᓚᐅᙱᓐᓂᖓᓂᒃ ᐊᑕᐅᓰᓐᓇᒃᑰᓕᔪᒥᒃ, 

ᐊᑕᐅᓰᓐᓇᕐᒦᑦᑐᒥᒃ ᐊᑐᖅᑕᐅᕙᒃᑐᒥᒃ ᓇᓗᓇᐃᖅᓯᓂᐊᕐᓗᓂ ᐅᓂᒃᑲᐅᓯᖃᕐᓂᕐᒧᑦ ᓇᓗᓇᐃᖅᑕᐅᓂᖏᓐᓂᒃ 

ᓇᓗᓇᐃᕐᓗᒋᓪᓗ ᐊᔾᔨᒌᙱᓐᓂᐅᑐᐃᓐᓇᕆᐊᓕᖕᓂᒃ ᐅᓂᒃᑲᐅᓯᖅ ᑲᔪᓯᑎᑕᐅᓚᐅᙱᓐᓂᖓᓂ. ᑕᒪᓐᓇ 

ᐱᐅᓯᕚᓪᓕᕆᐊᖃᓚᐅᖅᑐᖅ ᑕᐃᒪᙵᓪᓗ ᑲᒪᒋᔭᐅᓯᒪᓕᖅᖢᓂ ᐊᓯᔾᔨᕐᓂᒃᑯᑦ ᐅᓂᒃᑳᓕᐅᕐᓂᕐᒧᑦ ᐱᓕᕆᔾᔪᓯᒃᑯᑦ. 
 

ᐊᑐᓕᖅᑎᑕᐅᓚᐅᖅᑳᕋᓂ Matrix−ᑯᑦ, ᐱᓕᕆᕝᕕᒃ ᑲᒪᒋᔭᖃᓚᐅᖅᑐᑦ ᓈᓴᐅᓯᕆᔾᔪᑎᒥᑦ−ᑐᙵᕕᓕᖕᒥᑦ 

ᑐᔾᔭᖅᓯᔾᔪᑎᒥᑦ CIR−ᑯᓐᓄᑦ. ᓈᓴᐅᓯᕆᔾᔪᑎ ᓯᕗᓪᓕᕐᒥ ᐊᑐᓚᐅᖅᐳᖅ ᖃᓄᐃᓐᓂᕆᔭᐅᔪᒧᑦ ᓇᓗᓇᐃᒃᑯᑕᕐᓂᒃ 

ᐋᖅᑭᒃᑕᐅᓯᒪᔪᓂᒃ ᐱᓕᕆᕝᕕᒋᔭᐅᔫᑉ CIR−ᑯᑦ ᐅᓂᒃᑲᐅᓯᖃᕐᓂᕐᒧᑦ ᐊᑐᖅᑕᐅᔪᓐᓇᖅᑐᒥᒃ, ᑖᓐᓇᓗ 

ᓇᓗᓇᐃᖅᓯᓪᓗᓂ ᖃᓄᐃᑦᑑᓂᖏᓐᓂᒃ ᐅᓂᒃᑲᐅᓯᐅᔪᓐᓇᖅᑐᑦ ᖃᓄᐃᓐᓂᕆᔭᐅᔪᓂᒃ. ᑐᔾᔭᖅᓯᔾᔪᑎ ᑭᖑᓂᐊᒍᑦ 

ᐋᖅᑭᒋᐊᖅᑕᐅᓚᐅᖅᐳᖅ ᑐᑭᓕᐊᑦᑎᐊᕐᓂᖅᓴᐅᖁᓪᓗᒍ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᑦ ᑎᑎᕋᕐᕕᖓᑕ 

ᐅᓂᒃᑳᓕᐅᕈᓯᖏᓐᓄᑦ ᐊᒻᒪ ᐊᑐᕆᐊᓕᖕᓄᑦ, ᐃᑲᔪᖅᑕᐅᓪᓗᑎᒃ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᑦ 

ᐱᔨᑦᑎᕋᖅᑎᑦ ᑐᑭᒧᐊᒃᑎᑦᑎᔨᖓᓄᑦ ᐊᒻᒪ ᑭᒡᒐᖅᑐᖅᑎᒧᑦ. ᑕᒪᓐᓇ ᓅᑉᐸᓪᓕᐊᓂᖅ ᐊᒃᑐᐊᓂᖃᖅᐳᖅ 

ᐱᓇᔪᒃᑕᐅᔪᓂᒃ ᐱᐅᓯᒋᐊᖅᑎᑦᑎᔪᒪᓪᓗᑎᒃ ᐊᑕᐅᓰᓐᓇᒃᑰᓕᖓᔪᓂᒃ ᓇᓗᓇᐃᖅᓯᓂᕐᒥᒃ, ᑐᑭᓯᓇᖅᓯᑎᑦᑎᓂᕐᒥᒃ 

ᑐᔾᔭᖅᓯᓂᕐᒥᒡᓗ ᐱᒻᒪᕆᐊᓗᖕᓂᒃ ᖃᓄᐃᓐᓂᕆᔭᐅᔪᓂᒃ, ᓇᓕᒧᒌᓕᖅᑎᑦᑎᔪᒪᓂᕐᒧᓪᓗ ᐱᓕᕆᕝᕕᒋᔭᐅᔪᒥ 

ᐅᓂᒃᑲᐅᓯᖃᕐᓂᕐᒧᑦ ᐊᑐᖅᑕᐅᕙᒃᑐᓂᒃ ᓂᕆᐅᒋᔭᐅᔪᓄᑦ RCYO−ᑯᓐᓄᑦ. ᔫᓂ 2024−ᒥ, ᑭᒡᒐᖅᑐᖅᑎ 



 

 

ᑎᑎᕋᓚᐅᖅᐳᖅ ᐱᓕᕆᕝᕕᒋᔭᐅᔪᒧᑦ ᓇᓗᓇᐃᖅᓯᓪᓗᓂ ᖃᔅᓯᑲᓪᓚᖕᓂᒃ ᐅᓂᒃᑲᐅᓯᕐᓂᒃ, ᐃᓚᖏᑦ ᐅᓪᓗᖃᖅᖢᑎᒃ 

2022–2023−ᒥ, ᑕᒪᓐᓇᓗ ᐊᖑᒻᒪᑎᓚᐅᙱᓚᖅ ᑎᑎᕋᕐᕕᖓᑕ ᐱᔭᒃᓴᕆᔭᖏᓐᓄᑦ. 
 

ᒫᔾᔨ 2025−ᒥ, ᐱᓕᕆᕝᕕᒋᔭᐅᔪᖅ ᐊᑐᓕᖅᑎᑦᑎᓚᐅᖅᐳᖅ ᖃᔅᓯᑲᓪᓚᖕᓂᒃ ᐊᓯᔾᔨᕐᓂᕆᔭᐅᔪᓂᒃ ᖃᓄᖅ CIR−ᑯᑦ 

ᐊᐅᓚᑕᐅᕙᖕᒪᖔᑕ, ᕿᒥᕐᕈᔭᐅᕙᖕᒪᖔᑕ ᑐᔾᔭᖅᑕᐅᕙᖕᒪᖔᑕᓗ. ᒪᓕᒃᑕᐅᕙᒃᑐᖅ 506, 

ᐱᕐᕈᓗᐊᕿᔪᖃᖅᑎᓪᓗᒍ/ᐱᓂᕐᓗᒡᔪᐊᖅᑐᖃᖅᑎᓪᓗᒍ ᐅᓂᒃᑲᐅᓯᖃᕐᓂᖅ, ᐊᑎᓕᐅᖅᑕᐅᓚᐅᖅᓯᒪᓪᓗᓂ 

ᕕᕗᐊᕆ 2025−ᒥ, ᐊᑐᓕᖅᑎᑕᐅᓚᐅᖅᐳᖅ ᐊᑕᐅᑦᑎᒃᑯᑦ ᐊᒃᑐᐊᓂᓕᖕᓄᑦ ᐱᓕᕆᔾᔪᑎᓄᑦ; CIR−ᑯᑦ 

ᑐᓐᓂᖅᑯᑕᐅᕙᓪᓕᐊᓕᓚᐅᖅᐳᑦ Matrix−ᑯᑦ ᐱᓕᕆᕝᕕᒋᔭᐅᔪᒧᑦ ᐊᐅᓚᑦᑎᕕᖃᖅᐸᖕᓂᕐᒧᑦ 

ᐊᑐᖅᑕᐅᕙᒃᑐᒃᑯᑦ; ᓅᑉᐸᓪᓕᐊᓕᖅᖢᑎᒡᓗ PDF−ᒥᒃ ᑐᙵᕕᓕᖕᓂᒃ ᐅᓂᒃᑲᐅᓯᕐᓂᒃ ᐱᐊᓂᒃᑕᐅᓚᐅᖅᐳᖅ, 

ᐃᓚᖃᖅᖢᓂ ᐋᖅᑭᒃᓯᒪᓕᖅᑎᑦᑎᓂᕐᒥᒃ ᐱᐊᓂᒃᓯᒪᙱᑦᑐᓂᒃ ᐅᓂᒃᑲᐅᓯᕐᓂᒃ ᑐᓐᓂᖅᑯᑕᐅᓯᒪᔪᓂᒃ 

ᐊᕕᒃᓯᒪᓂᕆᔭᐅᔪᓂᑦ. ᑖᒃᑯᐊ ᐊᓯᔾᔨᕐᓂᐅᔪᑦ ᐊᑐᓕᓚᐅᕐᓂᖏᓐᓄᑦ ᑭᖑᓪᓕᖅᐹᖓᓂ ᑕᖅᑭᖓᓂ 2024-2025 

ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓂ, ᑕᒪᕐᒥᑲᓴᒃ ᐅᓂᒃᑳᓕᐊᑦ ᑐᓂᔭᐅᓚᐅᖅᑐᑦ ᑕᐃᑲᓂ ᐊᕐᕌᒍᒥ 

ᐱᓕᕆᐊᖑᓚᐅᖅᐳᑦ ᓯᕗᓂᐊᒍᑦ PDF-ᑐᙵᕕᓕᖕᓂᒃ ᐱᓕᕆᔾᔪᓯᕐᓂᒃ. 
 

ᑭᒡᒐᖅᑐᖅᑎ ᐅᖃᓚᐅᖅᐳᖅ, ᒪᓕᒃᑕᐅᕙᒃᑐᖅ 506 ᐊᒻᒪ ᓇᓗᓇᐃᖅᓯᔾᔪᑎᖓ ᐊᒻᒪ ᐅᓂᒃᑳᓕᐅᕈᑎᖓ 

ᐱᓕᕆᔾᔪᑎ (506a ᐱᓕᕆᔾᔪᑎ) ᑎᓕᓯᔾᔪᑕᐅᕗᖅ ᖁᑦᑎᖕᓂᓕᒃ 4−ᒥ ᖃᓄᐃᓐᓂᕆᔭᐅᔪᑐᐊᑦ 

ᐅᖃᐅᓯᐅᖃᑦᑕᖁᔭᐅᓪᓗᑎᒃ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᑦ ᑎᑎᕋᕐᕕᖓᓄᑦ. ᑕᐃᒪᐃᒃᑲᓗᐊᖅᑎᓪᓗᒍ, 

ᐱᓕᕆᕝᕕᒃ ᓇᓗᓇᐃᖅᓯᓯᒪᔪᑦ ᓈᒻᒪᙱᑦᑐᓂᑦ ᐃᓚᖏᓐᓂᑦ ᖃᓄᐃᓐᓂᐅᓯᒪᔪᓂᑦ ᓇᓗᓇᐃᖅᑕᐅᓯᒪᔪᓂᑦ 

ᖁᕝᕙᓯᖕᓂᓕᖕᒥᑦ 4−ᒥ ᐃᓗᐊᓂ ᐅᓂᒃᑳᓕᐅᕐᓂᕐᒧᑦ ᐋᖅᑭᒃᓯᒪᓂᖏᓐᓂᑦ ᖃᓄᐃᓐᓂᐅᓯᒪᔪᓂᓪᓗ ᐅᑯᓇᙵᑦ 

RCYO−ᑯᑦ ᐅᓂᒃᑳᓕᐅᕐᓂᕐᒧᑦ ᐱᓕᕆᐊᒃᓴᖏᓐᓂᑦ. ᑕᒪᒃᑯᐊ ᐃᓚᖃᖅᐳᑦ ᐅᐸᙱᓐᓂᕆᔭᐅᔪᓂᒃ 

ᓄᖅᑲᖓᙱᖦᖢᑎᒃ 48 ᐃᑲᕐᕋᐃᑦ ᑐᖔᓂ ᐃᓚᖏᓐᓂᒡᓗ ᐃᓗᐊᖅᓴᖅᑕᐅᓂᕐᒧᑦ ᖃᓄᐃᓐᓂᕆᔭᐅᔪᓂᒃ. 

ᑕᐃᒪᐃᓐᓂᖓᓄᑦ, ᐅᓂᒃᑳᓕᐊᖅ ᓇᓃᓐᓂᖓ 4 ᐱᓕᕆᕝᕕᐅᑉ ᒪᓕᒋᐊᓕᖏᓐᓂᑦ ᒪᓕᙱᑐᐃᓐᓇᕆᐊᓕᒃ 

ᒪᓕᒋᐊᓕᖕᓂᑦ ᐅᓂᒃᑳᓕᐅᕐᓂᐊᕐᓗᓂ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᐅᑉ ᑎᑎᕋᕐᕕᐊᓂᑦ. RCYO−ᑯᑦ 

ᓇᓗᓇᐃᖅᓯᓚᐅᖅᐳᑦ ᓇᓃᓐᓂᖓ 4−ᒥᒃ ᐅᓂᒃᑲᐅᓯᕐᓂᒃ ᑕᐃᒪᐃᑦᑐᓂᒃ ᐱᓕᕆᕝᕕᒋᔭᐅᔪᒧᑦ 2025 ᓄᙳᐊᓂ. 

ᑖᓐᓇ ᓇᓗᓇᐃᖅᑕᐅᓂᖓᓄᑦ ᐱᔾᔪᑕᐅᔪᖅ ᒥᓂᔅᑕᐅᑉ ᑐᒡᓕᐊᑕ ᐃᑲᔪᖅᑎᖓᑕ ᐅᖃᐅᓯᕆᓚᐅᖅᑕᖓ. 
 

2024–2025−ᒧᑦ ᖃᐅᔨᓴᖅᓯᓂᕐᒧᑦ ᑎᑎᕋᕐᕕᒃ ᑎᑎᕋᖅᓯᕙᒃᐳᖅ ᑐᓴᖅᑕᐅᔪᒃᓴᓪᓗᐊᑕᕐᓂᒃ 

ᖃᓄᐃᓐᓂᕆᔭᐅᔪᓄᓪᓗ ᓇᓗᓇᐃᖅᑕᐅᕙᖕᓂᖏᓐᓄᑦ ᑕᒪᐃᓐᓄᑦ ᐅᓂᒃᑲᐅᓯᕐᓄᑦ. ᑎᑎᕋᖅᓯᓯᒪᓚᐅᙱᓚᖅ 

ᓇᓃᓐᓂᕆᔭᖓᓂᒃ (1−ᒥᑦ 4−ᒧᑦ) ᑎᓕᓯᔾᔪᑕᐅᓯᒪᔪᒥᒃ ᑕᒪᐃᓐᓄᑦ ᐅᓂᒃᑲᐅᓯᕐᓄᑦ ᐱᔾᔪᑕᐅᔪᓄᓪᓘᓐᓃᑦ 

ᐅᓂᒃᑲᐅᓯᖅ ᑐᓂᔭᐅᓚᐅᕐᒪᖔᑦ ᑐᓐᓂᖅᑯᑕᐅᓚᐅᙱᒻᒪᖔᓪᓘᓐᓃᑦ RCYO−ᑯᓐᓄᑦ, ᑕᒪᒃᑯᐊᓗ 

ᐅᓂᒃᑲᐅᓯᐅᔪᑦ ᐱᓯᒪᔭᐅᓪᓗᑎᒃ PDF−ᖑᓪᓗᑎᒃ ᐃᓛᒃᑰᖅᑐᓄᑦ ᐱᔾᔪᑕᐅᔪᓄᑦ ᑐᖅᑯᖅᑕᐅᓯᒪᔪᓄᑦ. 

ᑕᐃᒪᐃᓐᓂᖓᓄᑦ, ᑭᖑᓂᑦᑎᓐᓂ ᑐᔾᔭᖅᓯᓂᕐᒧᑦ ᐊᑐᖅᑕᐅᕙᒃᑐᖅ ᐱᑎᑦᑎᕙᙱᓚᖅ ᓈᒻᒪᒃᑐᓂᒃ 

ᑐᓴᖅᑕᐅᔪᒃᓴᓂᒃ ᐃᓛᒃᑰᕐᓗᓂ ᓇᓗᓇᐃᖅᓯᓪᓚᕆᒍᓐᓇᕐᓂᕐᒥᒃ ᑕᒪᐃᓐᓂᑦᑎᐊᖅ ᐅᓂᒃᑲᐅᓯᖃᕐᓂᕐᒧᑦ 

ᐋᖅᑭᒃᓯᒪᓕᖅᑎᑕᐅᔪᓂᒃ ᕿᒥᕐᕈᒃᑲᓐᓂᓚᐅᙱᓐᓂᖏᓐᓂᒃ ᐃᓛᒃᑰᖅᑐᓂᒃ ᐱᔾᔪᑕᐅᔪᓂᒃ ᑎᑎᕋᖅᓯᒪᔪᓂᒃ. 

ᐱᓕᕆᕝᕕᒋᔭᐅᔫᑉ ᕿᒥᕐᕈᒃᑲᓐᓂᕐᓂᕆᔭᖓ ᑐᔾᔭᖅᓯᓂᕐᒧᑦ ᑎᑎᕋᖅᓯᒪᔪᒥᒃ ᑕᑯᑎᑦᑎᙱᓚᖅ, ᑭᓯᐊᓂᓗᑦᑕᐅᖅ, 



 

 

ᖃᔅᓯᑲᓪᓚᖕᓂᒃ ᐅᓂᒃᑲᐅᓯᐅᓯᒪᔪᓂᒃ ᐅᐸᙱᓐᓂᕆᔭᐅᔪᓂᒃ ᓄᖅᑲᖓᙱᖦᖢᑎᒃ 48 ᐃᑲᕐᕋᐃᑦ ᑐᖔᓂ 

ᑐᓐᓂᖅᑯᑕᐅᓚᐅᖅᐳᑦ RCYO−ᑯᓐᓄᑦ, ᑕᒪᒃᑯᐊ ᖃᓄᐃᓐᓂᕆᔭᐅᔪᑦ ᓇᓗᓇᐃᖅᑕᐅᓯᒪᒐᓗᐊᖅᑎᓪᓗᒋᑦ 

ᓯᓚᑖᓃᓐᓂᖏᓐᓂᒃ RCYO−ᑯᑦ ᐅᓂᒃᑲᐅᓯᖃᕐᓂᕐᒧᑦ ᒪᓕᒋᐊᖃᖅᐸᒃᑕᖏᓐᓂᒃ. 
 

ᐱᓕᕆᕝᕕᐅᑉ ᕿᒥᕐᕈᒃᑲᓐᓂᕐᓂᖓ ᓇᓗᓇᐃᖅᓯᕗᖅ ᒪᕐᕉᖕᓂᒃ ᐊᒃᑐᐊᓂᓕᖕᓂᒃ ᐱᔾᔪᑕᐅᔫᖕᓂᒃ 

ᐅᓂᒃᑳᓕᐅᕐᓂᕐᒧᑦ ᐊᔾᔨᒌᙱᓐᓂᖃᓚᐅᕐᓂᖏᓐᓂᒃ: ᑭᒡᓕᖃᖅᑎᑕᐅᓂᖏᑦ ᑭᖑᓂᑦᑎᓐᓂ 

ᑐᖅᑲᖅᑕᕐᕕᐅᓚᐅᖅᑐᒥ ᐱᐅᓂᖏᓐᓂᒃ−ᓇᓗᓇᐃᖅᓯᓂᕐᒧᑦ ᐱᓕᕆᔾᔪᓯᕐᒥᒃ ᐊᒻᒪ ᐊᔾᔨᒌᙱᓐᓂᖏᑦ 

ᐱᓕᕆᕝᕕᐅᑉ ᐃᓗᐊᓂ ᖃᓄᐃᓐᓂᕆᔭᐅᔪᓄᑦ ᓇᓗᓇᐃᖅᓯᔾᔪᑎᑦ ᐋᖅᑭᒃᓯᒪᓂᕆᔭᖓ ᐊᒻᒪ ᓄᑕᖅᑲᓄᑦ 

ᒪᒃᑯᒃᑐᓄᓪᓗ ᑭᒡᒐᖅᑐᖅᑎᑦ ᑎᑎᕋᕐᕕᖓᑕ ᐅᓂᒃᑳᓕᐅᕆᐊᖃᖅᑕᖏᑦ. ᐱᓕᕆᕝᕕᒋᔭᐅᔪᖅ ᐃᓕᓴᖅᓯᓯᒪᕗᖅ 

ᐱᒻᒪᕆᐊᓘᓂᖓᓂᒃ ᑭᐅᓯᓂᐊᕐᓗᓂ ᑕᒪᐃᓐᓂ ᐃᓱᒪᒋᔭᒃᓴᓂᒃ ᓇᓗᓇᐃᕐᓂᐊᕐᓗᒋᑦᑦ ᑕᒪᒃᑯᐊ 

ᐱᕐᕈᓗᐊᕿᕐᔪᐊᖅᑐᑦ ᑎᑎᕋᖅᑕᐅᕙᓪᓕᐊᒐᓗᐊᕐᒪᖔᑕ, ᓇᓗᓇᐃᖅᑕᐅᑦᑎᐊᕐᓗᑎᒃ ᐅᓂᒃᑲᐅᓯᐅᕙᒡᓗᑎᒡᓗ. 
 

ᐱᓕᕆᕝᕕᒋᔭᐅᔪᖅ ᐱᓕᕆᐊᖃᓪᓚᕆᒍᒪᕗᖅ ᐱᓕᕆᖃᑎᖃᑦᑎᐊᕐᓗᑎᒃ RCYO−ᑯᓐᓂᒃ ᑐᑭᓯᓇᖅᓯᑎᑦᑎᔪᒪᓗᑎᒃ 

ᐅᓂᒃᑲᐅᓯᐅᔭᕆᐊᖃᖅᐸᒃᑐᓂᒃ, ᐋᖅᑭᒋᐊᖅᓯᓂᕐᒥᒃ ᐊᑐᖅᑕᐅᕙᒃᑐᑐᖃᕐᓂᒃ ᑐᓴᖅᑕᐅᔪᒃᓴᓂᒃ 

ᓴᙱᒃᑎᒋᐊᖅᑎᑦᑎᔪᒪᓂᕐᒧᓪᓗ ᐅᓂᒃᑲᐅᓯᖃᕐᓂᕐᒧᑦ ᐊᑐᖅᑕᐅᕙᒃᑐᓂᒃ. ᑖᒃᑯᐊ ᐱᓇᔪᒃᑕᐅᔪᑦ ᑲᑎᒪᔨᕋᓛᓄᑦ 

ᑐᑭᓯᕚᓪᓕᕈᑕᐅᓇᓱᒃᐳᑦ ᐱᔾᔪᑕᐅᔪᓂᒃ ᓈᒻᒪᙱᓪᓕᐅᕈᑕᐅᔪᓂᒃ ᐊᒻᒪ ᐋᖅᑭᒋᐊᕈᑕᐅᔪᓂᒃ 

ᐊᑐᓕᖅᑎᑕᐅᕙᓪᓕᐊᔪᓂᒃ. 
 

ᐱᓕᕆᕝᕕᒋᔭᐅᔪᖅ ᐋᖅᑭᒃᓱᐃᕙᓪᓕᐊᓯᒪᓕᖅᐳᖅ ᑎᑎᕋᖅᓯᒪᔪᖁᑎᒥᓂᒃ RCYO−ᑯᑦ ᖃᔅᓯᐅᓂᕆᔭᖏᓐᓄᑦ. 

ᓯᕗᓪᓕᖅᐹᖅᓯᐅᑎᖏᑦ ᓈᓴᖅᑕᐅᓯᒪᔪᑦ ᑕᑯᒃᓴᐅᑎᑦᑎᕗᑦ 375−ᐸᓗᖕᓂᒃ CIR−ᓂᒃ ᑎᑎᕋᖅᑕᐅᓯᒪᔪᓂᒃ 

PDF−ᑯᑦ ᑎᑎᕋᕆᐊᓕᒃᑯᑦ 2024-2025−ᒥ, 139−ᐸᓗᐃᑦ ᑎᑎᕋᖅᑕᐅᓪᓗᑎᒃ ᑐᓐᓂᖅᑯᑕᐅᓪᓗᑎᒃ 

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᑦ ᑎᑎᕋᕐᕕᖓᓄᑦ ᐃᕐᖐᓐᓈᖅᑕᐅᒃᑯᑦ, 30−ᒃᑲᓐᓃᓪᓗ CIR−ᑯᑦ 

ᒪᒃᐱᖅᑕᐅᓪᓗᑎᒃ Matrix−ᒥ ᒫᔾᔨ 2025−ᖑᓚᐅᖅᑎᓪᓗᒍ, 10−ᖑᓪᓗᑎᒃ ᓇᒃᓯᐅᔾᔭᐅᓪᓗᑎᒃ ᓄᑕᖅᑲᓄᑦ 

ᒪᒃᑯᒃᑐᓄᓪᓗ ᑭᒡᒐᖅᑐᖅᑎᑦ ᑎᑎᕋᕐᕕᖓᓄᑦ Matrix−ᑯᑎᒍᑦ. ᑖᒃᑯᐊ ᓯᕗᓪᓕᖅᐹᖅᓯᐅᑎᑦ ᐱᓕᕆᕝᕕᖕᒥ 

ᓈᓴᐅᑎᑦ ᓱᓕ ᐋᖅᑭᒋᐊᖅᑕᐅᓯᒪᙱᑦᑐᑦ 395-ᓄᑦ ᐅᓂᒃᑳᓕᐊᓄᑦ ᑎᑎᕋᖅᑕᐅᓚᐅᖅᑐᓄᑦ ᓄᑕᖅᑲᓄᑦ 

ᒪᒃᑯᒃᑐᓄᓪᓗ ᑭᒡᒐᖅᑐᖅᑎᑦ ᑎᑎᕋᕐᕕᖓᓂ. ᐱᓕᕆᕝᕕᒋᔭᐅᔪᖅ ᕿᒥᕐᕈᒃᑲᓐᓂᖅᐳᖅ ᐊᔾᔨᒌᙱᓐᓂᕆᔭᐅᔪᓂᒃ 

ᐅᓂᒃᑲᐅᓯᖃᕐᓂᕐᒧᑦ ᑎᑎᕋᖅᓯᒪᔪᓂᒃ, ᓇᓃᑎᑕᐅᕙᖕᓂᖏᓐᓂᒃ ᓈᓴᐃᓂᕐᒧᓪᓗ ᐊᑐᖅᑕᐅᕙᒃᑐᓂᒃ 

ᖃᐅᔨᒪᓕᕈᒪᓂᕐᒧᑦ ᐱᔾᔪᑕᐅᔪᓂᒃ ᐊᔾᔨᒌᙱᓐᓂᕆᔭᐅᔪᓄᑦ. ᒫᓐᓇᐅᓂᖓᓂ, ᕿᓚᒻᒥᐅᓗᐊᕋᔭᖅᐳᖅ 

ᐋᖅᑭᒃᓯᔭᕆᐊᒃᓴᖅ ᖃᓄᐃᑦᑑᓂᖏᓐᓂᒃ ᐱᔾᔪᑎᖏᓐᓂᒡᓘᓐᓃᑦ ᑖᒃᑯᐊ ᐊᔾᔨᒌᙱᓐᓂᐅᔪᑦ. ᐱᓕᕆᕝᕕᒋᔭᐅᔪᖅ 

ᐱᓕᕆᖃᑎᖃᕐᓂᐊᖅᐳᖅ RCYO−ᑯᓐᓂᒃ ᓇᓕᒧᒌᓕᖅᑎᑦᑎᔪᒪᓗᑎᒃ ᑖᒃᑯᓂᖓ ᒪᕐᕉᖕᓂᒃ ᖃᔅᓯᐅᓂᕆᔭᐅᔪᓂᒃ. 
 

ᑕᐃᒪᙵᑦ ᐅᓂᒃᑳᓕᐅᕐᓇᐅᓚᐅᖅᑎᓪᓗᒍ, ᑖᓐᓇ ᐱᓕᕆᕝᕕᒋᔭᐅᔪᖅ ᐱᓕᕆᐊᖃᖅᓯᒪᓕᖅᐳᖅ ᐅᑯᓂᖓ 

ᑕᒻᒪᖅᓯᒪᔪᓐᓃᖅᑎᑦᑎᓂᕐᒥᒃ. 
 



 

 

ᒫᔾᔨ 2025−ᖑᓚᐅᖅᑎᓪᓗᒍ, CIR−ᑯᑦ ᑐᓐᓂᖅᑯᑕᐅᓯᒪᓕᖅᐳᑦ Matrix−ᑯᑎᒍᑦ, ᑕᒪᓐᓇᓗ Matrix−ᒧᑦ 

ᐱᓕᕆᓂᕆᔭᐅᕙᒃᑐᖅ ᐱᔭᕆᐊᖃᖅᑎᑦᑎᕙᒃᐳᖅ ᐱᐅᓛᓂᒃ ᓇᓗᙱᑦᑎᐊᕐᓂᕐᒥᒃ ᕿᒥᕐᕈᒃᑲᓐᓂᕐᓂᕐᒥᒃ 

ᐊᖏᖅᓯᓂᕐᒥᒡᓗ ᑕᒪᐃᓐᓂᑦᑎᐊᖅ ᐅᓂᒃᑲᐅᓯᕐᓂᒃ ᓇᒃᓯᐅᔾᔭᐅᓚᐅᙱᓐᓂᖏᓐᓂᒃ ᑐᑭᒧᐊᖅᑎᑦᑎᔨᒋᔭᐅᔪᒧᑦ 

RCYO−ᒧᓪᓘᓐᓃᑦ. ᑕᒪᓐᓇ ᓴᖅᑭᑎᑦᑎᓚᐅᖅᐳᖅ ᖄᒃᑲᓐᓂᐊᒍᑦ ᑐᖅᑲᖅᑕᕐᕕᖕᒥ ᐱᓕᕆᐊᖑᔭᕆᐊᓕᖕᓂᒃ 

ᓈᒻᒪᒃᓯᓕᕈᑕᐅᓪᓗᓂ ᐊᕕᒃᓯᒪᓂᕐᒥ ᑲᒪᔨᐅᓂᕐᒧᑦ ᑲᔪᓯᓂᕆᔭᐅᕙᒃᑐᒧᑦ. ᐱᐅᓛᓂᒃ 

ᓇᓗᙱᑦᑎᐊᖅᑎᑦᑎᕙᖕᓂᕐᒧᑦ ᒫᓐᓇ ᐱᒋᐊᖅᑎᑦᑎᕙᒃᑭᕗᑦ ᖃᐅᔨᓴᖅᓯᒃᑲᓐᓂᕐᓂᕐᒥᒃ ᑕᐃᒪᐃᑦᑕᕆᐊᖃᕌᖓᒥᒃ 

ᓇᐅᑦᑎᖅᓱᖅᓯᒃᑲᓐᓂᖅᐸᒃᖢᑎᒡᓗ ᑕᒪᐃᓐᓄᑦ ᐅᓂᒃᑲᐅᓯᕐᓄᑦ, ᐃᓚᒋᔭᐅᓪᓗᓂ ᑭᒃᑯᑦ ᐱᔭᕇᖅᓯᓚᐅᕐᒪᖔᑕ, 

Matrix−ᒧᑦ ᐱᔾᔪᑕᐅᔪᒧᑦ ᑎᑎᕋᕆᐊᓕᖕᒧᑦ ᓇᓗᓇᐃᒃᑯᑕᖅ, ᓇᓃᑎᑕᐅᓂᖏᑦ ᓇᓗᓇᐃᖅᑕᐅᓂᖏᑦ (1−ᒥᑦ 

4−ᒧᑦ), ᖃᐅᔨᓴᖅᑕᐅᒃᑲᓐᓂᕆᐊᖃᓚᐅᕐᒪᖔᑦ, ᑕᒪᓐᓇᓗ ᖃᐅᔨᓴᖅᓯᒃᑲᓐᓂᕐᓂᖅ ᐱᐊᓂᒃᑕᐅᓚᐅᕐᒪᖔᑦ 

ᐊᖏᖅᑕᐅᓚᐅᕐᒪᖔᓪᓗ. ᐅᓂᒃᑳᒥᒃ ᓇᒃᓯᐅᔾᔭᐅᔪᖃᖅᐸᑦ ᑖᔅᓱᒪ ᐱᓕᕆᐊᖑᔫᑉ ᓯᓚᑖᒍᑦ, ᓲᕐᓗ RCYO−ᑯᑦ 

ᐱᓕᕆᕝᕕᖕᒧᑦ ᖃᐅᔨᑎᓚᐅᖅᑕᖓᑦ ᐋᒡᒌᓯ 2025−ᒥ, ᐱᓕᕆᕝᕕᒋᔭᐅᔪᖅ ᑎᓕᓯᓯᒪᕗᖅ ᑕᒪᓐᓇ 

ᑐᓐᓂᖅᑯᑕᐅᒃᑲᓐᓂᖁᔭᐅᓪᓗᓂ ᐱᐅᓂᖏᓐᓄᑦ ᓇᓗᙱᑦᑎᐊᖅᑎᑦᑎᔨᒃᑯᑎᒍᑦ. 
 

ᓯᑎᐱᕆ 2026−ᒥ, ᑭᐅᔪᒪᓪᓗᒋᑦ ᐃᓱᒫᓘᑕᐅᔪᑦ ᓴᖅᑭᑕᐅᔪᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᑦ 

ᐊᓪᓚᕝᕕᒃᑯᑦ, ᖃᑕᙳᑎᒌᓄᑦ ᖃᓄᐃᙱᑦᑎᐊᖅᑐᓕᕆᔨᑦ ᐋᖅᑭᒋᐊᖅᓯᕙᓪᓕᐊᓕᓚᐅᖅᐳᑦ ᒪᓕᒃᑕᐅᕙᒃᑐᖅ 

506, ᐱᓕᕆᔾᔪᑎ 506a ᐊᒻᒪ CIR ᑕᑕᑎᕆᐊᓕᒃ. ᐅᔾᔨᕐᓇᓛᖑᔪᖅ ᐊᔾᔨᒌᙱᓐᓂᐅᔪᖅ 

ᓇᓗᓇᐃᖅᑕᐅᓚᐅᖅᐳᖅ ᐃᓱᒫᓘᑕᐅᔪᖅ ᐅᐸᖃᑦᑕᙱᓐᓂᖅ ᓄᖅᑲᖓᙱᖦᖢᓂ. ᑖᒃᑯᐊ 

ᓇᓗᓇᐃᖅᑕᐅᓯᒪᒐᔪᒃᑐᑦ ᓇᓃᓐᓂᖓ 4, ᐊᑐᒐᒃᓴᖅ 506a ᒪᓕᒃᖢᒍ ᖃᐅᔨᒃᑲᐃᔭᕆᐊᖃᖅᖢᓂ ᑕᒪᐃᓐᓂᒃ 

ᑐᑭᒧᐊᒃᑎᑦᑎᔨᒥᑦ ᑭᒡᒐᖅᑐᐃᔨᓪᓗ ᑎᑎᕋᕐᕕᖓᓂ, ᑭᓯᐊᓂ ᐅᐸᙱᓐᓂᐅᔪᑦ 48 ᐃᑲᕐᕋᑦ ᑐᖔᓂ 

ᓇᓗᓇᐃᖅᑕᐅᓯᒪᕗᑦ ᓯᓚᑖᓃᓐᓂᖏᓐᓂᒃ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᑦ ᐊᓪᓚᕝᕕᐊᑕ 

ᐅᓂᒃᑳᓕᐅᕐᓂᕐᒧᑦ ᐱᓕᕆᐊᒃᓴᖏᓐᓂᒃ. 
 

ᐋᖅᑭᒋᐊᖅᑕᐅᓯᒪᔪᑦ ᑎᑎᖅᑲᑦ ᓇᓗᓇᙱᓐᓂᖅᓴᐅᓂᐊᖅᑐᑦ ᐊᔾᔨᒌᙱᓐᓂᖏᓐᓂᒃ ᐱᓕᕆᕝᕕᐅᑉ ᐃᓗᐊᓂ 

ᓇᓃᓐᓂᖏᑦ 1−ᒥᑦ 4−ᒧᑦ ᓇᓗᓇᐃᖅᑕᐅᓂᖏᑦ ᐊᒻᒪ ᐅᓂᒃᑳᓕᐅᕆᐊᖃᕐᓂᕐᒧᑦ ᐊᑐᖅᑕᐅᔭᕆᐊᓖᑦ 

ᑐᕌᖓᔪᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᑦ ᐊᓪᓚᕝᕕᐊᓂ. ᑖᓐᓇ ᐃᑲᔪᕐᓂᐊᖅᑐᖅ ᐃᖅᑲᓇᐃᔭᖅᑎᓂᑦ 

ᓇᓗᓇᐃᖅᓯᓂᕐᒥᑦ ᓇᓕᐊᒃ ᖃᓄᐃᓐᓂᐅᔪᑦ ᖃᐅᔨᒃᑲᖅᑕᐅᒋᐊᖃᕐᒪᖔᑕ ᑐᑭᒧᐊᑦᑎᑦᑎᔨᒧᑦ, ᓇᓕᐊᒡᓗ 

ᖃᐅᔨᒃᑲᖅᑕᐅᒋᐊᖃᕐᒪᖔᑕ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᖅᑎᐅᑉ ᐊᓪᓚᕝᕕᖓᓄᑦ, ᓇᓕᐊᓪᓗ 

ᑎᑎᕋᖅᑕᐅᒋᐊᖃᕐᒪᖔᑕ ᐃᓗᐊᓂ ᐱᓕᕆᐊᓄᑦ ᐊᐅᓚᑦᑎᓂᕐᒧᑦ ᑲᒪᒋᔭᖃᕐᓂᕐᒥᓪᓗ. 
 

ᐱᓕᕆᕝᕕᒋᔭᐅᔪᖅ ᑲᑎᖃᑎᖃᖅᓯᒪᕗᖅ ᑭᒡᒐᖅᑐᐃᔨᒥᒃ ᐅᖃᐅᓯᖃᕈᒪᓪᓗᑎᒃ ᐅᓂᒃᑲᐅᓯᕐᓂᒃ ᑎᑎᕋᕐᕕᖓᑕ 

ᐱᔭᒃᓴᕆᔭᖏᑕ ᓯᓚᑖᓃᑦᑐᓂᒃ. ᐋᖅᑭᒋᐊᖅᓯᒪᔪᖅ ᑎᑎᕋᖅᑕᐅᒋᐊᕐᖓᖅᑐᖅ ᓂᕆᐅᒋᔭᐅᔪᖅ ᓄᕕᐱᕆ 2026 

ᐱᒋᐊᓕᓵᖅᑎᓪᓗᒍ, ᑭᖑᓂᐊᒍᑦ ᐱᓕᕆᕝᕕᒃ ᑲᑎᖃᑎᖃᒃᑲᓐᓂᓛᖅᑐᖅ ᑭᒡᒐᖅᑐᐃᔨᒥᑦ ᕿᒥᕐᕈᓗᑎᒃ 

ᐊᓯᔾᔨᖅᑕᐅᔪᒪᔪᓂᑦ ᓇᓗᓇᐃᖅᓯᓗᑎᒡᓗ ᒪᓕᖕᓂᖏᓐᓂᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᐅᑉ 

ᑎᑎᕋᕐᕕᐊᑕ ᐅᓂᒃᑳᓕᐅᕆᐊᖃᖅᑕᖏᓐᓂᑦ. ᑐᕌᕆᔭᐅᔪᖅ ᓇᓗᙱᑦᑎᐊᕈᒪᓂᐅᕗᖅ ᑕᒪᒃᑯᐊ 

ᖃᓄᐃᓐᓂᕆᔭᐅᔪᑦ ᖃᐅᔨᒃᑲᖅᑕᐅᔭᕆᐊᓖᑦ ᐊᔾᔨᒌᒡᔫᒥᔪᒥᒃ ᓇᓗᓇᐃᖅᑕᐅᕙᒃᑲᓗᐊᕐᒪᖔᑕ 



 

 

ᐅᓂᒃᑲᐅᓯᐅᕙᒡᓗᑎᒡᓗ, ᑕᐃᒪᐃᓕᐅᕐᓂᕐᒥᓂᓗ ᐊᑐᖅᑎᑦᑎᑦᑕᐃᓕᒪᓗᑎᒃ ᑕᐃᒪᐃᑦᑕᕆᐊᖃᙱᑦᑐᓂᒃ 

ᑐᓐᓂᖅᑯᑕᐅᔪᓂᒃ ᖃᓄᐃᓐᓂᕆᔭᐅᔪᓂᒃ ᓯᓚᑖᓃᑦᑐᓂᒃ RCYO−ᑯᑦ ᐱᔭᒃᓴᕆᔭᖏᓐᓂᒃ. 
 

ᐃᓚᒋᓪᓗᓂᐅᒃ ᑲᔪᓰᓐᓇᖅᑐᑦ ᐱᐅᓂᖏᓐᓂᒃ−ᓇᓗᙱᑦᑎᐊᕐᓂᕐᒧᑦ ᐱᓕᕆᐊᖑᕙᒃᑐᑦ, ᑖᓐᓇ ᐱᓕᕆᕝᕕᒋᔭᐅᔪᖅ 

ᓴᙱᒃᑎᒋᐊᖅᑎᑦᑎᓂᐊᕆᕗᖅ ᕿᒥᕐᕈᒃᑲᓐᓂᕐᓂᕐᒥᒃ ᐊᑐᕈᓐᓇᖅᑎᑦᑎᓂᕐᒥᒡᓗ 

ᐱᒻᒪᕆᐊᓗᖕᓂᒃ−ᖃᓄᐃᓐᓂᕆᔭᐅᔪᓂᒃ ᐅᓂᒃᑲᐅᓯᖃᕐᓂᕐᒥᒃ ᑎᑎᕋᖅᓯᒪᔪᓂᒃ ᓇᓗᓇᐃᖅᓯᔪᒪᓂᕐᒧᑦ 

ᓇᓗᓇᐃᒃᑯᑕᕐᓂᒃ ᐊᔾᔨᒌᙱᓐᓂᕆᔭᐅᔪᓂᒃ, ᓇᓗᓇᐃᖅᓯᓪᓚᕆᒡᓗᑎᒃ ᐅᓂᒃᑲᐅᓯᖃᕐᓂᕐᒧᑦ ᓇᓃᑎᑕᐅᓂᖏᓐᓂᒃ 

ᐱᐅᓯᒋᐊᖅᑎᑦᑎᔪᒪᓂᕐᒧᓪᓗ ᑕᒻᒪᖅᑕᖅᓯᒪᙱᓐᓂᖏᓐᓂᒃ ᑐᓴᖅᑕᐅᔪᒃᓴᑦ ᐱᑎᑕᐅᔪᑦ RCYO−ᑯᓐᓄᑦ. ᑖᒃᑯᐊ 

ᐱᐅᓯᕚᓪᓕᖅᑎᑕᐅᔪᑦ ᐃᑲᔫᑕᐅᓂᐊᖅᐳᑦ ᐊᔾᔨᒌᒡᔫᒥᔪᓂᒃ ᐅᓂᒃᑳᓕᐅᕐᓂᕐᒧᑦ ᐱᓕᕆᔾᔪᓯᕐᓂᒃ, 

ᓵᑕᐅᔪᓐᓇᕐᓂᖅᓴᐅᓕᕐᓗᑎᒃ ᐊᒻᒪ ᓇᓗᓇᐃᖅᓯᑦᑎᐊᕐᓂᖅᓴᐅᓗᑎᒃ ᑕᑎᒋᔭᐅᔪᓐᓇᕐᓂᖏᓐᓂᒃ ᐱᕐᔪᐊᖑᓪᓗᑎᒃ 

ᖃᓄᐃᑦᑐᖃᖅᑎᓪᓗᒍ ᑐᑭᓯᒋᐊᒐᒃᓴᑦ ᐊᑐᖅᑕᐅᓲᑦ ᐱᓕᕆᕝᕕᖕᒥ ᐱᓕᕆᐊᖑᙱᑦᑐᓂᒃ ᐊᒻᒪ 

ᐃᓱᒪᓕᐅᕈᑕᐅᓲᓂᒃ. 
 

6.6 ᐱᐊᓂᒃᓯᒪᑦᑎᐊᕐᓂᖓ ᓄᑖᙳᕆᐊᖅᓯᒪᔪᑦ ᐊᑐᖅᑕᐅᔭᕆᐊᓖᑦ ᐱᓕᕆᔾᔪᓰᓪᓗ ᒪᒃᐱᖅᑐᒐᖅ 
 

ᐃᓄᓕᕆᔨᒃᑯᑦ ᐋᖅᑭᒋᐊᖅᓯᔪᒪᕗᑦ ᐅᖃᐅᓯᐅᓯᒪᔪᒥᑦ ᓄᑖᙳᕆᐊᖅᓯᒪᔪᑦ ᐊᑐᖅᑕᐅᔭᕆᐊᓖᑦ ᐊᒻᒪ ᐱᓕᕆᔾᔪᓰᑦ 

ᐅᖃᓕᒫᒐᖅ ᐅᖃᐅᓯᐅᓚᐅᖅᑐᖅ ᒥᓂᔅᑕᒧᑦ ᒪᓕᒐᓕᐅᕐᕕᖕᒥ ᒪᐃ 2026−ᒥ ᐱᐊᓂᒃᓯᒪᓚᐅᙱᒻᒪᑦ ᓲᖃᐃᒻᒪ 

ᒪᓕᒐᒃᓴᑦ ᐱᔾᔪᑎᓖᑦ ᓄᑕᖅᑲᓂᒃ ᑲᒪᒋᔭᐅᔪᓂᒃ ᐊᒻᒪ ᑎᒍᐊᙳᐊᕆᔭᐅᔪᓂᒃ ᐱᑕᖃᓚᐅᙱᓐᓂᖏᓐᓄᑦ. 

ᓄᑖᙳᕆᐊᖅᓯᒪᔪᖅ ᐅᖃᓕᒫᒐᖅ ᐊᖏᖅᑕᐅᓚᐅᖅᐳᖅ ᓄᑕᖅᑲᓄᑦ ᖃᑕᙳᑎᒌᓄᓪᓗ ᐱᔨᑦᑎᕋᖅᑎᑦ 

ᑐᑭᒧᐊᒃᑎᑦᑎᔨᖓᓄᑦ ᒫᔾᔨ 2026−ᒥ ᐃᓚᖃᖅᖢᓂᓗ ᒪᓕᒋᐊᓕᖕᓂᒃ ᐊᐅᓚᑦᑎᔾᔪᑕᐅᔪᓂᒃ ᑕᒪᐃᓐᓂᒃ 

ᐱᓕᕆᐊᖑᔪᓂᒃ. 
 

ᓄᑕᖅᑲᑦ ᒪᒃᑯᒃᑐᓪᓗ ᑲᒪᒋᔭᐅᔪᑦ ᐅᖃᐅᓯᐅᓪᓗᐊᑕᖅᐳᑦ ᐊᒡᒍᖅᓯᒪᓂᓕᒃ 500−ᒥ, ᐱᓕᕆᐊᒃᓴᓂᒃ 

ᐊᐅᓚᑦᑎᓂᖅ, ᐃᓗᓕᖃᖅᖢᓂ 11−ᓂᒃ ᓄᑖᙳᕆᐊᖅᓯᒪᔪᓂᒃ ᒪᓕᒃᑕᐅᕙᒃᑐᓂᒃ ᐊᐅᓚᑦᑎᔾᔪᑕᐅᔪᓂᒃ 

ᐱᔨᑦᑎᕋᐅᑎᓂᒃ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑲᒪᒋᔭᐅᔪᓄᑦ ᑐᑭᒧᐊᒃᑎᑦᑎᔨᒧᑦ. ᑖᒃᑯᐊ ᐃᓚᖃᖅᐳᑦ 

ᒪᓕᒃᑕᐅᕙᒃᑐᒥᒃ 502−ᒥᒃ, ᒥᑭᓛᒥᒃ ᐊᒃᑐᖅᓯᔪᓐᓇᕐᓂᕐᒥᒃ; ᒪᓕᒃᑕᐅᕙᒃᑐᖅ 503, ᐊᑐᕈᓐᓇᕐᓂᕐᒧᑦ ᐸᕐᓇᐃᓂᖅ; 

ᒪᓕᒃᑕᐅᕙᒃᑐᖅ 506, ᐱᕐᕈᓗᐊᕿᔪᖃᖅᑎᓪᓗᒍ/ᐱᒻᒪᕆᐊᓗᖕᒥᒃ ᖃᓄᐃᓕᔪᖃᖅᑎᓪᓗᒍ ᐅᓂᒃᑲᐅᓯᖃᕐᓂᖅ 

(ᑕᒪᓐᓇᓗ ᐃᓚᖃᓕᖅᖢᓂ AWOL ᐃᒻᒥᓃᖅᑐᖃᖅᑎᓪᓗᒍᓗ ᒪᓕᒃᑕᐅᔭᕆᐊᖃᖅᐸᒃᑐᓂᒃ); ᒪᓕᒃᑕᐅᕙᒃᑐᖅ 

509, ᓄᒃᑕᕐᓂᕐᒧᑦ ᒪᓕᒃᑕᐅᕙᓪᓕᐊᕙᒃᑐᑦ ᐱᔪᓐᓇᖅᑎᑕᐅᓂᕆᔭᐅᔪᓪᓗ; ᐊᒻᒪᓗ ᒪᓕᒃᑕᐅᕙᒃᑐᖅ 511, 

ᐃᓗᐊᖅᓴᖅᑕᐅᓂᕐᒧᑦ ᑭᒍᑎᓕᕆᔭᐅᓂᕐᒧᓪᓗ ᑲᒪᒋᔭᐅᕙᖕᓂᖏᓐᓄᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ 

ᑲᒪᒋᔭᐅᕙᒃᑐᓄᑦ. ᐊᒡᒍᖅᓯᒪᓂᓕᒃ 100 ᐃᓚᓕᐅᔾᔨᓯᒪᖕᒥᔪᖅ ᒪᓕᒃᑕᐅᔪᒃᓴᖅ 119−ᒥᑦ, ᐱᔪᓐᓇᐅᑎᖏᑦ 

ᓄᑕᖅᑲᑦ ᒪᒃᑯᒃᑐᓪᓗ ᐸᖅᑭᔭᐅᔪᑦ, ᐃᓗᐊᓃᓚᐅᙱᑦᑐᖅ ᓯᕗᓪᓕᕐᒥᑦ ᒪᓕᒐᒃᓴᒥᑦ. 
 

ᑎᒍᐊᙳᐊᖃᕐᓂᖅ ᐊᒻᒪ ᐃᓂᑖᖅᑎᑦᑎᓂᖅ ᐅᖃᐅᓯᐅᓪᓗᐊᑕᖅᐳᑦ ᐊᒡᒍᖅᓯᒪᓂᓕᒃ 600-ᒥ, ᐃᓂᑖᖅᑎᑦᑎᓂᖅ 

ᐊᒻᒪ ᓇᔪᐃᓐᓇᕐᓂᐊᓕᕐᓂᕐᒧᑦ ᐸᕐᓇᐃᓂᖅ, ᐃᓗᓕᖃᖅᑐᖅ 13-ᓂᒃ ᒪᓕᒃᑕᐅᔭᕆᐊᓕᖕᓂᒃ, ᐃᓚᐅᓪᓗᑎᒃ 8-



 

 

ᖑᔪᑦ ᓄᑖᑦ ᒪᓕᒃᑕᐅᔪᒃᓴᑦ. ᑖᒃᑯᐊ ᐃᓚᖃᖅᑐᑦ ᒪᓕᒐᒃᓴᖅ 603, ᐊᖏᖅᑕᐅᓂᖏᑦ ᑎᒍᐊᙳᐊᖃᖅᐸᒃᑐᑦ; 

ᒪᓕᒐᒃᓴᖅ 604, ᐊᖏᖅᑕᐅᓂᖏᑦ ᑐᖅᖢᕋᖅᑐᖅ/ᐃᓚᒌᑦ ᐃᓂᑖᖅᑎᑕᐅᓂᖏᑦ; ᒪᓕᒐᒃᓴᖅ 605, ᓄᑖᑦ 

ᐃᓂᑖᖅᑎᑕᐅᔪᑦ ᐊᒻᒪ ᐊᓯᔾᔨᖅᑕᐅᔪᑦ ᐃᓂᑖᖅᑎᑕᐅᔪᑦ; ᒪᓕᒐᒃᓴᖅ 611, ᐊᕐᕌᒍᑕᒫᑦ ᑎᒍᐊᙳᐊᖃᖅᑏᑦ 

ᕿᒥᕐᕈᔭᐅᓂᖏᑦ; ᒪᓕᒐᒃᓴᖅ 614, ᑲᒪᒋᔭᐅᑦᑎᐊᕐᓂᖏᑦ ᕿᒥᕐᕈᔭᐅᓂᖏᑦ; ᐊᒻᒪ ᒪᓕᒐᒃᓴᖅ 615, 

ᑎᒍᐊᙳᐊᖃᖅᑏᑦ ᒪᑐᔭᐅᓂᖏᑦ. ᑖᓐᓇ ᑎᑎᕋᖅᓯᒪᓂᖓ ᐃᑲᔪᖅᑐᖅᑕᐅᕗᖅ ᐊᒃᑐᐊᓂᓕᖕᓂᒃ 

ᑎᑎᕋᕆᐊᓕᖕᓂᒃ ᐱᓕᕆᔾᔪᑕᐅᕙᒃᑐᓂᒡᓗ, ᐃᓚᒋᔭᐅᓪᓗᓂ ᑎᒍᐊᙳᐊᖃᖅᐸᖕᓂᕐᒧᑦ ᐱᓇᔫᑎᒋᔭᐅᔪᖅ, 

ᐊᖏᕐᕋᕆᔭᐅᔪᒥᒃ ᖃᐅᔨᓴᖅᓯᓂᖅ, ᑎᒍᐊᙳᐊᖃᖅᐸᖕᓂᕐᒧᑦ ᐊᖏᖃᑎᒌᒍᑕᐅᓯᒪᔪᖅ ᐊᕐᕌᒍᑕᒫᓪᓗ 

ᕿᒥᕐᕈᒃᑲᓐᓂᕐᓂᕐᒧᑦ ᑎᑎᕋᕆᐊᓖᑦ. 
 

ᐋᖅᑭᒋᐊᖅᑕᐅᓂᖓ ᐅᖃᓕᒫᒐᐅᑉ ᐊᓯᔾᔨᖅᓯᓚᐅᖅᐳᖅ ᖃᔅᓯᑲᓪᓚᖕᓂᒃ ᐊᒡᒍᖅᓯᒪᓂᖏᑕ ᑕᐃᒎᓯᖏᓐᓂᒃ ᐊᒻᒪ 

ᓈᓴᐅᑎᖏᓐᓂᒃ. ᐃᓚᖏᑦ ᐃᓗᓕᖏᑦ ᐃᒻᒥᒃᑰᖓᖅᑰᔨᔪᑦ ᒪᓕᒃᑕᐅᕙᒃᑐᑦ ᑭᖑᓂᑦᑎᓐᓂ ᒪᓕᒃᑕᐅᔪᒃᓴᓂ 

ᐃᓚᓕᐅᔾᔭᐅᓚᐅᖅᐳᑦ ᓄᑖᙳᕆᐊᖅᓯᒪᔪᓄᑦ ᒪᓕᒃᑕᐅᕙᒃᑐᓄᑦ, ᐅᖓᕙᕆᐊᖅᑕᐅᓪᓗᑎᒃ ᐅᑕᖅᑭᔪᑦ 

ᐊᒃᑐᐊᓂᓕᖕᓄᑦ ᐱᓕᕆᔾᔪᓯᕐᓄᑦ, ᐅᕝᕙᓘᓐᓃᑦ ᐊᑐᕈᓐᓃᖅᑎᑕᐅᓪᓗᑎᒃ ᐱᓕᕆᔾᔪᓰᑦ 

ᓄᖅᑲᖅᑎᑕᐅᓚᐅᖅᑎᓪᓗᒋᑦ. ᐊᔾᔨᒌᙱᓐᓂᖏᑦ ᑐᙵᕕᖃᑐᐃᓐᓇᖅᑐᑦ ᑭᖑᓂᑦᑎᓐᓂ ᑎᑎᕋᖅᓯᒪᓂᖏᑕ 

ᑕᐃᒎᓯᖏᓐᓂᒃ ᐅᕝᕙᓘᓐᓃᑦ ᓈᓴᐅᓯᖅᓱᖅᑕᐅᓂᖏᓐᓂᒃ ᑕᐃᒪᐃᓐᓂᖓᓄᑦ ᑕᑯᑎᑦᑎᑐᐃᓐᓇᕆᐊᖃᖅᐳᖅ 

ᐃᓗᓕᖏᑦ ᐱᑕᖃᙱᓐᓂᖏᓐᓂᒃ ᐋᖅᑭᒃᓱᖅᑕᐅᒃᑲᓐᓂᖅᓯᒪᒐᓗᐊᖅᑎᓪᓗᒋᑦ. 
 

ᑕᐃᒪᐃᓐᓂᖓᓄᑦ, ᐱᓕᕆᕝᕕᒋᔭᐅᔫᑉ ᐃᓂᒋᔭᖓ ᒥᓂᔅᑕᐅᑉ ᒪᐃ 2026−ᒥ ᐅᖃᐅᓯᕆᓚᐅᖅᑕᖓ ᑖᓐᓇ 

ᓄᑖᙳᕆᐊᖅᓯᒪᔪᖅ ᒪᒃᐱᖅᑐᒐᖅ ᐱᔭᕇᖅᑕᐅᓯᒪᓕᕐᓂᖓᓂᒃ ᑕᒻᒪᖅᑕᖅᓯᒪᙱᖦᖢᓂ. ᑕᒪᓐᓇ ᐃᒪᓐᓇ 

ᑐᑭᖃᙱᓚᖅ, ᑕᒪᒃᑯᐊ ᐊᑐᖅᑕᐅᕙᒃᑐᑦ ᐱᕙᓪᓕᐊᑎᑕᐅᓂᖏᑦ ᐃᓱᓕᓯᒪᓕᕐᓂᖏᓐᓂᒃ; ᑖᓐᓇ 

ᐱᓕᕆᕝᕕᒋᔭᐅᔪᖅ ᑲᔪᓰᓐᓇᕐᓂᐊᖅᐳᖅ ᐋᖅᑭᒃᓱᐃᕙᓪᓕᐊᓂᕐᒥᒃ ᐃᓛᒃᑰᖅᑐᓂᒃ ᐊᑐᖅᑕᐅᕙᒃᑐᓂᒃ 

ᐃᑲᔪᖅᑐᐃᔪᓂᒡᓗ ᐱᓕᕆᔾᔪᑕᐅᕙᒃᑐᓂᒃ ᑕᒪᒃᑯᐊ ᐊᑐᖅᑕᐅᕙᒃᑐᑦ, ᐱᖁᔭᐃᑦ 

ᐱᐅᓂᖏᓐᓄᓪᓗ−ᓇᓗᙱᑦᑎᐊᕐᓂᕐᒧᑦ ᖃᐅᔨᔭᐅᔪᑦ ᐊᓯᔾᔨᖅᐸᓪᓕᐊᑎᓪᓗᒋᑦ. 
 

7. ᐱᓕᕆᖃᑎᖃᕐᓂᖅᓴᐅᓂᖅ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᑦ ᐊᓪᓚᕝᕕᐊᓂ 
 

ᐱᓕᕆᕝᕕᒃ ᐱᐊᓂᒍᒪᔪᑦ ᑭᐅᔾᔪᑎᒥᓂᒃ ᑭᒡᒐᖅᑐᐃᔨᐅᑉ ᐅᖃᐅᓯᕆᓚᐅᖅᑕᖏᓐᓄᑦ ᓇᓗᓇᐃᖅᓯᓗᑎᒃ 

ᐊᖏᖃᑎᒌᒍᑕᐅᔪᒥᒃ. 
 

ᐃᒻᒥᒃᑰᖅᑐᑦ ᑭᒡᒐᖅᑐᐃᓂᖅ ᑲᒪᒋᔭᖃᕐᓂᕐᓗ ᐱᒻᒪᕆᐅᔪᑦ ᐃᓗᓕᖏᑦ ᐊᐅᓚᓂᖓᓄᑦ ᓄᑕᖅᑲᓄᑦ 

ᖃᑕᙳᑎᒌᓄᓪᓗ ᐱᔨᑦᑎᕋᐅᑎᓄᑦ ᐊᑐᖃᑦᑕᖅᑐᓄᑦ. RCYO−ᑯᑦ ᐃᓱᒫᓘᑎᒥᓂᒃ ᓴᖅᑭᑦᑎᔪᓐᓇᕆᐊᖃᖅᐳᑦ, 

ᐱᓇᔪᒍᓐᓇᕐᓗᑎᒃ ᐱᓕᕆᕝᕕᖕᒥ ᐱᓕᕆᔾᔪᓯᕐᓂᒃ ᐱᖁᔨᕗᖔᓕᐅᕈᓐᓇᕐᓗᑎᒡᓗ ᐱᓕᕆᕝᕕᖕᒧᑦ 

ᐸᒡᕕᓵᖅᑕᐅᙱᓪᓗᑎᒃ. 
 



 

 

ᐊᑕᐅᑦᑎᒃᑰᖃᑎᖃᕐᓗᓂ, ᑖᓐᓇ ᐱᓕᕆᕝᕕᒋᔭᐅᔪᖅ ᐱᔭᒃᓴᖃᖅᐳᖅ ᖃᐅᔨᓴᖅᓯᓂᕐᒥᒃ ᖃᐅᔨᔭᐅᕙᓪᓕᐊᔪᓂᒃ 

ᖃᓄᐃᓕᐅᖁᔭᐅᓯᒪᔪᓂᒡᓗ ᐱᔾᔪᑎᖃᖅᖢᑎᒃ ᐱᖁᔭᕐᓂᒃ, ᖃᐅᔨᔾᔪᑕᐅᓯᒪᔪᓂᒃ, ᐱᓕᕆᔨᓪᓚᕆᐅᓂᕐᒧᑦ 

ᑲᒪᒋᔭᒃᓴᕆᔭᐅᔪᓂᒃ ᓱᓕᔪᓂᒡᓗ ᐃᓛᒃᑰᖅᑐᓄᑦ ᐱᔾᔪᑕᐅᔪᓄᑦ. ᑕᐃᒪᐃᓐᓂᖓᓄᑦ ᖃᑯᑎᒃᑯᑦ ᐱᓕᕆᕝᕕᒃ 

ᑭᒡᒐᖅᑐᐃᔨᓗ ᐊᔾᔨᒌᙱᑦᑑᑎᓂᒃ ᑐᑭᑖᕈᑎᖃᖃᑦᑕᕐᓂᐊᖅᐳᑦ. 
 

ᑕᐃᒪᐃᑦᑐᑦ ᐊᖏᖃᑎᒌᙱᓐᓂᐅᔪᑦ ᓇᖕᒥᓂᖅ ᑐᑭᓯᔭᐅᔭᕆᐊᖃᙱᓚᑦ ᐱᔪᒪᙱᓐᓂᕐᒥᒃ ᑲᒪᑦᑎᐊᙱᓐᓂᕐᒥᒃ. 
 

ᑎᑭᑕᐅᓇᓱᐊᖅᑐᖅ ᐱᓕᕆᔨᒻᒪᕆᐅᓗᓂ ᐱᓕᕆᖃᑎᒌᒋᐊᖃᖅᐳᖅ ᐃᓱᒫᓘᑕᐅᔪᑦ ᓴᖅᑭᑕᐅᑲᐅᑎᒋᔪᓐᓇᕐᓗᑎᒃ, 

ᑐᑭᓯᒋᐊᒐᒃᓴᑦ ᑕᐅᖅᓰᖃᑦᑕᐅᑎᔪᓐᓇᕐᓗᑎᒃ ᐊᑑᑎᖃᑦᑎᐊᖅᑐᒃᑯᑦ, ᐊᔾᔨᒌᙱᓐᓂᖏᑦ 

ᓇᓗᓇᐃᖅᑕᐅᑦᑎᐊᕐᓗᑎᒃ, ᐊᒻᒪ ᑕᒪᕐᒥᒃ ᑲᑐᔾᔨᖃᑎᒌᑦ ᐊᑐᕈᓐᓇᕐᓗᑎᒃ ᒪᓕᒐᖅᑎᒍᑦ ᑲᒪᒋᔭᒃᓴᖏᓐᓂᒃ 

ᑲᒪᒋᔭᖃᐃᓐᓇᕐᓗᑎᒃ ᓄᑕᖅᑲᓂᒃ, ᒪᒃᑯᒃᑐᓂᒃ ᐊᒻᒪ ᖃᑕᙳᑎᒌᓂᒃ. 
 

ᐱᓕᕆᕝᕕᒃ ᐊᖏᖅᓯᒪᐃᓐᓇᖅᐳᖅ ᑎᑭᐅᑎᓂᕐᒥ ᐆᒥᖓ. 
 

ᐃᓱᓕᓐᓂᖓ 
 

ᐱᓕᕆᕕᐅᔪᖅ ᖁᔭᓕᕗᖅ ᑲᑎᒪᔨᕋᓛᑦ ᕿᒥᕐᕈᑦᑎᐊᓚᐅᕐᓂᖏᓐᓂᒃ ᐊᒻᒪᓗ ᐱᕕᖃᖅᑎᑦᑎᓪᓗᑎᒃ 

ᑐᑭᓯᒋᐊᕈᑎᒃᓴᒃᑲᓐᓂᕐᓂᒃ ᑕᖅᑲᒃᑯᓄᖓ ᐊᑐᖅᑕᐅᖏᓐᓇᕐᓂᐊᓕᖅᑐᓂᒃ. 
 

ᐅᖃᐅᓯᐅᓚᐅᖅᑎᓪᓗᒍ ᓈᓚᖕᓂᖃᖅᑎᓪᓗᒋᑦ, ᐱᓕᕆᕝᕕᒃ ᐅᖃᙱᑦᑐᑦ ᐃᓱᒫᓘᑕᐅᔪᓕᒫᑦ ᓇᓗᓇᐃᖅᑕᐅᔪᑦ 

ᑭᒡᒐᖅᑐᐃᔨᒧᑦ ᐋᖅᑭᒃᑕᐅᓯᒪᓂᖏᓐᓂᒃ. ᓱᓕ ᐊᖏᔪᑲᓪᓚᖕᒥᒃ ᐱᓕᕆᐊᒃᓴᖅᑕᖃᖅᐳᖅ. 
 

ᑐᓂᓯᕗᒍᑦ ᓈᒻᒪᙱᓕᐅᕈᑎᑦ ᓇᓗᓇᖅᓯᑎᑦᑎᓪᓗᐊᙱᓚᑦ ᐱᕙᓪᓕᐊᓂᕆᔭᐅᔪᒥᒃ, 

ᐊᖏᖃᑎᒌᙱᓐᓂᕆᔭᐅᔪᓪᓗ ᐱᔾᔪᑎᖃᕐᓗᑎᒃ ᐃᓛᒃᑰᖅᑐᓂᒃ ᖃᐅᔨᔭᐅᔪᓂᒃ ᑐᑭᓕᐅᖅᑕᐅᓂᖏᓐᓂᒡᓘᓐᓃᑦ 

ᐊᒃᑐᐊᓂᓕᖕᓂᒃ ᒪᓕᒐᖅᑎᒍᑦ ᐱᓕᕆᐊᒃᓴᕆᔭᐅᔪᓂᒃ ᓇᓗᓇᖅᓯᑎᑦᑎᓪᓗᐊᙱᓚᑦ ᐊᖏᔪᒻᒪᕆᖕᓂᒃ ᐃᓂᓂᒃ 

ᐊᔾᔨᒌᒃᑐᓂᒃ ᐱᔾᔪᑕᐅᔪᓂᒃ ᑖᒃᑯᓇᙵᑦ ᐱᓕᕆᕝᕕᒋᔭᐅᔪᒥ ᑭᒡᒐᖅᑐᐃᔨᒥᒡᓗ. 
 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᒪᒋᔭᒃᓴᖃᖅᐳᑦ ᑕᑯᒃᓴᐅᑎᑦᑎᓗᑎᒃ ᐱᐅᓯᕚᓪᓕᖅᓯᒪᔪᓂᒃ ᐊᔪᕈᓐᓃᖅᓴᕐᓂᒃᑯᑦ: 

ᐊᔾᔨᒌᒡᔫᒥᔪᓂᒃ ᐱᔨᑦᑎᕋᐅᑎᓂᒃ, ᑲᒪᒋᔭᐅᑦᑎᐊᕐᓂᖅᓴᐅᓗᑎᒃ, ᑕᑎᒋᔭᒃᓴᐅᓗᑎᒃ ᑐᑭᓯᒋᐊᒐᒃᓴᑦ, 

ᑲᒪᒋᔭᐅᖏᓐᓇᕐᓂᖅᓴᐅᓗᑎᒃ, ᑐᑭᖃᑦᑎᐊᖅᑐᓂᒃ ᐃᓚᐅᑎᑦᑎᕙᒡᓗᑎᒃ ᓄᑕᖅᑲᓂᒃ ᖃᑕᙳᑎᒌᓂᒡᓗ, ᐊᒻᒪ 

ᐱᐅᓂᖅᓴᓂᒃ ᓴᖅᑭᑦᑐᖃᖅᐸᑦ ᓄᓇᕗᒻᒥᐅᓄᑦ. 

ᑕᒪᕐᒥᑦᑎᐊᖅ ᐃᒃᐱᒋᔭᐅᑦᑎᐊᖅᖢᑎᒃ ᑐᓐᓂᖅᑯᑕᐅᔪᑦ. 
 

ᖁᔭᓐᓇᒦᒃ. 
 

ᐃᓄᓕᕆᔨᒃᑯᑦ 



 

 

ᓄᓇᕗᑦ ᒐᕙᒪᒃᑯᑦ 
 

ᐅᓇ: 

 
      

ᔮᓇᑕᓐ ᐃᐅᓪᔅᕘᑦ, ᒥᓂᔅᑕᐅᑉ ᑐᒡᓕᐊ. 
 


